
ሰኞ ብዕራችን ለኢትዮጵያ ህዳሴ ይተጋል!83ኛ   ዓመት     ቁጥር  147  ጥር   27  ቀን  2016  ዓ.ም   ዋጋ  10.00 

ፎ
ቶ

፡ 
ሓ

ዱ
ሽ

 አ
ብ

ርሃ

ገጽ  6

የተባበሩት አረብ  ... ወደ ገጽ 6 ዞሯል

ሞገስ ጸጋዬ
 
አዲስ አበባ:- የተባበሩት አረብ ኤምሬቶች ከ2 ነጥብ 4 ቢሊዮን 

ዶላር በላይ ዋጋ ያለው ኢንቨስትመንት በኢትዮጵያ እያካሄደች 
መሆኑን በተባበሩት አረብ ኤምሬቶች ልዩ መልዕክተኛና ባለ ሙሉ 
ስልጣን አምባሳደር ዑመር ሁሴን አስታወቁ።

በተባበሩት አረብ ኤምሬቶች የኢትዮጵያ ልዩ መልዕክተኛና ባለ 
ሙሉ ስልጣን አምባሳደር ዑመር ሁሴን ለኢትዮጵያ ፕሬስ ድርጅት 
እንደገለጹት፤ ሁለቱ ሀገራት በኢኮኖሚ፣ በፖለቲካዊ፣ በማህበራዊና 
ቱሪዝም ዘርፎች ጠንካራና እያደገ የመጣ ግንኙነት አላቸው። 

እንደ አምባሳደሩ ገለጻ፣ የተባበሩት አረብ ኤምሬቶች 
በኢትዮጵያ ዘርፈ ብዙ ኢንቨስትመንቶችን እያካሄዱ ነው። በአሁኑ 
ወቅት ከ2 ነጥብ 4 ቢሊዮን ዶላር በላይ ዋጋ ያለው ኢንቨስትመንት 
በኢትዮጵያ እያካሄዱ ነው። እንዲሁም ኢትዮጵያውያን በተባበሩት 
አረብ ኤምሬቶች ብዙ ኢንቨስትመንቶች አሏት፡፡ 

ከሀገራት ግንኙነት መለኪያዎች ውስጥ አንዱ የኢኮኖሚ 
ግንኙነት ነው ያሉት አምባሳደሩ፤ ሀገራቱ ጠንካራ የሚባል የኢኮኖሚ 
ግንኙነት አላቸው።  የሁሉቱ ሀገራት ግንኙነት ጥሩ የሚባል ነው፣ 
ነገር ግን ከዚህ በላይ ማደግ ይችላል ብለዋል። 

በአራት ሰአት በረራ ርቀት ውስጥ የሚገኙ በመሆናቸው

የተባበሩት አረብ ኤምሬቶች 
ከ2 ነጥብ 4 ቢሊዮን ዶላር በላይ 

ኢንቨስትመንት በኢትዮጵያ እያካሄደች ነው

ውብሸት ሰንደቁ 

አዲስ ቦደሪ ትንሽ ከተማ ነች፡፡ በደቡብ ምዕራብ ኢትዮጵያ 
ክልል፣ በዳውሮ ዞን፣ ሎማ ቦሳ ወረዳ የምትገኝ መብራት 
የተራበች ከተማ፡፡ ከግልገል ጊቤ ሦስት የውሃ ኃይል ማመንጫ 
ግድብ  ከአምስት ኪሎ ሜትር ባልዘለለ ርቀት ላይ የምትገኝ 
ቢሆንም የኤሌክትሪክ ኃይል ቀርቶ መሰረተ ልማት ዝርጋታው 
ነክቷት አያውቅም፡፡ 

አዲስ ቦደሪ ቀበሌ ኤሌክትሪክ አልባ ከተማ መሆኗ ለዕድገቷ 
መጫጨት፣ ለነዋሪዎቿ ምቾት ማጣት ምክንያት ሆኗል፡፡ ወጣት 
ሚናስ ኢዮብ የዚህችው ከተማ ነዋሪ ነው፡፡ 

ሚናስ በሚችለው የጋራዥ ሙያ የዕለት ጉርሱን ለማግኘት 
ሌት ተቀን የሚታትር ወጣት ነው፡፡ ባለ 150 ዋት ሶላር በ45 
ሺህ ብር ገዝቶ ከስንት አንዴ ኃይሉ የተሟላ ሲሆን ብቻ እየሠራ 
ይተዳደራል፡፡ ሆኖም ከፀሐይ ኃይል ማመንጫው የሚያገኘው 
ኃይል ለጋራዥ ሥራ በቂ ባለመሆኑ በአብዛኛው የጉልበት 

አዲስ ቦደሪ  - ብርሃን አልባዋ የጊቤ ጎረቤት

አዲስ ቦደሪ ከተማ

ሥራዎችን እየሠራ ነው የሚኖረው፡፡
ከተማዋ የግልገል ጊቤ ሦስት የኃይል ማመንጫ 

ጎረቤት ትሁን እንጂ  መብራት የሌላት በመሆኗ፤  ሌላ 
የኃይል አማራጭ ለመጠቀም ተገድዷል፡፡ የተጠቀመው 

የፀሐይ የኤሌክትሪክ ኃይል አማራጭም እንደልብ ሊያሠራ 
የሚችል ባለመሆኑ ደግሞ ብዙ የሥራ ጊዜያትን በወጣትነት 
ዕድሜው በቁጭት እንዲያሳልፍ አድርጎታል፡፡

አዲስ ቦደራ  ... ወደ ገጽ 6 ዞሯል

«በባህር በር ስምምነት ዙሪያ ጩኸት የሚያበዙት 

የኢትዮጵያና ጎረቤቶቿ ብልጽግና የሚያሳምማቸው ናቸው»

አዲሱ ገረመው

አዲስ አበባ፡- በባህር በሩ ስምምነት ዙሪያ 
ጩኸት የሚያበዙት የኢትዮጵያና ጎረቤቶቿ ብልጽግና 
የሚያሳምማቸው መሆናቸውን አምባሳደር ጀማል 
በከር ገለጹ፡፡ የአፍሪካ ቀንድ ሀገራት ዘላቂ አብሮነትና 
ወንድማማችነት  ላይ ማተኮር እንደሚገባም 
አስታውቀዋል፡፡ 

በፓኪስታን የኢ.ፌ.ዴ.ሪ ባለ ሙሉ ሥልጣን 
አምባሳደር ጀማል በከር ከኢፕድ ጋር ባደረጉት 
ቆይታ፤ ኢትዮጵያ የባህር በር የምታገኝበት የመግባቢያ 
ስምምነት ሰነድ ከሶማሌላንድ ጋር መፈራረሟን ተከትሎ 
ጩኸት የሚያበዙት፤ የኢትዮጵያና ጎረቤቶቿ ብልጽግና 
የሚያሳምማቸው፤ ኢትዮጵያን ከጎረቤቶቿ ጋር በማጣላት 

 -ጀማል በከር
በፓኪስታን የኢ.ፌ.ዴ.ሪ ባለ ሙሉ ሥልጣን አምባሳደር

«በባህር በር ስምምነት  ... ወደ ገጽ 6 ዞሯል

ማህሌት ብዙነህ

አዲስ አበባ፡- የኢትዮጵያ ቡናና ሻይ ባለስልጣን 
በበጀት ዓመቱ ስድስት ወራት ለውጭ ገበያ ካቀረባቸው 
ቡና፣ ሻይና ቅመማ ቅመም ምርቶች 576 ሚሊዮን ዶላር 
በላይ ገቢ መገኘቱን አስታወቀ፡፡  

የባለስልጣኑ የሕዝብ ግንኙነትና ኮሙኒኬሽን ሥራ 
አስፈጻሚ አቶ ሳህለማርያም ገብረ መድህን ለኢትዮጵያ 

ከቡናና ሻይ ዘርፍ
 ከ576 ሚሊዮን ዶላር በላይ ገቢ ተገኝቷል

ፕሬስ ድርጅት እንደገለጹት፤ ባለስልጣኑ በበጀት 
ዓመቱ አጋማሽ 122 ሺህ 893 ቶን የቡና፣ ሻይና ቅመማ 
ቅመም ምርቶችን ለውጭ ገበያ በመላክ 576 ነጥብ 7 
ሚሊዮን ዶላር ገቢ ተገኝቷል፡፡

በበጀት ዓመቱ ስድስት ወራት 171 ሺህ 333 ቶን 
የቡና፣ ሻይና ቅመማ ቅመም ምርት ለመላክ ታቅዶ 
የእቅዱን 72 በመቶ ማሳካት እንደተቻለ ጠቅሰው፤

ከቡናና ሻይ ዘርፍ   ... ወደ ገጽ 6 ዞሯል

በአማራ ክልል 
15 ከተሞች ሕዝባዊ 
የውይይት መድረኮች 

ተካሄዱ

አምባሳደር ዑመር ሁሴን



ዜና

      አዲስ ዘመን   ሰኞ ጥር 27  ቀን 2016 ዓ.ምገጽ 2

ፈረስ የጀግንነት ምልክት ብቻ 
ሳይሆን የጥቁር ሕዝቦች የነፃነት 

መሠረት ነው

ቃልኪዳን አሳዬ 

ሰንዳፋ በኬ፦ ፈረስ ለኦሮሞ የጀግንነት ምልክት 
ብቻ ሳይሆን የጥቁር ሕዝቦች የነፃነት መሠረት ነው 
ሲሉ የጨፌ ኦሮሚያ ምክትል አፈጉባኤ ኤልያስ ኡመታ 
ገለጹ። 3ኛው የኦሮሚያ ፈረስ ጉግስ ፌስቲቫል በሰንዳፋ 
በኬ ከተማ ተካሂዷል።

በፌስቲቫሉ ላይ የተገኙት የጨፌ ኦሮሚያ ምክትል 
አፈጉባኤ ኤልያስ ኡመታ እንደተናገሩት፤ ፈረስ ለኦሮሞ 
የጀግንነት ምልክት ብቻ ሳይሆን የጥቁር ሕዝቦች የነፃነት 
መሠረት ነው።

የዓድዋ ድል ያለፈረስ አልተሳካም፤ በዚህም 
በዓድዋ ላይ የተሳተፉ ጀግኖች አባቶችና ፈረሶች በታሪክ 
የማይረሳ ድል አስመዝግበዋል ነው ያሉት።

ፈረስ ጠላትን ለመዋጋትና ለማምለጥ እንዲሁም 
በሠርግ ወቅት የውበት ምንጭ በመሆኑ በኦሮሞ 
ሕዝብ ዘንድ ትልቅ ቦታ ያለው ፍጡር ነው፤ ለዚህም 
እንክብካቤና ክብር ይገባዋል ሲሉ አቶ ኤልያስ 
ተናግረዋል።

ይህን እሴት የቱሪዝም ምንጭ በማድረግ እሴቱን 
በጠበቀ መልኩ ከትውልድ ወደ ትውልድ ለማሸጋገር 
ክልሉ ትኩረት ሰጥቶ እየሰራ ነው ብለዋል።  

ይህ ፌስቲቫልም የዚሁ አካል በመሆኑ ተጠናክሮ 
እንዲቀጥል ሁሉም የሚጠበቅበትን በማድረግ የበኩሉን 
እንዲወጣ ጥሪ አቅርበዋል።

በዚሁ መርሀ ግብር ላይ የተገኙት የኦሮሚያ ክልል 
ባህልና ቱሪዝም ቢሮ የባህል ዘርፍ ምክትል ኃላፊ አቶ 
ደራራ ከተማ፤ በኦሮሞ ሕዝብ ባህላዊ ክዋኔ ውስጥ 
ፈረስ ልዩ ስፍራ የሚሰጠው መሆኑን ገልጸዋል።

ፌስቲቫሉን የኦሮሚያ ባህልና ቱሪዝም ቢሮ፣ 
የሰሜን ሸዋ ዞን፣ የሸገር ከተማ እና የሰንዳፋ በኬ ከተማ 
አስተዳደር ያዘጋጁት ሲሆን ከ4 ሺህ በላይ ፈረሰኞች 
እንደታደሙ አንስተዋል። 

ብዛት ያላቸው ፈረሰኞች መሳተፋቸውን ጠቅሰው፤ 
ሁነቱ ጥልቅ እሴቶች የተንጸባረቁበት መሆኑን 
ተናግረዋል።

በኦሮሚያ የፈረስ ግልቢያና ትርኢት በርካቶችን 
ባሳተፈና ባማረ መልኩ በየዓመቱ እየተካሄደ መሆኑን 
አስታውሰው፤ በቀጣይም በተጠናከረ መልኩ ይቀጥላል 
ብለዋል።

በመሆኑም የፈረስ ውድድሩ ካለው ባህላዊ እሴት፣ 
የገጽታ ግንባታና የኢኮኖሚ ጠቀሜታ አንፃር በቀጣይ 
የተጠናከረ ሥራ ይሠራል ሲሉ አውስተዋል።

የሰንዳፋ በኬ ከተማ አስተዳደር ከንቲባ አለማየሁ 
ተንኮሉ በበኩላቸው፤ በኦሮሞ ሕዝብ ዘንድ የፈረስ 
ግልቢያና ትርኢት ከጥንት እስካሁንም የዘለቀ ነው 
ብለዋል።

በተለያዩ ባህላዊ ኹነትና የአስተዳደር ሥርዓት 
አብሮ የኖረ እና ታሪካዊ ትስስርም ጭምር እንዳለው 
አንስተዋል።

አክለውም ፌስቲቫሉ አካባቢው ለኢንቨስትመንትና 
ለቱሪዝም ያለውን አመቺነት ለማስተዋወቅና 
ህብረተሰቡ ለልማትና ለሰላም የሚያበረክተውን 
አስተዋጽኦ አጠናክሮ እንዲቀጥል እድል ይሰጣል ነው 
ያሉት።

ይህንንም አጠናክሮ ለመቀጠል ዓመታዊ ባህላዊ 
የፈረስ ጉግስ ፌስቲቫል ጠቀሜታው የጎላ መሆኑን 
አስረድተዋል።

በፈረስ ጉግስ ውድድሩ ላይ ከ4 ሺህ በላይ ፈረሰኞች 
የታደሙ ሲሆን፤ ለአሸናፊዎች እንደ ቅደም ተከተላቸው 
የዋንጫና የሜዳልያ ሽልማት ተበርክቶላቸዋል። 

በፌስቲቫሉ ላይ የኦሮሞ ብሔር ባህላዊ ምግብና 
ቁሳቁስ ለዕይታ የቀረበ ሲሆን፤ የፈረስ ሽምጥ ግልቢያ 
እና ባህላዊ ጭፈራዎች ለታዳሚዎች ቀርበዋል።

አምሳሉ ፈለቀ 

አዲስ አበባ፡- በሲዳማ ክልል ባለፉት ስድስት ወራት 
ከ4 ነጥብ 8 ቢሊዮን ብር በላይ ገቢ መሰብሰቡን የክልሉ 
ገቢዎች ባለስልጣን አስታወቀ፡፡ 

የክልሉ ገቢዎች ባለስልጣን ዋና ዳይሬክተር አቶ ኃይሉ 
ጉዱራ ለኢትዮጵያ ፕሬስ ድርጅት እንደገለጹት፤ ባለስልጣኑ 
በ2016 የበጀት ዓመት 13 ነጥብ 13 ቢሊዮን ብር ገቢ 
ለመሰብሰብ አቅዶ እየሠራ ይገኛል፡፡

ከዚህ ውስጥም በመጀመሪያው ግማሽ ዓመት 6 ነጥብ 
65 ቢሊዮን ብር ለመሰብሰብ ታቅዶ 4 ነጥብ 8 ቢሊዮን ብር 
በላይ ገቢ ለመሰብሰብ መቻሉንና ይህም ከዕቅዱ 73 በመቶ 
መሆኑን አስረድተዋል፡፡ 

ያለፉት ስድስት ወራት የገቢ አፈጻጸም ካለፈው ዓመት 
ተመሳሳይ ወቅት ጋር ሲነጻጸር በ1 ቢሊዮን ብር ወይም 21 
በመቶ ብልጫ አሳይቷል ያሉት አቶ ኃይሉ፤ የተሻለ ገቢ 
እንዲሰበሰብ ቢሮው ከባለድርሻ አካላት ጋር ቅንጅታዊ 
አሠራርን በማጠናከር የገቢ አሰባሰብ ሥራው በየደረጃው 
ባለው መዋቅር በየቀኑ በኮማንድ ፖስት እንዲገመገም 
መደረጉ ይጠቀሳል ብለዋል፡፡

ከዚህም ባሻገር ግብር ለሀገር ክብር በሚለው መሪ ሃሳብ 
ታማኝ ግብር ከፋዮች ለሌሎች ልምዳቸውን እንዲያካፍሉ 
እና ትምህርት እንዲሰጡ መድረኮችን በማመቻቸት፤ 
የታክስ አስተዳደር ሥርዓቱን በቴክኖሎጂ በማስደገፍ 
ሥራዎችን በማከናወን እንዲሁም የቴክኖሎጂ ተደራሽነትና 
የአጠቃቀም ደረጃ ከጊዜ ወደ ጊዜ እንዲሻሻል ተደርጓልም 
ነው ያሉት፡፡ 

በሌላ መልኩም በክልሉ ኢኮኖሚ ከሚያመነጨው 
ሀብት ገቢን አሟጥጦ ለመሰብሰብ የገቢ ምንጮችን 
እንደየአካባቢው በሚገባ በመለየት የገቢ ምንጮችን 
የማስፋት ሥራዎች መከናወናቸውን ጠቁመዋል፡፡ 

ቀደም ሲል በነበሩ አገልግሎቶችና ምርቶች ላይ የምጣኔ 
እና የታሪፍ ማሻሻያ ተደርጓል ያሉት ኃላፊው፤ በዘርፉ 
የሕግ ማዕቀፍም ተዘጋጅቶ ተግባራዊ ለማድረግ ርብርብ 
መደረጉን ገልጸዋል፡፡ 

የኅብረተሰቡ የታክስ ሞራል ከፍ እንዲል ከማድረግ 
አንጻርም በሀገር አቀፍ ደረጃ ‘’ግብር ለሀገር ክብር’’ በሚል 
መሪ ቃል በተሰየመው መሰረት ሰፊ ግንዛቤ የመፍጠር 

ሲዳማ ክልል በስድስት ወራት ከ4 ነጥብ 8 
ቢሊዮን ብር በላይ ገቢ ሰበሰበ

ሥራዎች የተከናወኑ ሲሆን፤ በግማሽ ዓመቱ በዕቅዱ መሰረት 
ማሳካት ባይቻልም ካለፈው ዓመት ተመሳሳይ ወቅት ጋር 
ሲነጻጸር የገቢ መጠኑ የጨመረ መሆኑን  አንስተዋል፡፡

ይሁን እንጂ ኢኮኖሚው የሚያመነጨውን ገቢ 
አሟጥጦ ከመሰብሰብ ከኳያ ችግሮች አሉ ያሉት አቶ ኃይሉ፤ 
ለዚህም የታክስ ማጭበርበርና መሰወር አንዳንድ ግብር 
ከፋዮችና የተወሰኑ የባለስልጣኑ ሠራተኞች እንዲሁም ጥቂት 
የሂሳብ አዋቂዎችና ሌሎችም ተዋንያን አካላት ተቀናጅተው 
የሚፈጽሙት ውስብስብ ተግባራት እንዳሉም አልሸሸጉም፡፡ 

ከዚህ ጋር ተያይዞ የግብር ማጭበርበርና መሰወሩ 
ተግባር አሁንም ትርጉም ባለው ደረጃ የቀነሰ እንዳልሆነ 
ጠቁመው፤ ይህንን ውስብስብ አሠራር ከምንጩ ለማድረቅ   
በቀጣይ ከባለድርሻ አካላት ጋር የተቀናጀ ሥራ ይሠራል 
ብለዋል፡፡ 

ሁሉም ዜጋ የታክስ ጉዳይ ያገባኛል የሚል ስሜት 
እንዲኖረው ከማድረግ አንጻር ቀሪ ተግባራት ይጠብቁናል 

ያሉት ዋና ዳይሬክተሩ፤ በተለይም የአገልግሎት ደረሰኝ 
ከመስጠትና መቀበል ጋር ተያይዞ ሰፊ ክፍተት እንዳለ 
ጠቁመዋል፡፡ 

እንደ ዋና ዳይሬክተሩ ገለጻ፤ ሥራው በአንድ በኩል 
ለግብር ከፋዩ ኅብረተሰብ ሰፊ ግንዛቤን መፍጠርን 
ይጠይቃል፤ በሌላ በኩል ደግሞ የሕግ ተገዢነትን ማረጋገጥ 
ያስፈልጋል፡፡ 

አያይዘውም በዘርፉ የቴክኖሎጂ አጠቃቀምና 
ተደራሽትን በተሻለ መልኩ ገቢራዊ በማድረግ የግብር እና 
ታክስ ስወራና ማጭበርበርን በእጅጉ እንዲቀንስ የማድረጉ 
ተግባር ቀጣይ የቤት ሥራችን ይሆናል ብለዋል፡፡ 

በግብር ዘመኑ ለመሰብሰብ የታቀደውን ገቢ በዕቅዱ 
መሰረት መሰብሰብ እንዲቻልም በተቀሩት ጊዜያት ተቋማዊ 
ሪፎርሞችንና የአሠራር ዘይቤዎችን ተግባራዊ በማድረግ 
የተሻለ ገቢ ለመሰብሰብ በትኩረት እየተሠራ መሆኑንም 
ገልጸዋል፡፡

አማን ረሺድ  

አዲስ አበባ፡- አውደ ርዕዩ ኢትዮጵያ  እንደሀገር 
ያጋጠሟት  ፈተናዎችን በበሳል የዲፕሎማሲ ሥራ ማሸነፍ 
እንደቻለች  የሚያሳይ መሆኑን የተለያዩ ተቋማት ኃላፊዎች 
ገለጹ፡፡

የተለያዩ ተቋማት አመራሮችና ሠራተኞች 
"ዲፕሎማሲያችን ለብሔራዊ ጥቅማችን" በሚል መሪ ሃሳብ 
በሳይንስ ሙዚየም የተዘጋጀውን የፎቶግራፍ አውደ ርዕይ 
ሰሞኑን ጎብኝተዋል።

በውሃና ኢነርጂ ሚኒስቴር የኢነርጂ ዘርፍ ሚኒስቴር 
ዴኤታ ኢንጂነር ሱልጣን ወሊ (ዶ/ር) በጉብኝቱ ወቅት 
ለኢትዮጵያ ፕሬስ ድርጅት እንደገለጹት፤ አውደ ርዕዩ 
በዲፕሎማሲው ዘርፍ ያለውን  አቅም በአግባቡ በመጠቀም 
ከውጪ የሚያጋጥሙ ፈተናዎችን  ማሸነፍ እንደሚቻል 
ለቀጣዩ ትውልድ ለማሳየት ይረዳል። 

ኢትዮጵያ ከጥንት ጀምሮ ከተለያዩ የዓለም ሀገራት 
ጋር የጠበቀ ግንኙነት እንደመሰረተችና የታሪክ ቅብብሎሽ 
መኖሩን በአውደ ርዕዩ መገንዘባቸውን ጠቁመው፤ ከጦርነት 
በመለስ ሀገራዊ ጥቅምን በዲፕሎማሲ ሥራ ለማስጠበቅ 
ሁሉም ዜጋ ለሀገሩ ዲፕሎማት ሊሆን እንደሚገባ መልዕክት 
የሚያስተላልፍ አውደርዕይ መሆኑን ተናግረዋል።  

አውደርዕዩ በተለያዩ ዘመናት የነበሩ በሳል 
ዲፕሎማቶችንና ሥራቸውን ለትውልዱ የሚያስተምር 
በመሆኑ በሰፊው ሊጎበኝ እንደሚገባው መልዕክታቸውን 
አስተላልፈዋል።

የአደጋ ስጋት አመራር ኮሚሽን ኮሚሽነር አምባሳደር 
ሽፈራው ተክለማርያም በበኩላቸው፤ አውደ ርዕዩ ኢትዮጵያ 

«አውደ ርዕዩ  ያጋጠሙ ፈተናዎችን  በበሳል 
የዲፕሎማሲ ሥራ ማሸነፍ እንደተቻለ የሚያሳይ ነው»

-  የተለያዩ ተቋማት ኃላፊዎች

በጥንት ታሪኳ የነበራትን ጠንካራ የዲፕሎማሲ ግንኙነት፣ 
አሁን ላይ ያለውን ዘመናዊ ዲፕሎማሲና በቀጣይ ምን ላይ 
ትኩረት ሊደረግ እንደሚገባ የሚጠቁም ነው ብለዋል፡፡ 

በበሳል የዲፕሎማሲ ሥራ የተለያዩ ጫናዎችን 
ያለፍንበትን መንገድ ለትውልዱ ማስገንዘብ ይገባል ያሉት 
ኮሚሽነሩ፤ አውደ ርዕዩን ከአዲስ አበባ ባለፈ በክልል ከተሞች 
ላይ በማዘጋጀት ሁሉም ዜጋ በዲፕሎማሲው ዘርፍ እየተሰራ 
ያለውን ሥራ እንዲገነዘብ ማድረግ ይገባል ሲሉ ገልጸዋል፡፡

ያለፈው የኢትዮጵያ ታሪክ በአንድ ቦታ ተዘጋጅቶ አዲሱ 
ትውልድ እንዲመለከተው መደረጉ እንደሀገር በየዘርፉ 
ለማሳካት የታቀደውን ከግብ ለማድረስ እንደሚያግዝ 
አስረድተዋል።

የድሬዳዋ ብዙኃን መገናኛ ድርጅት ዋና ሥራ አስፈጻሚ 
ሱሌይማን አሊ በበኩላቸው፤ ኢትዮጵያ ያለፈችበትን 
ጠንካራ የዲፕሎማሲ ሥራ የሚያስተዋውቅ አውደርዕይ 
መመልከታቸውን ተናግረዋል።  

የውጪ ጉዳይ ሥራ በጠንካራ የሀገር መሪዎች መሰራት 
በመቻሉ ከጎረቤትና ከዓለም ሀገራት ጋር ጥሩ ግንኙነት መፍጠር 
ተችሏል ያሉት ዋና ሥራ አስፈጻሚው፤ የዲፕሎማሲውን 
ክንውን ለሕዝብ በሰፊው ማሳወቅ እንደሚገባ አመላክተዋል።

አውደ ርዕዩን በማዘጋጀት በዲፕሎማሲው መስክ የተገኙ 
ውጤቶችን ማህበረሰቡ እንዲገነዘብ መደረጉ ትውልዱ ለሀገሩ 
የአምባሳደርነት ሚናውን መወጣት እንዲችል የሚያደርግ 
መሆኑን አቶ ሱለይማን ገልጸዋል፡፡

 ኢንጂነር ሱልጣን ወሊ (ዶ/ር) አምባሳደር ሽፈራው ተክለማርያም

ዜና

የአውሮፓ ኅብረት 
ለምክክር ኮሚሽኑ 

የሚያደርገውን ድጋፍ 
አጠናክሮ ይቀጥላል

ራስወርቅ ሙሉጌታ 

አዲስ አበባ፡-  የአውሮፓ ኅብረት ለምክክር 
ኮሚሽኑ  ውጤታማነት የሚያደርገውን ድጋፍ አጠናክሮ 
እንደሚቀጥል በኢትዮጵያ  የኅብረቱ አምባሳደር  
አስታወቁ። 

 አምባሳደር ሮላንድ ኮቢያ ከኮሚሽኑ ጋር እየሠሩ  
ያሉትን ሥራዎች አስመልክተው  እንደተናገሩት፤  
የአውሮፓ ኅብረት ሀገራዊ የምክክር መድረኩ ጥሩ  ጅምር 
ሆኖ በማግኘቱ   በቀዳሚነት ከሚደግፉት ዓለም አቀፍ 
ተቋማት መካከል ሆኗል። 

ከሁለት ዓመት በፊት የምክክር  ኮሚሽኑ ሥራ 
ሲጀምር ሃሳቡ ጥሩ ሆኖ በማግኘታችን የሃሳብ ድጋፍም 
ስናደርግ ቆይተናል ያሉት አምባሳደር ሮላንድ፤ አሁንም  
ኅብረቱ ለምክክር ኮሚሽኑ  ሲያደርግ የነበረውን ድጋፍ  
ወደ ትግበራ ምእራፍ እየተሸጋገረ በመሆኑ  አጠናክሮ 
የሚቀጥል ይሆናል ብለዋል።   

እንደ አምባሳደሩ ገለፃ፤ የኮሚሽኑ  መቋቋምና ወደ 
ሥራ መግባት በኢትዮጵያ   ሁሉን አካታች እርቅ   ለማድረግ 
ጥሩ አጋጣሚም ነው።  ሀገራዊ ምክክሩ ግጭቶችን 
ለማስቆም ሳይሆን  በረጅም ጊዜ በሕዝቦች መካከል ዘላቂ 
እርቅ ለማውረድ የሚያስችል ነው።  የጦርነት ምእራፍ 
ተዘግቶ  በሀገሪቱ አዲስ  ምእራፍ እንዲከፈትና ዜጎች  
ወደቀደመው ሰላማዊ ኑሯቸው እንዲመለሱም ያደርጋል። 

በሁሉም ደረጃዎች በማማከር  ወረዳ ድረስ ድጋፍ 
ሲደረግ ቆይቷል ያሉት  አምባሳደር ሮላንድ፤  በቀጣይም  
ምክክሩ ወደ ትግበራ ምእራፍ ለመግባት በሚያደርገው 
ሂደት ድጋፉ  ተጠናክሮ የሚቀጥል ይሆናል ሲሉም 
አምባሳደሩ ገልጸዋል። 

ጨምረው እንደተናገሩት፤ በኢትዮጵያ  በጦርነትና  
በሰው ሰራሽ ችግሮች በበርካታ አካባቢዎች  የተፈናቀሉ   
ዜጎች  አሉ። በቅርቡ የተባበሩት መንግሥታትና 
በኢትዮጵያ አደጋ መከላከልና ዝግጁነት ቢሮ   አራት 
ሚሊዮን የሚደርሱ ዜጎች የአስቸኳይ ጊዜ  እርዳታ 
እንደሚያስፈልጋቸው አሳውቀዋል።  

በዚህ ረገድም  የሰብአዊ ደጋፎች እንዲቀርቡ 
የምንችለውን የምናደርግ ይሆናል። ነገር ግን  ችግሩ ስር 
የሰደደና በበርካታ  የሀገሪቱ አካባቢዎች የተከሰተ በመሆኑ 
በእኛ አቅም ብቻ የሚሸፈን አይደለም፤ በመሆኑም 
ተጨማሪ የሚተባበሩን አካላት ያስፈልጉናል ብለዋል።  

ይህም ሆኖ  እኛ በራሳችን የምንሰራው ምንም 
ነገር ለማይኖር ጥያቄው ከመንግሥት በኩል መቅረብ  
ይኖርበታል።  ይህ ከሆነ ግጭቶች ተከስተውባቸው በነበሩ 
በአማራ፤  በኦሮሚያ ቤኒሻንጉልና ጋምቤላ ክልሎች እኛም 
ሆነ አጋሮቻችን በፍጥነት  ወደ ሥራ የምንገባ ይሆናል። 
በተጨማሪ  በትግራይም በሰላም ስምምነቱ ትግበራ 
ሂደት  የበኩላችንን አስተዋጽኦ ለማድረግ  ዝግጁ ነን ሲሉ 
አስረድተዋል ።  

ይህም ሆኖ እኛ  የምናደርገው ድጋፍም ውጤታማ 
የሚሆነው ችግሩ ሲቆም ነው።  ኅብረቱ  ለሰላም 
የቆመ  እንደመሆኑና ብዙ ልምድና  ብቃት ያላቸው 
ባለሙያዎችም  ስላሉት በዚህ ረገድም የሚጠበቅበትን 
ድጋፍ የሚያደርግ ይሆናል። በመንግሥት በኩልም በዚህ 
ረገድ የተጀመሩ ሥራዎችን አጠናክሮ በመቀጠል ችግሮቹ 
የሚከሰቱበትን ሁኔታ መቅረፍ የሚጠበቅ መሆኑን 
ጠቁመዋል።   

አምባሳደር ሮላንድ ኮቢያ

ጌትነት ተስፋማርያም

አዲስ አበባ:- ለፐብሊክ ዲፕሎማሲው ስኬታማነት 
ኪነ-ጥበብን ዋና መግባቢያ አድርጎ መጠቀም ይገባል ሲል 
አርቲስት ዘለቀ ገሠሠ ተናገረ።

አርቲስት ዘለቀ ገሠሠ ለኢፕድ እንደገለጸው፤ 
የኢትዮጵያን የዲፕሎማሲ ጉዞ በሰፊው ለማስተዋወቅ 
ጥበባዊ መንገድን መከተል ትልቅ ፋይዳ አለው።

ኪነ-ጥበቡ የሕዝብ ለሕዝብ ግንኙነትን ለማሳደግ፣ 
ባህልና ታሪክን በቀላል መንገድ ለማስተዋወቅና ሁሉንም 
የህብረተሰብ ክፍል በመልካም ስሜት ለማገናኘት 
የሚያግዝ መሆኑን መገንዘብ እንደሚያስፈልግ 
አመላክቷል።   

ኢትዮጵያ ለምታከናውናቸው የፐብሊክ ዲፕሎማሲ 
ሥራዎች ስኬታማነት ቁልፍ ተግባር አድርጎ መጠቀም 
ይገባል ሲል አርቲስት ዘለቀ አስረድቷል።

አሜሪካ ከወታደራዊና ኢኮኖሚያዊ አቅሟ ባለፈ 
ትልቁ ኃይሏ በርካታ የኪነ-ጥበብ ሥራዎች የሚፈልቁበት 
ሆሊውድ ነው ያለው አርቲስቱ፤ ነጮቹ በፊልምና 
በተለያዩ የኪነ-ጥበበ ሥራቸው የዓለምን ሕዝብ አዕምሮ 
ሲይዙ፤ እኛ ደግሞ ዓለም የሚያደንቀውን የኪነ-ጥበብና 
የባህል ሀብት አውጥተን በመጠቀምና በፐብሊክ 
ዲፕሎማሲው መጠቀም አለብን ብሏል። 

አርቲስት ዘለቀ እንዳመላከተው፤ ኢትዮጵያ 

«ለፐብሊክ ዲፕሎማሲው ስኬታማነት ኪነ-ጥበብን ዋና 
መግባቢያ አድርጎ መጠቀም ይገባል»

- አርቲስት ዘለቀ ገሠሠ

በመጽሐፍ ቅዱስ፣ በቅዱስ ቁርአንና በኦሪት ዘፍጥረት 
ውስጥ በተደጋጋሚ ተጠቅሳለች። ይህ ሁሉ የሆነው 
ከጥንት ሥልጣኔዎች ጋር ባለው ዲፕሎማሲያዊ ግንኙነት 
ነው። ነገር ግን ሕዝቡ ሊያውቃቸው የሚገቡ ዝርዝሮች 
አሁንም ተቀብረዋል። በመሆኑም በሳይንሳዊ አቀራረብ 
ሊመረመርና ሊደገፍ ይገባል። 

ኪነ-ጥበቡ ደግሞ ያለውን ዕውነታ አጉልቶ 
ለማውጣትና የፐብሊክ ዲፕሎማሲውን ሥራ ውበት 
ለመስጠት ያግዛል ሲል አስረድቷል። 

ሰዎችን ለማሳመን ሙዚቃና ፊልሞች ያላቸው አቅም 
ከፍተኛ በመሆኑ በፐብሊክ ዲፕሎማሲ ላይ ያነጣጠሩ 
የፈጠራ ሥራዎች ላይ ኢንቨስት ማድረግ አለብን ያለው 
አርቲስቱ፤ እኔም በግሌ የፐብሊክ ዲፕሎማሲው መስክ 
ለመስራት ጥረት እያደረግኩ ነው ሲል ገልጿል።

በኪነ-ጥበቡ መንገድ ስንጓዝ በአፍሪካ ያለውን 
800 ሚሊዮን የሚገመቱትን የሬጌ አፍቃሪ አፍሪካውያን 
ወጣቶችን በቀላሉ ማግኘት እንችላለን ሲል አመላክቷል።

የፐብሊክ ዲፕሎማሲውን ማጠናከር በሚቻልባቸው 
መንገዶች ላይ ከምክትል ጠቅላይ ሚኒስትርና የውጭ 
ጉዳይ ሚኒስትሩ አቶ ደመቀ መኮንን ጋር ተወያይተናል 
ያለው አርቲስቱ፤ በቀጣይ በዘርፉ የተሻለ ሥራ ለማከናወን 
የኪነ-ጥበቡን ፈጠራዊ ሥራዎች ማጠናከርና  ውጤታማ 
የሚያደርጉ አማራጮችን ማስፋት እንደሚያስፈልግ 
ጠቁሟል።

በተለያዩ ሀገራት የሚገኙ የኢትዮጵያ ሚሲዮኖች 
ዜጎችን አንድ ሊያደርጉ በሚችል ዓለም አቀፍ የሙዚቃና 
የጥበብ መድረኮች ላይ ከኪነ-ጥበብ ባለሙያዎች ጋር 
አብረው እንዲሰሩ አርቲስት ዘለቀ ገሰሰ ጥሪ አቅርቧል። 

አርቲስት ዘለቀ ገሠሠ በተለያዩ የሬጌ ሙዚቃዎቹ 
በዓለም አቀፍ ደረጃ አድናቂዎችን ያፈራ አቀንቃኝ ነው። 

ውብሸት ሰንደቁ 

ወልቂጤ፡- የባሕር በር ስምምነቱ የኢትዮጵያን 
የወደፊት እጣ ፈንታ እና  በአፍሪካ ቀንድ ሀገራት 
መካከል የሚኖረውን የግንኙነት መስመር ሊወስን 
የሚችል ነው ሲሉ በወልቂጤ ዩኒቨርሲቲ የመልካም 
አስተዳደርና ልማት መምህር አዳፍረው አዳነ ገለጹ፡፡

በወልቂጤ ዩኒቨርሲቲ በሥነ ዜጋ እና ሥነ 
ምግባር ትምህርት ክፍል የመልካም አስተዳደርና 
ልማት መምህር አዳፍረው ለኢትዮጵያ ፕሬስ ድርጅት 
እንደገለጹት፤ ኢትዮጵያ ከራስ ገዟ ሱማሌላንድ ጋር 
ያደረገችው ስምምነት በሀገር አቀፍ ደረጃ ትልቅ ቦታ 
ሊሰጠው የሚገባ ነው፡፡ 

መምህር አዳፍረው እንደተናገሩት፤ በስምምነቱ 
ዙሪያ ብዙ የሚንጸባረቁ የሳሳብ ልዩነቶች ቢኖሩም 
የተኬደበት መንገድ ግን የሀገሪቱን የወደፊት እጣ ፈንታ 
እና  በአፍሪካ ቀንድ ሀገራት መካከል የሚኖረውን 
የግንኙነት መስመር ሊወስን የሚችል መስመር አድርጌ 
የምወስደው ስምምነት ነው፡፡

ሀገራት በቀይ ባህር አካባቢ ይዞታቸውን 
እያጠናከሩ ኢትዮጵያ ላይ ጥያቄ መነሳቱ  አስገራሚ 
ነው  ያሉት መምህሩ፤ በእርግጥ ስምምነቱ ከራስ 
ገዟ ሱማሌላንድ ጋር መሆኑ አንዳንድ ጩኸቶችን 
ማስተናገዱን አንስተዋል፡፡ 

ጩኸቱ ከተለያዩ ምክንያቶች ሊመነጭ እንደሚችል 
ጠቁመው፤ አንደኛው ብዙዎቹ ሱማሌላንድ ዓለም 
አቀፍ የሆነ እውቅና የተሰጣት ሀገር አይደለችም የሚል 
መነሻ ነጥብ ያነሳሉ፡፡ ነገር ግን ከተባበሩት መንግሥታት 
እውቅና ባይሰጣትም እንኳን ከ1991 ጀምሮ ረዘም 
ያለ ዓመታትን እራሷን ስታስተዳድር  ቆይታለች ሲሉ 
ገልጸዋል፡፡

ከዚህም የተነሳ ራስ ገዝ የሆነች ሀገር መሆኗን 
ጠቅሰው፤ በተጨማሪም ሶማሌላንድ የተለያዩ 
ምርጫዎችን ያካሔደች እና የራሷ የሆነ የመንግሥት 
ሥርዓት ያላት መሆኑ የሚካድ ባለመሆኑ የኢትዮጵያ 
እውነታ ተቀባይነት የሚያገኝበትን መንገድ ተናግረዋል። 

በተጨማሪም ሶማሌላንድ ሚኒስቴር መሥሪያ 
ቤቶች ያሏት ሀገር መሆኗን አንስተው፤ የራሷ የሆነ 

ስምምነቱ በአፍሪካ ቀንድ ሀገራት የሚኖረውን የግንኙነት 
መስመር ሊወስን የሚችል ነው

መገበያያ ገንዘብ ያላት መሆኗ እና ዜጎቿ ከሀገር ሀገር 
የሚንቀሳቀሱበት እና የሚዘዋወሩበት የራሷ የሆነ 
ፓስፖርት ያላት ሀገርም ጭምር መሆኗን በመጥቀስ 
ስምምነቱ ያን ያህል ጩኸት የማያስፈልገው መሆኑን 
አብራርተዋል፡፡

ሱማሌላንድ በተደጋጋሚ ጊዜ ምርጫ ስታካሒድ 
መቆየቷን አስታውሰው፤ በእነዚህ ጊዜያት ሁሉ የአውሮፓ 
ኅብረትን ጨምሮ  ታዛቢዎችን ሲልኩ እንደነበር 
ጠቅሰዋል፡፡ በነዚያ ጊዜያት ቅሬታ ሳይሰማ ኢትዮጵያ 
ያደረገችው ስምምነት መጉላቱ በራሱ አጠያያቂ ነው 
ብለዋል፡፡ 

ሌሎች ሀገራት በቀይ ባህር አካባቢ ይዞታቸውን 
እያጠናከሩ ኢትዮጵያ ላይ ጥያቄ መነሳቱ  አስገራሚ ነው 
ሲሉም ገልጸዋል፡፡

እንደ ጩኸት ያጎላው ነገር ነው ብዬ የማስበው 
በአሁኑ ወቅት ኢትዮጵያ እያስመዘገበችው ያለውን 
የእድገት ጎዳና እንደ ስጋት የሚያዩ ሀገራት በመኖራቸው 
መሆኑን ጠቅሰው፤ ሆኖም ኢትዮጵያ ከራስ ገዟ 
ሶማሌላንድ ጋር ያደረገችው ስምምነት የኢትዮጵያን 
የወደፊት እጣ ፈንታ እና  በአፍሪካ ቀንድ ሀገራት መካከል 
የሚኖረውን የግንኙነት መስመር ሊወስን የሚችል ነው 
ሲሉ አስረድተዋል፡፡

መምህር አዳፍረው አዳነ

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et
       wendwesonshimelis@gmail.com 

የዜና ማዕከል ዋና አዘጋጅ 
ወርቁ ማሩ
Email:- workumaru2@gmail.com
የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ማከፋፈያ :- ስልክ ቁጥር - 011-157-02-70

የኢትዮጵያውያን አብሮ የመልማት  እሳቤ የፓን 
አፍሪካኒዝም አስተሳሰብ ተግባራዊ መገለጫ ነው!

ኢትዮጵያ ላለፉት ሰላሳ ዓመታት የባሕር በር ሳይኖራት፣ ለብዙ ማኅበራዊ፣ ኢኮኖሚያዊ እና 
ፖለቲካዊ ጫናዎች ተጋላጭ ሆኖ ቆይታለች። ከዚህም ባለፈ  በአካባቢው ለዘመናት የነበራት  
ስትራቲጂክ አቅሞች ተዳክመው፣ በወደብ እና በባህር ጉዳይ  የበይ ተመልካች ለመሆን ተገዳለች።

ሀገሪቱ እንደ ሀገር የወደብ ባለቤት እንዳትሆን  ታሪካዊ ጠላቶቻችንን  ጨምሮ ብዙ የውጪ 
ጫናዎችን አስተናግዳለች።  ከሁለት አስርት ዓመታት በፊት  ከአንድም ሁለት ወደብ ባለቤት የመሆኗ 
ታሪክ ተለውጦ፤ ዛሬ ላይ የገቢ ወጪ ንግዶቻችንን ማስተናገድ የሚያስችል አስተማማኝና ቀልጣፋ  
የወደብ አማራጮችን ማግኘት ሳትችል ቀርታለች።

በሀገሪቱ ከሚታየው የሕዝብ ቁጥር ዕድገት፤ ዕድገቱ  ሊያስከትለው ከሚችለው ሁለንተናዊ 
ጫና  እና ሀገሪቱ አሁን ላይ እያስመዘገበችው ካለው ፈጣን የኢኮኖሚ ዕድገት አኳያ፤ አስተማማኝና 
ቀልጣፋ  የወደብ አማራጭ ጉዳይ  ነገ ላይ  የሕልውና  ጥያቄ ሊሆን እንደሚችል በማጤን  ጉዳዩ 
ትልቅ አሁናዊ ሀገራዊ አጀንዳ ሆኗል። 

የተባበሩት መንግሥታት ድርጅት የባሕር ሕግ አንቀጽ 69 ንዑስ አንቀጽ 1 እስከ 5 የባሕር በር 
የሌላቸው ሀገራት በአካባቢያቸው ካለው ባሕር የተፈጥሮ ሀብት እኩል የመጠቀም መብት እንዳላቸው 
ይደነግጋል፡፡ ይህም፣ ዓሣ ማጥመድን እና በባሕር ውስጥ ያሉ የተፈጥሮ ሀብቶችን ፍለጋን ጨምሮ 
ሌሎች ከባሕር ተፈጥሮ ሀብት ጋር የተያያዙ ሀብቶች ተጠቃሚነት መብትን ያካትታል፡፡

የዚሁ ሕግ አንቀጽ 125 ንዑስ አንቀጽ አንድ፤ የባሕር በር የሌላቸው ሀገራት በአካባቢያቸው 
ያለውን ባሕር የመጠቀም እና የመሸጋገር ዓለም አቀፍ መብት አላቸው። ይህ መብት የባሕር በር 
በሌለው ሀገር፣ የባሕር በር ባለቤት በሆነው ሀገር እና በቀጣናው መካከል በሚደረግ ስምምነት 
ሊፈጸም እንደሚገባ በዚሁ አንቀጽ ንዑስ አንቀጽ ሁለት ላይ ተመላክቷል፡፡

አንቀጽ 27 ንዑስ አንቀጽ አንድ ላይ፤ እነዚህ የባሕር በር የሌላቸው ሀገራት በስምምነት ከተደረገ 
የተለየ የአገልግሎት ክፍያ ከሌለ በስተቀር ለተገለገሉበት ባሕር ምንም ዓይነት የትራፊክ ታክስ ወይንም 
ሌላ ክፍያ እንደማይጠየቁ ይደነግጋል፡፡

የቀድሞው የአፍሪካ አንድነት ድርጅት በምስረታ ቻርተሩ መግቢያ ላይ፤ በባሕር ሕግ ጉዳዮች 
ላይ ባሰፈረው ሀተታ የአፍሪካ ሀገራት የባሕር በር ያላቸውን ጨምሮ ከባሕር ሊያገኙት የሚገባቸውን 
ጥቅም እያገኙ እንዳልሆነ አመልክቶ፣ የባሕር በር የሌላቸው ሀገራት ከባሕር የመጠቀም መብታቸው 
ሊጠበቅ እንደሚገባ እና ይህም ከዓለም አቀፍ መርህ አንጻር ሊታይ እንደሚገባ ይደነግጋል፡፡

በእነዚህ ዓለም አቀፋዊ የሕግ ድንጋጌዎችና ኢትዮጵያ ለውሃ አካላት ካላት ቅርበት አንጻር፤ የባሕር 
በር የማግኘት መብት አላት። የባሕር በር ጥያቄና ፍላጎቷም  በሃይማኖት፣  በሞራል ሆነ በሌሎች የሥነ 
ምግባር ሕግጋት ተቀባይነት ያለውና ምክንያታዊ ነው፡፡  የባሕር በር ባለቤት መሆኗም ከራሷ አልፋ 
ለሌሎችም የሚያተርፍ እንደሚሆን ይታመናል፡፡

ሀገሪቱ አስተማማኝና ቀልጣፋ የወደብ አማራጮችን ለማግኘት እየተጓዘችበት ያለው የፖለቲካ 
እሳቤ ሰጥቶ በመቀበል መርህ ላይ የተመሰረተ፣ አብሮ ማደግና መልማትን ታሳቢ ያደረገ መሆኑ፤ 
ከሁሉም በላይ የአካባቢው ሀገራት ያላቸውን የተፈጥሮ ጸጋዎች አቀናጅተው ለሕዝቦቻቸው የጠሸሉ 
ነገዎችን ለመፍጠር የተሻለ ዕድል የሚፈጥር ነው።

በቅርቡ ከሶማሌላንድ ጋር የተደረሰበት የመግባቢያ ስምምነት፤ የዚህ ትልቅ ቀጣናዊ ራዕይ አንድ 
አካል ተደርጎ የሚወሰድ ነው፤ ከዛሬ ስድስት አስርት ዓመታት በፊት የነበሩ አፍሪካውያን አባቶቻችን 
እውን ሊያደርጉት ብዙ ዋጋ የከፈሉበት የፓን አፍሪካኒዝም እሳቤ ተግባራዊ መገለጫ ጭምርም ነው።

ድህነት  እና ኋላ ቀርነት፤ ግጭት እና  ጦርነቶች፤ የተደጋገመ የድርቅ አደጋ እና ረሀብ፤ ሞት፣ 
ስደት የኑሮ ሰቆቃ በዝቶ በሚስተዋልበት በዚህ ቀጠና እነዚህን ችግሮች ለዘለቄታው አሸንፎ መሻር 
የሚለው፤ በአካባቢው ያለውን የተፈጥሮ ጸጋዎች አቀናጅቶ በጋራ ተጠቃሚነት  መንቀሳቀስ ሲቻል 
ብቻ ነው።

ተገማች ያልሆኑ ችግሮች  በየወቅቱ  የዓለም አቀፉን ኅብረተሰብ ትኩረት እየሳቡ ባለበት ሁኔታ፤ 
የቀጠናው ሀገራት ሕዝቦች  በሚጠበቀው መልኩ ዓለም አቀፍ ትኩረት አግኝተው ለችግሮቻችው  
ዘላቂ መፍትሄ  ያገኛሉ ብሎ ማሰብና አካባቢው ባለፉት ስድስት አስርቶች  የነበረበትንና አሁን ላይ 
ያለበትን ሁኔታ በአግባቡ ማጤን ተገቢ ነው!

 

ለምለም መንግሥቱ

ኢትዮጵያ በኃይል በቅኝ ለማስተዳደር 
የመጣን የፋሽስት ጣሊያን ወራሪ ኃይል 
በጀግንነት አሳፍራ በመመለስ፣ ከራስዋ አልፋ 
የጥቁር ሕዝቦች ኩራት እንደሆነች ዓለም 
መስክሮላታል፡፡ በጀግኖች ልጆችዋ ታፍራና 
ተከብራ የኖረችው ሀገራችን ለአፍሪካ 
ሕብረት መቋቋም ያደረገችው አስተዋጽኦም 
እንዲሁ ግንባር ቀደም ያደርጋታል፡፡ እንዲህ 
ስሟ ከፍ ብሎ እንዲጠራ ያደረጓትን  እነዚህን 
ሁለት የታሪክ ኩነቶች አስጠብቆ ለትውልድ 
እንዲሸጋገር በማድረግ ረገድም በተለያየ 
ጊዜ ሀገሪቱን ያስተዳደሯት መሪዎችም 
የየራሳቸውን ሚና ተወጥተዋል፡፡

37ኛው የአፍሪካ መሪዎች ጉባኤ በቅርቡ 
ይካሄዳል፡፡ በዚህ ጉባኤ ላይ የሚካፈሉ የሀገር 
መሪዎች፣ ሚኒስትሮች፣ ከሌሎች ሀገሮች 
የተጋበዙ  እንግዶች ከጉባኤ በኋላ የቆይታ 
ጊዜያቸው አስደሳችና ያማረ እንዲሆን፤ 
ኢትዮጵያ ቀድማ አስፈላጊውን ሁሉ ዝግጅት 
አድርጋለች፡፡ እንግዶች ከጉባኤው በኋላ 
በሚኖራቸው ቆይታ በሚያርፉበት ሆቴል፣  
በሚዝናኑበት ቦታ ሁሉ ጥሩ መስተንግዶ 
እንዲኖራቸው የሚያስችሉ ስራዎች እየተሰሩ 
ነው።

የከተማዋ ዋና ዋና አደባባዮች ለእይታ 
ያማረና ማራኪ ሆነው  እንግዶችን እንዲስብ፣ 
የመንገድ ላይ መብራቶችንም በመጠገን፣ 
በጽዳትና ውበት ሥራ በኩል የአዲስ አበባ 
ከተማ አስተዳደር ትኩረት ተሰጥቶ እየሰራ 
ነው፡፡ በተለይም ዋና ዋና የሚባሉት 
የመዲናዋ መንገዶችና መዳረሻዎችን 
የማልማቱ ሥራ ቀድሞ ነው የተጀመረው፡፡  

ከመኝታ፣ ከምግብና ተያያዥ የሆኑ 
አገልግሎት አሰጣጥ ጋር በተያያዘ በጥራት 
መጓደል፣ የተጋነነ ዋጋ በመጠየቅ  በአጠቃላይ 
የእንግዳ አያያዝ (ሆስፒታሊቲ) ተላብሰው 
ሙያው የሚፈቅደውን ሥነምግባር ካለ 
መወጣት  ጋር ከዚህ ቀደም የሚቀርቡትን 
ቅሬታዎች ለማስቀረትም እንዲሁ ቅድመ 
ስራዎች ተከናውነዋል፡፡ ጉባኤውን ታሳቢ 
በማድረግ  የተቋቋመ ኮሚቴ፤ ሰሞኑን 
ከሆቴል ቤት ባለቤቶች ጋር ባካሄደው 
የጋራ መድረክ ላይም  የጋራ መግባባት ላይ 
ደርሷል፡፡

ሆቴሎች ከኢትዮጵያ አየርመንገድ 
ቀጥሎ የሀገር ገጽታ በመገንባት ካላቸው 
ከፍተኛ አበርክቶ አንጻር፣   ከዚህ ቀደም 
የሚነሱባቸውን  ክፍተቶች በተለይም አሁን 
በሚካሄደው 37ኛው የአፍሪካ መሪዎች 
ጉባኤ ላይ እንዳይደገሙ ጥንቃቄ ማድረግና 
ከመቼውም ጊዜ በበለጠ ለሀገር ገጽታ 
ግንባታ በኃላፊነት መንፈስ መንቀሳቀስ  
ይጠበቅባቸዋል፡፡   

ኢትዮጵያ በውስጥ በገጠማት 
አለመረጋጋት፣ በተለይም በሰሜን የኢትዮጵያ 
ክፍል በተካሄደው ጦርነት እንዲሁም 
የዓለም ስጋት በነበረው ኮቪድ 19 ቫይረስ 
ወረርሽኝ  ተፈጥሮ የነበረውን አሉታዊ ገጽታ 
በመልካም ለመቀየር መረባረብ ከመንግሥት 
ብቻ የሚጠበቅ ኃላፊነት አይደለም፡፡ 

 እንግዶች ከጉባኤው በኋላ ቆይታ 
የሚኖራቸው በማረፊያቸው ውስጥ 
ነው፡፡ ማረፊያቸው ውስጥ የሚያገኙት 
መስተንግዶና ሰላም እንዲሰማቸው 
የሚደረገው ጥረት ቦታ ሊሰጠው ይገባል። 
የሆቴል ቤት ባለቤቶች አካባቢያቸው 
ላይ የሚያውክ ነገር እንዳይኖር ቀድመው 
በመዘጋጀት  የፀጥታ ኃይሉ ለጉባኤው ስኬት 

የአፍሪካ ሕብረት ጉባኤ የሚፈጥረውን መልካም 
አጋጣሚ ለምጣኔ ሀብት እድገት ለማዋል

የሚያደርገውን ጥረት ማገዝም ይኖርባቸዋል፡፡
በመሠረተ ልማት በኩልም መብራት ኃይል 

አስተማማኝ የኃይል አቅርቦት እንዲኖር፣ ኢትዮ 
ቴሌኮምም እንዲሁ ጥራት ያለው አገልግሎት 
በመስጠት የገጽታ ግንባታ አካል መሆን 
ይኖርባቸዋል፡፡ በአንዱ አገልግሎት ሰጪ 
የሚፈጠረው ክፍተት በሀገራዊ ገጽታ ግንባታ 
ላይ ሊያስከትል የሚችለው ጉዳት ከፍተኛ ሊሆን 
እንደሚችል ግንዛቤ ሊያዝ ይገባል፡፡ ክፍተቶች 
እንዳይኖሩ በጋራ መንቀሳቀሱ ደግሞ የበለጠ 
ይጠቅማል፡፡

በዚህ የአፍሪካ ሕብረት ዓመታዊ ጉባኤ 
ምክንያት የሚገኘውን እድል ወደ ምጣኔ ሀብታዊ 
በመለወጥ ረገድም እንደሀገር  ሊታሰብ ይገባል። 
በጉባኤው ላይ የአፍሪካ የሀገር መሪዎችና 
ሚኒስትሮችና ብቻ ሳይሆኑ፣ ከተለያዩ የዓለም 
ሀገራት የሚጋበዙ እንግዶችም እንደሚሳተፉ 
የሚጠበቅ በመሆኑ ከፍተኛ ቁጥር ያለው ተሳታፊ 
እንደሚኖር ይታሰባል፡፡ 

ጉባኤውም የተለያዩ አጀንዳዎች ያሉት 
በመሆኑ ተሳታፊዎች በኢትዮጵያ ያላቸው 
የቆይታ ጊዜ ከሳምንት በላይ ሊሆን ይችላል። 
ከጉባኤው በፊት ቀድሞ የመግባትና ጉባኤው 
ከተጠናቀቀ በኋላም ዘግይቶ የመውጣት ሁኔታ 
ሊኖር እንደሚችልም ማሰብም ተገቢ ነው፡፡

 አጋጣሚውን  ወደ ኢኮኖሚ ጥቅም ለመለ 
ወጥ የንግዱ ማኅበረተሰብ እራሱን ማዘጋጀት   
ይኖርበታል፡፡ ይህን ማድረግ የሚቻለው ደግሞ 
ከጉባኤው ቀድሞ አስፈላጊ ዝግጅቶችን ማድረግ 
በመቻል ነው፡፡ ለዚህ ደግሞ ከሁሉም በላይ  
የእንግዳ አቀባበልና ተያያዥነት ባለቸው ጉዳዮች 
ዙሪያ ትኩረት ሰጥቶ መስራት ያስፈልጋል፡፡ 
መስተንግዶው  እንግዳው  ወደ መጣበት ሲመለስ 
ሌሎች እንዲመጡ የሚያነሳሳና የሚያነቃቃ 
መሆን ይኖርበታል፡፡ 

በመንግስት በኩል  ተበታትኖ የነበረውን 
የቱሪዝም አደረጃጀት መቀየሩ በራሱ   
ኢንደስትሪውን የበለጠ ማነቃቃት የሚቻልበት 
እድል ይፈጥራል ተብሎ ይታመናል። ተቀዛቅዞ 
የነበረው ቱሪዝም እንዲነቃቃና ከዘርፉ 
የሚገኘውን ምጣኔ ሀብት ለማሳደግ የዘርፉ 
ተዋንያን ብቻ  ሳይሆኑ፣ ማኅበረሰቡም ለእንግዶች 
ተገቢውን ክብርና እንክብካቤ  በማድረግ  የራሱን 
ሚና መወጣት ይኖርበታል፡፡ 

በመሠረተ ልማት በኩልም 
መብራት ኃይል አስተማማኝ 
የኃይል አቅርቦት እንዲኖር፣ 

ኢትዮ ቴሌኮምም እንዲሁ ጥራት 
ያለው አገልግሎት በመስጠት 
የገጽታ ግንባታ አካል መሆን 

ይኖርባቸዋል። በአንዱ አገልግሎት 
ሰጪ የሚፈጠረው ክፍተት 
በሀገራዊ ገጽታ ግንባታ ላይ 
ሊያስከትል የሚችለው ጉዳት 

ከፍተኛ ሊሆን እንደሚችል ግንዛቤ 
ሊያዝ ይገባል

ዜና

ከ1ኛው ገጽ የዞረ

በጋዜጣው ሪፖርተር

በአማራ ክልል 15 ከተሞች የፌዴራልና የክልሎች ከፍተኛ 
የሥራ ኃላፊዎች የመሯቸው የውይይት መድረኮች ተካሂደዋል።

በክልሉ ከተሞች "ህብረ ብሔራዊ ወንድማማችነትና 
እህትማማችነት ለዘላቂ ሰላምና ለሁለንተናዊ ብልጽግና" በሚል 
መሪ ሃሳብ ነው ውይይቶቹ የተካሄዱት።

ሕዝባዊ ውይይቶች የተካሄዱት በባሕርዳር፣ በጎንደር፣ 
በጎንደር ገንዳውሃ፣ በሰቆጣ፣ በደሴ፣ በደብረታቦር እና በሌሎችም 
ከተሞች ነው፡፡

በሕዝብ ተወካዮች ምክር ቤት  የመንግሥት ተጠሪ 
ሚኒስትር አቶ ተስፋዬ በልጅጌ ከባሕር ዳር ከተማ ነዋሪዎች ጋር 
ባደረጉት ምክክር እንደገለጹት፤ የፌዴራል መንግሥት ለአማራ 
ሕዝብ ጥያቄዎች እውቅና በመስጠትና ግልፅ አቋም በመያዝ 
ለተግባራዊ ምላሽ እየሠራ ነው፡፡

በውይይት መድረኩ ወቅታዊ ክልላዊና ሀገራዊ ጉዳዮችን 
አስመልክቶ በነዋሪዎች ለተነሱ ጥያቄዎችና አስተያየቶች ምላሽ 
የሰጡት አቶ ተስፋዬ፤ ከከተማዋ ነዋሪዎች ጋር የተደረገው 
ውይይት የኅብረተሰቡ ሰላም ወዳድነት የታየበትና በክልሉ 
ለሚታዩ የፀጥታ ችግሮች የመፍትሄ አካል የሆነበት ነው በማለት 
አመስግነዋል።

ችግሮች በምክክር እንዲፈቱ ኅብረተሰቡ የያዘው አቋም 
የፌዴራል መንግሥትም አቋም ስለመሆኑም አረጋግጠዋል።

በአጠቃላይ በአማራ ሕዝብ የሚነሱ ጥያቄዎችና ችግሮች 
ረጅም ጊዜ ያስቆጠሩና መዋቅራዊ በመሆናቸው፤ መንግሥት 
ችግሮቹ የሕዝብን ዘላቂ አብሮነት ተንተርሶ አሳታፊ በሆነ 

በአማራ ክልል 15 ከተሞች ሕዝባዊ የውይይት መድረኮች ተካሄዱ

መንገድ የሚፈቱበት አካሄድን መከተል አቅጣጫ አድርጎ እየሰራ 
ስለመሆኑ አረጋግጠው፤ በጦርነት የሚፈታ ምንም አይነት ችግር 
የለም ብለዋል፡፡ በመሆኑም ለሀገርና ለሕዝብ የሚያስብ ሁሉ 
መሳሪያውን አስቀምጦ የሃሳብ ንግግር ማድረግ አለበት ሲሉ 
ገልጸዋል፡፡ 

መንግሥት የሁሉንም ኢትዮጵያዊያንን ጥያቄዎች ለመፍታት 
የሀገራዊ ምክክር ኮሚሽን አቋቁሞ እየሠራ ይገኛል  ያሉት ደግሞ 
የብልጽግና ፓርቲ ሥራ አስፈጻሚ አባል እና ትራንስፖርትና 
ሎጅስቲክስ ሚኒስትር ዓለሙ ስሜ (ዶ/ር) ናቸው፡፡

ዓለሙ ስሜ (ዶ/ር) ከምዕራብ ጎንደር ገንዳውሃ ከተማ 
ነዋሪዎች ጋር ባደረጉት ሕዝባዊ ውይይት፤ ኅብረተሰቡ 

የትራንስፖርት አማራጮች እንዲኖሩት በጥናት ላይ የተመሰረተ 
ሥራ እየተሠራ በመሆኑ ደረጃ በደረጃ የሚፈታ መሆኑን 
አመልክተዋል።

አርሶ አደሩ የተሻለ ምርት እንዲያመርት መደገፍ 
እንደሚያስፈልግ ጠቅሰው፤ መንግሥት የሁሉንም ኢትዮጵያዊ 
ጥያቄዎች ለመፍታት የሀገራዊ ምክክር ኮሚሽን አቋቁሞ እየሠራ 
ይገኛል ብለዋል።

የገቢዎች ሚኒስትር ወ/ሮ አይናለም ንጉሴ በዚሁ መድረክ 
ላይ በበኩላቸው ህብረ ብሄራዊ ወንድማማችነት እንዲጎለብት፣ 
በመልማት አቅማችን ልክ እንድንለማ ፓርቲያችን እድል 
ሰጥቷል፤ ይኸን እድል መጠቀም ከሁሉም ይጠበቃል ብለዋል።

የገጠሙ ችግሮችን በብልሃት እየፈታን መሄድ ይኖርብናል 
ያሉት ሚኒስትሯ፤ ምዕራብ ጎንደር ችግሮችን ለመፍታት 
የሚሠራውን ሥራ ማስቀጠል እንደሚገባው አመልክተዋል።

ጦርነት አስከፊ ኢኮኖሚያዊና ማህበራዊ ቀውስ 
እንደሚያስከትል ጠቅሰው፤ ከጦርነት ይልቅ ሰላምን የሚሻና 
ወንድማማችነትን የሚያጸና ትውልድ መገንባት አለብን ብለዋል። 

በሰቆጣ ከተማ የተካሄደውን ሕዝባዊ ውይይት የመሩት 
የብልጽግና ፓርቲ አባል እና የኦሮሚያ ክልል ርዕሰ መስተዳድር 
አቶ ሺመልስ አብዲሳ፤ የብልፅግና ፓርቲ በሀገሪቱ የተፈጠሩ 
አለመግባባቶች በውይይት እንዲፈቱ እየሠራ ነው ብለዋል፡፡

የብልጽግና ፓርቲ አለመግባባቶች በንግግር እንዲፈቱ 
እየሠራ ይገኛል ያሉት አቶ ሽመልስ፤ ፓርቲው ጽኑ የሰላም ፍላጎት 
እንዳለው አረጋግጠዋል።

የፓርቲው ሥራ አስፈጻሚ አባልና የመከላከያ  ሚኒስትር 
አብርሃም በላይ (ዶ/ር) በበኩላቸው፤ የዋግኽምራ ሕዝብ ያለውን 
ፀጋና ሀብት በአግባቡ እንዲጠቀም በብሔረሰብ አስተዳደሩ 
የሚነሱ የመልማት ጥያቄዎች በተጨባጭ እንዲፈቱ እየተሠራ 
መሆኑን ገልጸዋል።

ይሁን እንጂ በሀገሪቱ አዳዲስ የልማት ፕሮጀክቶች 
እንዳይቀጥሉ፤ የቀደሙ የልማት አውታሮችም አገልግሎት 
እንዳይሰጡ ለማድረግ አልመው የሚንቀሳቀሱ የጥፋት ቡድኖች 
መኖራቸውን ጠቁመዋል፡፡

በመሆኑም የእኔ ብቻ በሚል አስተሳሰብ በመታጠር ሕዝብና 
ሀገርን እየረበሸ ያለውን ጽንፈኝነት ሕግና ሥርዓትን በማስከበር 
ከኢትዮጵያ ምድር ማስወገድ ይገባል ማለታቸውን የብልፅግና 
ፓርቲ መረጃ ያመላክታል፡፡

ግንኙነትን ማጠናከር እንደሚያስፈልግ ገልጸው፤ ኢትዮጵያ 
ምርት የማምረት አቅም አላት፣ የአረብ ሀገራት ምርት የመቀበል 
አቅም ያላቸው በመሆኑ ለኢትዮጵያ ትልቅ የገበያ መዳረሻ 
ነው። ወደፊት በኢኮኖሚ መስክ ትልቅ ግንኙነት እንደሚፈጠር 
ገልጸዋል።

የሁለቱ ሀገራት የሕዝብ ለሕዝብ ግንኙነት ጠንካራ ነው 
ያሉት አምባሳደሩ፣ ከቱሪዝም እስከ ሥራ ትስስሮች በጋራ 
እየተሰሩ ነው። ብዙ ኢትዮጵያውያን በአረብ  ሀገራት ይኖራሉ።  
ይህም የፐብሊክ ዲፕሎማሲውን ከፍ እንዲል እንዳደረገው 
ገልጸዋል።

የሁለቱ ሀገራት ግንኙነት ከማህበራዊ፣ ኢኮኖሚያዊ፣ 
ከቱሪዝምና ከፖለቲካ አኳያ አዎንታዊ ቢሆንም ካለው አቅም 
አንጻር ግንኙነቱ ይበልጥ ሊያድግ ይገባል ብለዋል፤ ስራዎችም 
እየተሰሩ መሆኑን ጠቁመዋል።

በኮፕ 28፤ 600 ሚሊዮን ዶላር የሚያወጣ የኢነርጂ 
ዘርፍ ስምምነት መኖሩን የገለጹት አምባሳደር ዑመር፣ ይህ 
ትልቅ የገንዘብ ስምምነት ነው። እንዲሁም ኢትዮጵያ ችግር 

ሲገጥማት ብዙ ድጋፎችን ታደርጋለች። ወደፊት ውጤታማ 
ሊሆን የሚችለው  በብዙ ዘርፎች የተፈረሙ ስምምነቶች 
አሉ፣ ይህም ከተቋማት ለውጥ እስከ የልማት ሥራዎችን ያቀፈ 
ነው። ትራንስፖርት፣ ኢንቨስትመንትና የሰራተኞች ማሻሻያን 
የሚመለከቱ ስምምነቶች አሉ። ስምምነቶች ተግባራዊ 
እየተደረጉ በመሆኑ ለኢኮኖሚውና ለማህበራዊ መሻሻል 
አስተዋጽኦ ያደርጋሉ።

እንደ አምባሳደሩ ገለጻ፣ በሁለቱ ሀገራት መካከል 
በቅርብ እያደገ የመጣው የትምህርት ዘርፍ ሌላው የግንኙነት 
ማሳያ ነው።   ኢትዮጵያውያን ተማሪዎች  በብዛት የሳይንስ 
ትምህርቶችን በነጻ ይማራሉ። በዚህ አመት ብቻ ከ250 
በላይ ተማሪዎች እድል አግኝተዋል። ይህን መሰል ግንኙነት 
ለማህበራዊና የሕዝብ ለሕዝብ ግንኙነት ትልቅ አስተዋጽኦ 
እንዳላቸው ገልጸዋል። 

በተባበሩት አረብ ኤምሬቶች ያሉ ኢትዮጵያውያን 
የተደራጁና ሀገርን የሚደግፉ ናቸው ያሉት አምባሳደር 
ዑመር፣ በኤምባሲው አስተባባሪነት ለሀገራዊ ፕሮጀክቶች  
በዓመት  እስከ ግማሽ ሚሊዮን ዶላር መዋጮ እንደሚያደርጉ 
ተናግረዋል።

የተባበሩት አረብ ኤምሬቶች...

መብራት ቢኖር በርካታ ሥራዎችን መሥራት 
ይቻል ነበር የሚለው ወጣት ሚናስ፤ የአካባቢው ሰዎች 
የስልክ ባትሪ ለመሙላት እንኳን ሩቅ መንገድ መጓዝ 
እንደሚጠበቅባቸው ያስረዳል፡፡ አልያም የፀሐይ ኃይል 
ማመንጫ ላስገቡ ሰዎች ገንዘብ ከፍለው ነው ቻርጅ 
የሚያስደርጉት፡፡ 

ጋራዥ እየሠራሁ ነው እላለሁ እንጂ የሶላር ኃይሉ 
ዝቅተኛ ስለሆነ በአብዛኛው የጉልበት ሥራዎችን ነው 
የምሠራው የሚለው ወጣቱ፤ የዚህ ቀበሌ ወጣቶች 
መብራት ባለመኖሩ ምክንያት በርካታ የሥራ ዕድሎችን 
አጥተዋል ይላል፡፡

የግልገል ጊቤ ሦስት ግድብ ያለበት ርቀት ከአምስት 
ኪሎ ሜትር የሚበልጥ ባይሆንም ተደጋጋሚ የመብራት 
ይግባልን ጥያቄያቸው እንዳልሰመረም ነው የሚናገረው፡፡

ግድቡን የገነባው አካል በዚሁ ቀበሌ መጠለያ ሠርቶ፤ 
ሥራውን አጠናቅቆ መውጣቱን በአግራሞት የሚናገረው 
ወጣት ሚናስ፤ ለተለያዩ አካላት ለሚያቀርቧቸው 
የኤሌክትሪክ ኃይል ይግባልን ጥያቄዎችን ከተስፋ በስተቀር 
ጠብ ያለ ነገር እንደሌለ ነው የሚናገረው፡፡ 

ከጊቤ ሦስት ከሀገር ውስጥ ፍጆታ ባለፈ ለውጭ 
ሀገራት ኃይል መሸጡን እንደሚያውቅ የሚናገረው ወጣቱ፤ 
ይህን በበጎ ጎኑ እንደሚያየው ገልፆ፤ ፍትሃዊነት ላይ ግን 
ሊሠራ ይገባል ሲል ያሳስባል፡፡

መብራት ብርሃን ብቻ ሳይሆን ለወጣቶች የሥራ ዕድል 
ጭምር መሆኑ ሊታሰብበት እንደሚገባም ይናገራል፡፡

ሌላው የዚሁ ቀበሌ ነዋሪ የሆነው ወጣ በረከት 
እንድሪያስ፤ በፀጉር ሥራ ነው የሚተዳደረው፡፡ ሆኖም 

ሥራው ደመና ካንዣበበ አለያም ዝናብ ከዘነበ ይቋረጣል፡
፡ በተለይ በክረምት ወራት ደግሞ የሚጠቀመው ሶላር 
ፀሐይ መሰብሰብ ስለማይችል ችግር ውስጥ እንደሚገባ ነው 
የሚናገረው፡፡

ከተማዋ በግልገል ጊቤ ሦስት የውሃ ኤሌክትሪክ 
ማመንጫ ከአምስት ኪሎ ሜትር በማይበልጥ ርቀት 
የምንገኝ ቢሆንም ኤሌክትሪክ ኃይል አቅርቦት አለማግኘቷ 
ቅሬታን የሚፈጥ ነው ሲል ያስረዳል፡፡ 

በጊቤ አካባቢ የሚኖሩ ሁሉም ወረዳና ቀበሌዎች 
መብራት ተጠቃሚዎች ናቸው ያለው ወጣቱ፤ አዲስ ቦደሪ 
ቀበሌ ለዚህ አለመታደሏ በውስጧ ያሉ ህዝቦችን በተለይ 
ወጣቶችን እየጎዳ ነው ብሏል፡፡

ግድቡን የሠራው ሳሊኒ ድርጅት በነበረበት ጊዜ 
ወጣቶች የተለያዩ ሥራዎችን መልመዳቸውን የሚያነሳው 
ወጣት በረከት፤ በሜካኒክ ዘርፍ፣ ብየዳ እና በተለያዩ 
ዘርፎች ወጣቶች ልምድ ያገኙ ቢሆንም ያገኙትን ልምድ 
ለመተግበር የመብራት አለመኖር ተግዳሮት እንደሆነባቸው 
ያነሳል፡፡ 

ሳሊኒ የተባለው ድርጅት የውሃ ማመንጫ ግድቡን 
አጠናቅቆ ከወጣ በኋላ ወጣቶቹ በለመዱት ሙያ ራሳቸውን 
የማኖር ፍላጎት ቢኖራቸውም የኤሌክትሪክ ኃይል ባለመኖሩ 
ምክንያት ወጣቶች ለስደት እየተዳረጉ ነው ብሏል፡፡

ኢፕድ በቀበሌዋ ውስጥ ባደረገው ዳሰሳ በአካባቢው 
የኤሌክትሪክ መሰረተ ልማት ግንባታም ሆነ አቅርቦት 
ባለመኖሩ ወጣቶች ለተለያዩ ችግሮች እንደተጋለጡ 
ተመልክቷል፡፡ ለአብነትም በሀገሪቱ የተካሄዱ ታላቅ ሁነቶች 
መረጃ አለመኖር፤ የሥራ ዕድል ፈጠራ ማነስ እና ማኅበራዊ 
ተቋማት በኤሌክትሪክ እጦት ምክንያት አገልግሎት ማጓደል 
እንዳለ አረጋግጧል፡፡

ከ1ኛው ገጽ የዞረ

አዲስ ቦደሪ  - ብርሃን...

የረከሰ ፍላጎታቸውን ለማሳካት የሚጥሩ መሆናቸውን ተናግረዋል፡፡ 
ኢትዮጵያ ከድሮ ጊዜ ጀምሮ ከቅርብም ከሩቅም ጠላቶች 

አሏት ያሉት አምባሳደሩ፤ እነዚህ ታሪካዊ ጠላቶቿ የሀገሪቱን 
ብልጽግና የማይፈልጉ እንደሆኑ ተናግረዋል፡፡ በቅርቡ ኢትዮጵያ 
ከሶማሌላንድ ያደረገችው የመግባቢያ ስምምነት ሰነድ መፈራረሟ 
ለእነዚሁ ጠላቶች እንዳልተመቻቸውም ገልጸዋል፡፡ በዚህም 
ያልተገባ ጩኸት እየሰሙ እንዳለና ይህም ኢትዮጵያን ከጎረቤቶቿ 
ጋር በማጣላት የረከሰ ፍላጎታቸውን ለማሳካት የታለመ እንደሆነ 
አመላክተዋል፡፡

“ኢትዮጵያ ከተለወጠች ብቻዋን አትለወጥም፡፡ ሁሉንም 
ጎረቤቶቿን ይዛ ነው፡፡ ሶማሊያንም  ይዛ ነው፡፡ በአሁን ሰዓት 
በሶማሊያ ህይወት እየገበረች መሆኑ ለዚህ ማሳያ ነው” ብለዋል 
አምባሳደሩ፡፡ 

የኢትዮጵያና ጎረቤቶቿ ብልጽግና የሚያሳምማቸውና ህዝብን 
በማጣላት ሌላ ትርፍ ለማግኘት የሚጥሩ ጠላቶች የሚያሰሙት 
ጩኸትና ሴራ እንደማይሳካለቸው በመግለጽ፤ ይልቁንም ኢትዮጵያ 
ከጎረቤቶቿ ጋር ያላትን አብሮ የማደግ ፍላጎቷን እንደምታጠናክር 
ጠቅሰዋል፡፡ 

አምባሳደር ጀማል፤ “የኢትዮጵያ የባህር በር ፍላጎት ለአብሮነት 
ብልጽግና ነው፡፡ በጋራ አብሮ ለመልማት ነው፡፡ በሰጥቶ መቀበል 
መርህ ላይ የተመሠረተ ነው፡፡ ስምምነት መደረጉ የትኛውንም 
ህግ የጣሰ አይደለም፡፡ ስምምነቱ በመተማመን በተደረገው ጥሪ 
መሠረት የተፈጸመ ነው” ብለዋል፡፡

በቀጣናው ችግር ባጋጠመ ጊዜ የኢትዮጵያና የሶማሌ 
ህዝብ አንድ የሆነበትን ወቅት አስታውሰው፤ አሁንም በሰከነ 

ሁኔታ ይህንን ማየት እንደሚያስፈልግና ዋናው ጉዳይ በዘላቂ 
አብሮነትና ወንድማማችነት  ላይ ማተኮር እንደሆነ ተናግረዋል፡
፡ ህዝብን በማጣላት ሌላ ትርፍ ለማግኘት የሚጥሩ አካላትም 
እንደማይሳካላቸው ገልጸዋል፡፡ 

“ያለንበት አካባቢ የኛን እጣፈንታ ይወስናል፡፡ ህልውናችንም 
በዚህ ውስጥ ነው ያለው፡፡ ኢትዮጵያ ለባህር በቅርብ ርቀት 
የምትገኝ ሀገር ናት፡፡ ከሩቅ መጥተው ለኢትዮጵያ በቅርብ ርቀት 
ላይ የሚገኝ ባህር በር ላይ የተቀመጡ አሉ፡፡  በርካታ የጦር ሰፈር 
ያላቸው ሀገራት ጂቡቲ ላይ አሉ” በማለት፤ ኢትዮጵያ እዚህ ውስጥ 
የጂኦግራፊ እስረኛ ሆና መቆየቷን ጠቅሰዋል፡፡  ኢትዮጵያ ከጦርነት 
ውጪ የባህር በር የምታገኝበት ማንኛውም የዲፕሎማሲና የፖለቲካ 
ትስስር መፍጠር እንደሚያስፈልግ አመላክተዋል፡፡  

ኢትዮጵያ ያለ ባህር በር መኖር የለባትም ያሉት አምባሳደር 
ጀማል፤ የጸጥታና ደህንነት ጉዳይ እንዲሁም የኢኮኖሚ ብልጽግና፤ 
ማህበራዊ ትስስሩ የባህር በር እንድታገኝ ከሚያነሳሱ ምክንያቶች 
ውስጥ መሆናቸውን ጠቅሰዋል፡፡  ኢትዮጵያ ከሶማሊያ፣ ከኬንያ፣ 
ከደቡብ ሱዳንና ሌሎች ጎረቤት ሀገራት ጋር ጠንካራ ማህበራዊ 
ትስስር ያላት በመሆኑ አብሮ ማደግ ይጠበቃልም ነው ያሉት፡፡ 

ስምምነቱ ከጸጥታና ደህንነት ጋር ተያይዞ ለኢትዮጵያ የመኖርና 
ያለመኖር ጉዳይ እንደሆነ፤ የኢትዮጵያ  የኢኮኖሚ እንቅስቃሴ 95 
በመቶው በዚህ ትራፊክ ውስጥ እንደሚያልፍ፤ ይህ የኢኮኖሚ 
እንቅስቃሴ ደግሞ የባህር በር ባለቤትነትን እንደሚጠይቅ ገልጸዋል፡
፡ መድኃኒት፣ ማኑፋክቸሪንግ፣ ማዳበሪያና መሰል ምርቶችን  
በዚህ መንገድ በቀላሉ ማስገባት ካልተቻለ  ድህነትን ማሸነፍ 
አስቸጋሪ መሆኑን ጠቁመው፤ በጋራ ማደግ በሚቻልበት ሁኔታ 
ከጎረቤት ሀገራት ጋር መሥራቱን አጠናክሮ መቀጠል እንደሚገባ 
አስታውቀዋል። 

«በባህር በር ስምምነት ዙሪያ ጩኸት...

ባለፈው በጀት ዓመት ተመሳሳይ ወቅት ከተላከው ጋር ሲነጻጸር 
በመጠን 1 ሺህ 067 ቶን  ጭማሪ መመዝገቡን አስታውቀዋል፡፡

አቶ ሳህለማርያም ከተላኩት ምርቶች 866 ሚሊዮን ዶላር 
ገቢ ለማግኘት ታቅዶ 576 ነጥብ 7 ሚሊዮን ዶላር በማግኘት 
ከዕቅዱ 67 በመቶ ማሳካት የተቻለ መሆኑን ጠቁመው፤ ከአምና 
ተመሳሳይ ስድስት ወር ጋር ሲነጻጸር 31 ከመቶ ቅናሽ ማሳየቱንም 
ተናግረዋል፡፡  

በመሆኑም ከቡና ምርት ዘርፍ በበጀት ዓመቱ ስድስት 
ወራት 167 ሺህ 117 ቶን ቡና በመላክ 856 ነጥብ 84 ሚሊዮን 
ዶላር ገቢ ለማግኘት ታቅዶ፣ 117 ሺህ 955 ቶን ቡና ለተለያዩ 
ሀገራት በመላክ 571 ነጥብ 4 ሚሊዮን ዶላር መገኘቱን ገልጸዋል። 

ለውጭ ገበያ ከተላከው የቡና ምርት በመዳረሻ ሀገራት 
ውስጥም ሳውዲ አረቢያ፣ ደቡብ ኮሪያ እንዲሁም አሜሪካ  
ተቀዳሚ መዳረሻዎች መሆናቸውንም አስታውቀዋል፡፡

በበጀት ዓመቱ ስድስት ወራት 697ሺህ ቶን በላይ 
ሻይ በመላክ 1 ነጥብ 44 ሚሊዮን ዶላር ገቢ መገኘቱን አቶ 
ሳህለማርያም ጠቅሰው፤ ከባለፈው በጀት ዓመት ተመሳሳይ 
ወቅት ጋር ሲነጻጸር በመጠን 205 ነጥብ 47 ቶን ጭማሪ 
አሳይቷል ብለዋል፡፡

እንዲሁም በግማሽ ዓመቱ 2 ሺህ 971 ቶን የቅመማ ቅመም 
ምርት በመላክ 7 ነጥብ 16 ሚሊዮን ዶላር ገቢ ለማግኘት ታቅዶ 
4 ሺህ 240 ቶን ቅመማ ቅመም  በመላክ 3 ነጥብ 82 ሚሊዮን 

ዶላር ገቢ ተገኝቷል፡፡ 
አፈጻጸሙም ከባለፈው በጀት ዓመት ተመሳሳይ ወቅት 

ጋር ሲነጻጸር 865 ቶን በላይ የመጠን ጭማሪ አሳይቷል ሲሉ 
ገልጸዋል።  

የተላከው የቅመማ ቅመም ወጪ ንግድ በመጠንና በዋጋ 
ሲታይ ህንድ፣ አሜሪካ  እና ዩናይትድ አረብ ኢምሬት ቀዳሚ 
መዳረሻ ሀገራት  መሆናቸውንም ተናግረዋል፡፡

ባለስልጣኑ ከቅመማ ቅመም ምርቶች በበለጠ ተጠቃሚ 
ለመሆን የምርቶችን የጥራት ማረጋገጫ አገልግሎት ለመስጠት 
የሚያስችለውን አሰራር ከኢትዮጵያ የተስማሚነት ምዘና ድርጅት 
ጋር በስምምነት እንደሚሰራም አስታውቀዋል፡፡

አቶ ሳህለማርያም እንደገለጹት፤ የዓለም የቡና ዋጋ ከአምና 
ተመሳሳይ ወቅት ከነበረው አንጻር መውረዱ፣የከረመ ቡና 
በሚፈለገው ልክ አለመውጣት እና ገዢዎች የኮንትራት መሰረዝ 
በዘርፉ ላይ ተግዳሮት ነው፡፡

ለዚህም በአቅራቢዎች እጅ የሚገኘውን የከረመ ቡና 
እንዲያወጡ የመስራት፣ የመረጃ ጥራትንና ተደራሽነትን 
ከማሳደግ እንዲሁም የቡና ግብይት ቁጥጥርን ዘመናዊ ለማድረግ 
እየተሰራ ነው፡፡ 

እንዲሁም ሕገወጦችን የመቆጣጠርና ቅንጅታዊ አሠራርን 
ችግር ፈቺ በሆነ መልኩ አጠናክሮ በማስቀጠል ከዘርፉ 
የሚገኘውን ተጠቃሚነት ማረጋገጥ በትኩረት እንደሚሰራ አቶ 
ሳህለማርያም አስታውቀዋል፡፡

ከቡናና ሻይ ዘርፍ...
ከ1ኛው ገጽ የዞረ

ከ1ኛው ገጽ የዞረ



ኢያሱ መሰለ

ከዓለም ሕዝብ ከፊሉ ሕይወቱን የመሰረተበትና 
በኢኮኖሚ ውስጥም የበኩሉን አስተዋጽኦ እያበረከተ 
የሚገኘው የግብርናው ዘርፍ አንዱ ክንፍ አርብቶ 
አደርነት ነው፡፡ መረጃዎች እንደሚያመለክቱት፤ 
ከዓለም ሕዝብ ከ350 ሚሊዮን በላይ የሚሆነው 
ሕይወቱን በአርብቶ አደርነት  ይመራል፡፡ ከዓለም 
25 በመቶ የሚሆነው ሞቆታማና ደረቃማ መልክዓ 
ምድርም የአርብቶ አደሮች መኖሪያ ነው፡፡ 

በኢትዮጵያም ከሀገሪቱ ቆዳ ስፋት ከ52 እስከ 
61 በመቶው የአርብቶ አደር አካባቢ ሲሆን፣ የዚህ 
አካባቢ  ከ15 ሚሊዮን በላይ  ሕዝብም ኑሮውን 
በእዚሁ በአርብቶ አደርነት ያረገ ነው፡፡ አርብቶ 
አደሮቹ   የሚገኙት በአብዛኛው  በሶማሌ፣ በኦሮሚያ፣  
በአፋርና  በደቡብ ኢትዮጵያ ክልሎች ነው፡፡ 

ይህ የአርብቶ አደሩ አካባቢ በከብት፣ በውሃና 
በሌሎች የተፈጥሮ ሀብቶች ታድሏል፤ ይሁንና 
አካባቢው ቆላማና ብዙም ትኩረት ሳይሰጠው 
መቆየቱን ተከትሎ ይህ አርብቶ አደር ለድርቅ፣ 
ለጎርፍና ለመሳሰሉት አደጋዎች ሲጋለጥ ቆይቷል። 
የሕልውናው መሰረት የሆኑት እንስሳት በእነዚህ 
አደጋዎች ሳቢያ ሲያልቁበት እንደመኖሩ ለክፉ 
ቀን የሚለው የበቃ ጥሪት ሳይኖረው ዘመናትን 
አስቆጥሯል፡፡ 

የኢትዮጵያ መንግስት የአርብቶ አደሩን ሕይወት 
ለማሻሻልና ዘርፉ ለሀገር ኢኮኖሚ አወንታዊ ሚና 
ይጫወት ዘንድ ፖሊሲና ስትራቴጂ ነድፎ እየሰራ 
ይገኛል፡፡ በየሁለት ዓመቱ በሚከበረው የአርብቶ 
አደሮች  ቀን አማካኝነት የማኅበረሰቡ ችግር 
ጎልቶ እንዲታይና እንዲፈታ አቅጣጫ ለመጠቆም 
ጥረት አድርጓል፤ እያደረገም ይገኛል፡፡ መንግስት 
እያከናወነ ካለው ተግባር በተጨማሪ የዓለም ባንክ፣ 
የአሜሪካ ልማት ድርጅት፣ አውሮፓ ሕብረት፣ 
የጀርመን ተራድኦ ድርጅት፣ የአፍሪካ ልማት ባንክን  
የመሳሳሉት ድርጅቶች የማህበረሰቡን ሕይወት 
ለመታደግና ምርታማነትን ለማሳደግ የሚያስችሉ 
በርካታ ፕሮጀክቶችን እያከናወኑ  ናቸው፡፡ 

በሀገሪቱ አርብቶ አደሮች በብዛት ከሚኖሩባቸው 
ክልሎች አንዱ የኦሮሚያ ክልል ነው፡፡ የክልሉ 
መንግስትም እንዲሁ የክልሉን አርብቶ አደር 
ማኅበረሰብ ኑሮ ለመለወጥ የተለያዩ ሥራዎችን 
እያከናወነ ይገኛል፡፡ ከእነዚህም ሥራዎች መካከል 
አንዱ የአርብቶ አደር በዓል በየዓመቱ እያከበረ 
ያለበት ሁኔታ ነው፡፡  በዚህም ለአርብቶ አደሩ 
እውቅና  ከመስጠት ባለፈ  የዘርፉ ችግሮች መፍትሔ 
እንዲያገኙ በማድረግ አበረታች ውጤት እየተገኘ 
ነው፡፡ 

ዘንድሮም በኦሮሚያ መስኖ ልማትና አርብቶ 
አደር ቢሮ  አዘጋጅነት  19ኛው የአርብቶ አደሮች 
ቀን በክልል ደረጃ  ‹‹የአርብቶ አደር ልማት ለጋራ 
ብልጽግና›› በሚል መሪ ሃሳብ በአዳማ ከተማ 
ተከብሯል።  በወቅቱ  ጥናታዊ ፅሁፍ ያቀረቡት የቡሌ 
ሆራ ዩኒቨርሲቲ ፕሬዚዳንት ዶክተር ቦኩ ተጬ፤ 
አርብቶ አደርነት ለኦሮሞ ሕዝብ እንደ ኢኮኖሚ  
ምንጭ ብቻ ሳይሆን እንደ ባህላዊ መገለጫም 
ተደርጎ የሚታይ የረዥም ዘመን ታሪክ እንደሆነ 
አስታውቀዋል፡፡

እሳቸው እንዳብራሩት፤ በኦሮሚያ ክልል በ10 
ዞኖች 45 የአርብቶ አደር  ቀጠናዎችና 746 ቀበሌዎች  
ይገኛሉ፡፡ ከነዚህ ውስጥ 85 በመቶ የሚሆኑት 
በቆላማ፤ 15 በመቶዎቹ ተራራማና  ሜዳማ  በሆኑ 
አካባቢዎች የሚገኙ ናቸው፡፡ በክልሉ አርብቶ አደሮች 
የሚገኙባቸው አካባቢዎች አማካይ የሙቀት መጠን 
ከ25 እስከ 35 ዲግሪ ሴንቲ ግሬድ ነው፤ አካባቢዎቹ  
ከመሬት ጠለል በላይ ከ400 እስከ አንድ ሺ 600 
ሜትር ከፍታ ላይ የሚገኙ ሲሆኑ፣ ከ400 እስከ 700 
ሚሊ ሜትር ዓመታዊ የዝናብ መጠንም አላቸው፡፡

አርብቶ አደርነት ረዥም እድሜን ያስቆጠረ 
ቢሆንም በተለያዩ ማነቆዎች ምክንያት ወደ ሚፈለገው 
ደረጃ መሸጋገር አልቻለም ያሉት ዶክተር ቦኩ፤ 

ግብርና  

ስለአርብቶ አደሩ የሚሰነዘሩ ኋላቀር አስተሳሰቦች፣ 
ግልጽ የሆነ ፍኖቶ ካርታ አለመኖር፣ የድንበር 
ላይ ግጭቶች፣ የመሬት አጠቃቀም ችግር፣ የውሃ 
እጥረትና ድርቅ የዘርፉ ዋና ዋና ፈተናዎች እንደነበሩ 
ያመለክታሉ፡፡

በኦሮሚያ ብሄራዊ ክልላዊ መንግሥት በምክትል 
ፕሬዚዳንት ማዕረግ የገጠር ክላስተር አስተባባሪ አቶ 
አብዱራህማን አብደላ  በበኩላቸው፤ አርብቶ አደሩ 
በእንስሳት ሀብት ወጪ ንግድ 90 በመቶ ድርሻ  
እንዳለው ይገልፃሉ፡፡ ዘርፉ ከኢኮኖሚ ጠቀሜታው 
ባሻገር የሰላም፣ የባሕልና የማኅበራዊ መስተጋብር 
መገለጫ እንደሆነም ይናገራሉ፡፡ ‹‹በክልሉ የሚገኙ 
አብዛኛዎቹ አርብቶ አደሮች በድንበር አካባቢ የሚኖሩ 
እንደመሆናቸው ለሀገሪቱ ዳር ድንበር መከበርም 
ጭምር የራሳቸውን አስተዋጽኦ እያበረከቱ ይገኛሉ›› 
ይላሉ፡፡ 

አብዛኛዎቹ የሀገሪቱ ማዕድናት የሚገኙትም 
በእነዚሁ አርብቶ አደሩ በሚኖርባቸው  አካባቢዎች 
በመሆኑ  አርብቶ አደሩ አካባቢ ለበርካታ ዜጎች 
የሥራ ድል እየፈጠረና እንደሀገር ከፍተኛ ኢኮኖሚ 
የሚንቀሳቀስበት እንደሆነም ይጠቅሳሉ፡፡ ‹‹የኦሮሞ 
ባሕል ሳይጠፋ ከዚያኛው ትውልድ ወደዚህኛው  
ትውልድ እንዲሸጋገር ካደረጉ የኅብረተሰብ ክፍሎች 
መካከል አርብቶ አደሮች ተጠቃሽ ናቸው›› ያሉት አቶ 
አብዱራህማን፤ የገዳ ሥርዓት በዩኔስኮ እንዲመዘገብ 
ከማስቻል አንጻር የአርብቶ አደሩ ባሕል ጠባቂነት 
አስተዋጽኦው የጎላ እንደሆነ ነው ያነሱት፡፡

አርብቶ አደሩ ለክልሉ ከፍተኛ አስተዋጽኦ 
ማድረጉ ቢታመንም፤ ለዘመናት ትኩረት ተነፍጎት 
ነው  የኖረው ሲሉም ይናገራሉ፡፡ ከለውጡ ወዲህ 
ግን መንግሥት ዘርፉን የሚያነቃቁ ርምጃዎችን 
መውሰዱን ተከትሎ መሻሻሎች እየታዩ መሆናቸውን 
ጠቅሰው፣ በክልሉም የአርብቶ አደሩን ሕይወት 
መቀየር የሚያስችሉ የረጅምና የአጭር ጊዜ እቅዶች 
ታቅደው ተግባራዊ እየተደረጉ መሆናቸውን  
ይጠቁማሉ፡፡ 

እሳቸው እንዳስታወቁት፤ የአርብቶ አደሩ  ትልቁ 
ችግር የውሃ እጥረት ነው፤ ክልሉ 73 የሚሆኑ የውሃ 
ማቆሪያ ግድቦችን ለመሥራት አቅዶ፤ በፊና ፕሮጀክት 
አማካኝነት በ10 ቢሊዮን ብር ወጪ ለመጠጥ፣ 

ለእንስሳትና ለመስኖ ልማት የሚውሉ 35 የሚሆኑ 
ፕሮጀክቶች ተሠርተው አገልግሎት እየሰጡ ይገኛሉ፡፡  

በተጨማሪም የአርብቶ አደሩን የጤና፣ 
የትምህርት፣ የገበያ ትስስር፣ የመንገድ  ችግሮችን 
የሚፈቱ የመሰረተ ልማት ግንባታዎች እየተከናወኑ 
ናቸው፡፡ አርብቶ አደሩ ማኅበረሰብ ጥራት ያላቸውን 
የከብት ዝርያዎችን በማርባትና በቴክኖሎጂ በመታገዝ 
የበለጠ ውጤታማ የሚሆንባቸውን መንገዶች 
እንዲከተል እገዛ እየተደረገለት ነው፡፡

የአየር ንብረት ለውጥ የሚያስከትለውን  
ድርቅ  በዘላቂነት ለመከላከል  የተፋሰስ ልማት፣ 
የአረንጓዴ አሻራና የእርከን ሥራዎች በልዩ ትኩረት 
መሰራታቸውን ይናገራሉ፡፡ አርብቶ አደሮች 
መሬታቸውን በኃላፊነት እንዲያስተዳድሩ የመሬት 
ይዞታ ማረጋገጫ ካርታ እየተሠራ ስለመሆኑም 
ያስረዳሉ፡፡ ‹‹ከዚሁ ጎን ለጎን  አርብቶ አደሩ መሬቱን 
በአግባቡ ተጠቅሞ ኢኮኖሚውን እንዲያሳድግ 
የክልሉ መንግሥት ከፍተኛ በጀት በመመደብ የአፈር 
ምርምርና ጥናት እያደረገ ይገኛል›› ይላሉ፡፡

የኦሮሚያ ክልል መስኖ ልማትና አርብቶ አደር 
ቢሮ ኃላፊ ኢንጂነር ግርማ ረጋሳ፤ የክልሉ አርብቶ 
አደሮች እንደሀገር ባለው የኢኮኖሚ እንቅስቃሴ  
በእንስሳት አቅርቦት  ብቻ  ከ12 እስከ 16 በመቶ ድርሻ 
እንዳላቸው ይጠቅሳሉ፡፡  ጎን ለጎንም  በሚሠራው 
የእርሻ  ሥራ  40 በመቶ የሚሆነው ምርት 
የሚገኘው ከዚሁ አካባቢ መሆኑን ያመለክታሉ፡፡ 
አርብቶ አደርነት ለኦሮሞ ሕዝብ ማንነቱ፣ ሕይወቱ፣ 
ኢኮኖሚው፣   ሰላሙ፣ ባሕሉና ውበቱ እንደሆነም 
ያስረዳሉ፡፡

እንደእሳቸው ገለፃ፤ የክልሉ አርብቶ አደሮች 
በአመዛኙ በከርሰ-ምድርና በገጸ-ምድር ውሃ 
ይጠቀማሉ፡፡ እንደ አዋሽ፣ ዋቤ ሸበሌና ገናሌ 
ዳዋን የመሳሰሉ ወንዞች የክልሉ አርብቶ አደሮች 
ከሚጠቀሙባቸው ታላላቅ ወንዞች መካከል 
ይጠቀሳሉ፡፡ በዝናብ እጥረት፣ በጎርፍና በድርቅ 
ምክንያት እንስሳት ግጦሽ ሳር ማግኘት ባለመቻላቸው  
የአርብቶ አደሩ ሕይወት ክፉኛ ሲፈተን ቆይቷል፡፡ 
በተለይም የውሃ ችግርን  ለማስወገድ የክልሉ መስኖ 
ልማትና አርብቶ አደር ቢሮ ከክልሉ መንግሥት ጋር 
በመተባበር በርካታ ሥራዎችን እየሠራ ነው፡፡

በመርሃ-ግብሩ አርብቶ አደሮች በብዛት 
ከሚገኙባቸው ዘጠኝ ዞኖች መካከል የውሃ ማቆር 
(የፊና ፕሮጀክቶችን) በመጠቀም  በመስኖ ልማትና  
በሳር ልማት የተሻለ አፈጻጸም የነበራቸው ዞኖች፣ 
ወረዳዎች፣ ሞዴል አርብቶ አደሮችና የልማት 
ሠራተኞች  እውቅና እና ሽልማት ተበርክቶላቸዋል። 
በዚሁ መሰረት የቦረና፣ የምስራቅ ባሌና የምዕራብ 
ሀረርጌ ዞኖች እንደ ቅደም ተከተላቸው ከአንደኛ እስከ 
ሶስተኛ ደረጃ ያለውን ቦታ ይዘዋል፡፡  በወረዳ ደረጃ  
ከምስራቅ ባሌ ዞን የሳዊና ወረዳ፣ ከምስራቅ ሐረርጌ 
ዞን የማዩ ሙሉቄ ወረዳ እንዲሁም ከምዕራብ ሐረርጌ 
ዞን የቡረቃ ኢኒቱ ወረዳ ተሸላሚ ሆነዋል፡፡	

የቦረና ዞን አስተዳዳሪ አቶ አብዱሰላም ዋሪዮ 
ዞኑ ካሉት የአርብቶ አደር ዞኖች መካከል  የተሻለ 
አፈጻጸም ማግኘቱን ጠቅሰዋል፡፡ ‹‹የቦረና ዞን አርብቶ 
አደሮች ላለፉት ተከታታይ ዓመታት በነበረው የዝናብ 
እጥረት ምክንያት ለከፍተኛ ድርቅ ተጋልጠው 
ነበር፤  ይህን ችግር በኢትዮጵያ ሕዝብ ትብብርና  
በክልሉ መንግሥት ጥረት መሻገር ተችሏል፡፡ ችግሩን 
በዘላቂነት ለመፍታት  በተለይም  የውሃ ጉድጓዶችን 
የመቆፈር እና የውሃ ማቆሪያ ግድቦችን የመሥራት  
ሥራዎች ተከናውነዋል›› ይላሉ፡፡

በአሁኑ ወቅት በእቅድ ከተያዙት ግማሽ ያህሉ 
ተሠርተው ለእንስሳት፣ ለሰዎችና ለመስኖ ልማት 
ትልቅ አገልግሎት እየሰጡ እንደሚገኙ  ይገልፃሉ፡፡ 
የውሃ ማቆሪያ ግድቦቹ ለአርብቶ አደሮቹና ለእንስሳት 
ብቻ ሳይሆን የዱር እንስሳትንም ሕይወት መታደግ 
ያስቻሉ ስለመሆናቸው ይናገራሉ፡፡ ከዚህ በፊት 
በአካባቢው ያልተለመዱ አትክልትና ፍራፍሬዎችን 
ለመትከልና የበጋ ስንዴን ለማልማትም አስችለዋል።  
በዚህም  ከ350ሺ በላይ ሄክታር መሬት ማልማት 

የውሃ ማቆር ሥራ -  ለአርብቶ አደሩ ዋስትና  

 አርብቶ አደር ኤሌማ ቡሌ፣

ተችሏል ይላሉ፡፡ 
የቦረና ዞን ከክልሎች አንደኛ ሆኖ መሸለሙና 

አርብቶ አደሩ ድርቅን ተቋቁሞ ለዚህ ደረጃ መብቃቱ  
የሚያኮራና በቀጣይ ተግቶ ለመሥራት የሚያነቃቃ  
እንደሆነ ጠቅሰው፤ ‹‹ሽልማቱ በየደረጃው ያለው 
ባለድርሻ አካል ለተሻለ ተልዕኮ እንዲነሳሳ  የቤት ሥራ  
የሰጠ ነው›› በማለት ያመለክታሉ፡፡  

የቦረና ዞን መስኖና አርብቶ አደር ልማት ጽህፈት 
ቤት ኃላፊ አቶ ታዲ ገርብቻ ለአርብቶ አደሩ ማኅብረሰብ 
ትልቁ ሀብቱ እንስሳት እንደሆኑ ይጠቅሳሉ፡፡ በዞኑ 
ለተከታታይ ዓመታት የተከሰተው  የዝናብ እጥረት 
ለድርቅ መከሰት ምክንያት እንደነበር አስታውሰውም፣  
እንስሳት እንዳይጎዱና አርብቶ አደሩ ማኅበረሰብም 
በኢኮኖሚ እንዳያሽቆለቁል የክልሉ መንግሥት የውሃ 
እጥረትን በዘላቂነት ለመፍታት ትኩረት ሰጥቶ እየሠራ 
መሆኑንና በዚህም አበረታች ውጤቶች እየተገኙ 
መሆናቸውን ያብራራሉ፡፡

በቦረና ዞን ከሦስት ቢሊዮን ብር በላይ ወጪ ተደርጎ 
14 የውሃ ማቆሪያ ግድቦችን ለመሥራት እቅድ እንደተያዘ 
አቶ ታዲ ገልጸው፤ እስከ አሁንም ስምንቱ ተጠናቀው 
አገልግሎት እየሰጡ መሆናቸውን ያስረዳሉ፡፡ በዚህም 
አበረታች ውጤት እንደተገኘ ነው ያመለከቱት፡፡

በቦረና ዞን፤ ያበሎ ወረዳ፤ ዲድ ያበሎ ቀበሌ ነዋሪ  
የሆኑት ሌላዋ ሞዴል ተሸላሚ ወይዘሮ ኤሌማ ቡሌም 
በአርብቶ አደር ሕይወት ስኬት ካስመዘገቡና እውቅና 
ከተሰጣቸው መካከል አንዷ ናቸው፡፡  ግለሰቧ  ከ7 
ነጥብ 5ሚሊዮን ብር በላይ ካፒታል አስመዝግበዋል። 
አርብቶ አደሩን ማኅበረሰብ ተጠቃሚ ለማድረግ 
ክልሉ እያደረገ ያለው ልዩ ድጋፍ  ለውጤታማነታቸው 
አስተዋጽኦ እንዳደረገላቸው ይገልጻሉ፡፡ ፍየሎችን፣ 
የቀንድ ከብቶችንና ግመሎችን በማርባት ባገኙት ገንዘብ 
በአካባቢያቸው በሚገኝ አነስተኛ ከተማ ቤት ሠርተው 
በማከራየት ተጨማሪ  ገቢ እያገኙ መሆናቸውን 
ይናገራሉ፡፡

በቦረና ዞን የውሃ ችግር እንደሚስተዋል የገለጹት 
ወይዘሮ ኤሌማ፤  የክልሉ መንግሥት ውሃ ማቆሪያ 
ግድቦችን እየሠራ መሆኑ ለከብቶች መኖና  ለመጠጥነት  
ከሚሰጠው አገልግሎት በተጨማሪ ከዚህ በፊት 
እርሻ በማይታወቅባቸው አካባቢዎች ሳይቀር 
አትክልትና ፍራፍሬ እንዲሁም የበጋ ስንዴን ለማምረት 
አስችሏል ይላሉ፡፡ የምርጥ እንስሳት ዝርያዎችንና 
እንስሶቻቸው  የጤና ሕክምና  እንዲያገኙ መደረጉ  
ለውጤታማነታቸው አስተዋጽኦ እንዳደረጉላቸው 
ያስረዳሉ፡፡

በቦረና ዞን  ሞያሌ ወረዳ የሙዲ አምቦ አርብቶ 
አደሮች መንደር ነዋሪና ሞዴል አርብቶ አደር ጎዳና ቦሩ 
ደግሞ አርብቶ አደርነት ከቤተሰቦቻቸው የወረሱትና  
መተዳዳሪያቸው መሆኑን ይናገራሉ።  እርሳቸውም 
በአርብቶ አደርነት ረዥም እድሜን አሳልፈዋል፡፡ ቀደም 
ሲል ለአርብቶ አደሩ እንደ አሁኑ ትኩረት የሚሰጥ አካል 
ባለመኖሩና በማኅበረሰቡም ዘንድ ግንዛቤ ባለመኖሩ 
ከእንስሳት የሚያገኘው ጥቅም አነስተኛ እንደነበር 
አስታውሰው፣ ዛሬ  አርብቶ አደሩ፣ በእንስሳት ምርጥ ዘር 
አቅርቦትና በሕክምና፣  በብድር እና በተለያዩ ጉዳዮች 
ድጋፍ ስለሚደረግለት ጥሩ ውጤት ማስመዝገብ ችሏል 
ይላሉ፡፡  

አቶ ጎዳና እንደሚሉት፤ እሳቸው የቀንድ 
ከብቶችን፣  ግመል፣ ፍየልና በጎችን በማርባት 
አጠቃላይ ካፒታላቸው ከ12 ሚሊዮን ብር በላይ 
ደርሷል፡፡  ለሽልማት እንዲመረጡ ያስቻላቸው ዋናው 
ጉዳይ ግን  በአካባቢያቸው ተገድቦ የተያዘውን ውሃ 
ተጠቅመው የተለያዩ አትክልቶችንና ፍራፍሬዎችን 
ማምረት በመቻላቸው ነው፡፡  ከዚህ በፊት በአካባቢው 
የማይመረቱትን እንደ ጎመን፣ ቡና፣  ብርቱካን  
የመሳሰሉትን በማምረት ለአካባቢው ማኅበረሰብ 
ምሳሌ ሆነዋል፡፡ ተረፈ ምርቱንም ለከብቶቻቸው መኖ 
እየተጠቀሙበት ይገኛሉ፡፡  መንግሥት የሚሠራቸው 
የውሃ ማቆሪያ ግድቦች  የአርብቶ አደሩን መሰረታዊ  
የውሃ ችግር ከመቅረፍም ባሻገር አርብቶ አደሩ ጎን 
ለጎን የእርሻ ሥራዎችን እንዲሠራና አዲስ የሥራ ባሕል 
እንዲፈጠር አድርገዋል፡፡ 



ግርማ መንግሥቴ

«ዓለም አቀፋዊነት» እማይገባበት ስፍራ የለም። 
ከወዝ አደራዊ ዓለም አቀፋዊነት (ዓለምን በሁለት ተቃራኒ 
ጎራ በሰነጠቀው ማርክሲስት ርእዮተ-ዓለማዊ አገላለፅ 
«ፕሮሌታሪያን ዓለማቀፋዊነት») ጀምሮ እስከ ዓለም አቀፍ 
ግንኙነት ድረስ የጽንሰ-ሀሳቡ አገልግሎት መስጫ ስፍራዎች 
ናቸው።

በርካታ ጥናቶች እንደሚያመለክቱት፤ ዓለም 
አቀፋዊነት የጋራ ቁርጠኝነትን ይጠይቃል፤  ዓለም 
አቀፋዊነት ለጋራ ልምድ እና ተሞክሮ ልውውጥ የተሻለ 
አጋጣሚን ይፈጥራል። ዓለም አቀፋዊ አስተሳሰብ ፀረ-ቅኝ 
ግዛት፣ ፀረ-ዘረኝነት፣ የሴቶች እኩልነት፣ ፀረ-ወታደራዊ 
እና የሰራተኛ መደብ ትግልን («ኢንተርናሲዎናል/ የሰው 
ዘር ይሆናል» የሚለውን ያስታውሷል) ማካሄጃ ሁነኛ 
መሳሪያ ነው። ዓለም አቀፋዊነት ከልማዳዊ ድርጊቶችና ኋላ 
ቀር አሰራሮች ለመላቀቅ መልካም አጋጣሚን ይፈጥራል። 
የሰውን ልጅ ሁለንተናዊ ጥቅምን ለማስጠበቅ ያግዛል።  
ከጠበበ አካባቢያዊ አስተሳሰብ ያላቅቃል። 

 «በዓለም ሀገሮችና ሕዝቦች መካከል ያሉትን ልዩነቶች 
በማጥበብ አንድ የጋራ የኢኮኖሚና የፖለቲካ ማኅበረሰብ 
ለመፍጠር የሚደረገውን እንቅስቃሴ የሚወክል ቃል» 
መሆኑ የሚነገርለትን «ዓለም አቀፋዊነት» የድሮና የአሁኑን 
ለማመልከት በሁለት (ብሉይ ዓለም አቀፋዊነት እና ሀዲስ 
ዓለም አቀፋዊነትን) ከፍለው የሚያዩ የመኖራቸውን ያህል 
ሁለቱን ለየብቻ የሚፈትሹ፤ የሚመረምሩ ∙ ∙ ∙ መኖራቸውም 
ይታወቃል። 

ከአንድ መቶ ዓመት በፊት የዓለም የኢንዱስትሪ 
ሰራተኞች "በአንድ ላይ የሚደርስ ጉዳት በሁሉም ላይ 
የሚደርስ ጉዳት ነው" በማለት አስቀምጠውታል እንደ 
ተባለው ዓለም አቀፋዊነት ለጋራ ጥቅም የሚታትር 
አስተሳሰብ ነው። ዘር፣ ቀለም ∙ ∙ ∙ የማይለይ፣ ሰው 
ተኮር ነው። ለስልጣኔ ቅርብ ነው። ዓለም አቀፋዊነት 
ተደራሽነት ነው፤ ጥራት እውን ይሆን ዘንድ አስገዳጅ ነው። 
ትስስር በመፍጠር ለተቋማት በዓለም አቀፍ ደረጃ እሴት 
መጨመርም ሌላው ዓለም አቀፋዊነት ፋይዳ ነው።

ትምህርት በባህሪው ከአገር አልፎ አህጉራዊና ዓለም 
አቀፋዊነት ይዘት ያለው ነው፡፡ በመሆኑም፣ «የትምህርት 
ዓለም አቀፋዊነት» (Educational internationalization) 
በትምህርት ዓለም ውስጥ ሁነኛ ስፍራ ያለው፤ ወይም 
ሊኖረው የሚገባ ጽንሰ-ሀሳብ ሆኖ ቢገኝ ምንም የሚገርም 
ነገር የለውም።

የዛሬው እንግዳችንን ጨምሮ የሚመለከታቸው 
እንደሚስማሙበት፣ የትምህርት ዓለም አቀፋዊነት፣ ወይም 
ትምህርትን ዓለም አቀፋዊ ማድረግ የሚከተሉት አበይት 
ፋይዳዎች አሉ።

ዓለም አቀፋዊ የሆኑ ተወዳዳሪና ተመራጭ ዩኒቨርሲ 
ቲዎችን ለመፍጠር ያግዛል፤ ዓለም አቀፋዊ አስተሳሰብ 
ያለው ተወዳዳሪ ዜጋ ለማፍራት ያግዛል፤ በዩኒቨርሲቲዎች 
መካከል የተጠናከረ ግንኙነት መፍጠርና ተቋማቱ 
ችግሮቻቸውን እየለዩ ለችግሮቻቸውም መፍትሄ እየሰጡ 
የሚሄዱበትን እድል ለማመቻቸት ይረዳል፤ ዓለም አቀፍ 
ተሞክሮዎችን በመቀመር እንደ ዩኒቨርሲቲ የተጠናከረ 
ዓለም አቀፋዊነትን ያዳብራል፤ ዩኒቨርሲቲዎቻችን የውጭ 
ተማሪዎችን የሚስቡና ዓለም አቀፍ ተወዳዳሪ የሚሆኑበትን 
እድል ለማመቻቸት ያግዛል፡፡ 

ከዚህ በፊት «የከፍተኛ ትምህርት ዓለም አቀፋዊነትና 
የሚኖረው ቀጣይ አቅጣጫ ዙሪያ» በሚል ርዕስ በወቅቱ 
የሳይንስና ከፍተኛ ትምህርት ሚኒስቴር ከፍተኛ አማካሪ 
በነበሩት ደላሳ ቡልቻ (ዶ/ር) ቀርቦ የነበረ ሲሆን፤ በዛው 
ጥናት ላይም ከላይ የጠቀስናቸው ነጥቦች ተካትተው 
ተመልክተናል። 

ጠባብ መልከአ ፖለቲካዊ መዋቅርን ከሚያመለክተው 
«ብሔራዊነት» በተቃራኒ የቆመው ዓለም አቀፋዊነት እ.ኤ.አ 
በ1970ዎቹ መጨረሻ ላይ መጀመሩ የሚነገርለት ሲሆን፣ 
በምሁራዊ ጥናቶች «ኢኮኖሚያዊ ዓለም አቀፋዊነት፣ 
ባህላዊ ዓለም አቀፋዊነትና ፖለቲካዊ ዓለም አቀፋዊነት» 
በማለት በሦስት ከፍለው የሚያዩት ሲሆን፤ እያንዳንዱንም 
ራሱን በቻለ መልኩ ሲያብራሩት ይታያሉ። ይህም ዓለም 
አቀፋዊነት ዘርፈ ብዙ ብቻ ሳይሆን ጥልቅ እሳቤ እንደሆነም 
ያስረዳናል። ወደ ራሳችን እንመለስ።

ከከፍተኛ ትምህርት ተቋማት ዓለም አቀፋዊነት ጋር 
የተዛመደውን ተጨማሪ መረጃ በትምህርት ሚኒስቴር 
የስኮላርሺፕና ዓለም አቀፋዊነት ዴስክ ኃላፊ ዶክተር ኢዶሳ 
ተርፋሳ ሰጥተውናል:: በገለፃቸውም ፋይዳውንና ያለበትን 
ሁኔታና ይዞታ ገልፀዋል።

ዶክተር ኤዶሳ እንደ ነገሩን ከሆነ፤ የትምህርት አካሄድና 
አወቃቀር ወይም ትስስር አድጎ ዓለም አቀፋዊነትን ሲላበስ 

      አዲስ ዘመን   ሰኞ ጥር 27 ቀን 2016 ዓ.ምገጽ 8 
ማህበራዊ

አስኳላ 
የከፍተኛ ትምህርት ዓለም አቀፋዊነት

ለዜጎችም ሆነ ለሀገር ጠቀሜታው የበዛ ነው:: ዓለም አቀፍ 
ትምህርት ሀገራችን በባሕልና ሳይንስ ትምህርት ዘርፍ 
ከሌሎች ሀገራት ጋር ዓለም አቀፍ ትብብርን እያሳደገች 
በመሆኑ ወደ አዲስ ደረጃ ከፍ በማድረግ የአንድነት፣ 
የወዳጅነት፣ የእኩልነት፣ የወንድማማችነት የእርስ በርስ 
ግንኙነት ባሕል ስሜት መፍጠር ነው። እየሄድን ያለነውም 
በዚሁ መንገድ ነው። 

ትምህርት ሚኒስቴር የትምህርት ፍኖተ ካርታውን 
መሠረት በማድረግ የከፍተኛ ትምህርት ተቋማት 
ዓለም አቀፋዊነት እንዲላበሱ የሚያስችል፣ የሚደግፍ፣ 
የሚከታተል አዲስ መዋቅር መኖሩን የሚናገሩት ዶክተሩ፣ 
የሀገራችን ትምህርት ከየት ተነስቶ የት መድረስ እንዳለበት 
የሚያመላክተው የትምህርት ፍኖተ ካርታ አያሌ ማሻሻያዎች 
አድርጓል። 

የከፍተኛ ትምህርት ተቋማት ወደ ዓለም አቀፋዊነት 
ለማሳደግ የሚያግዘውን የስኮላርሺፕና ዓለም አቀፋዊነት 
ክፍል መዋቀሩ ከማሻሻያዎቹ መካከል የሚጠቀስ ተግባር 
መሆኑን፤ ክፍሉም ከዚህ ቀደም የነበሩ ልምዶችንና 
እንቅስቃሴዎችን በማቀናጀት ለስኬታማነትም ከፍተኛ 
ትምህርት ተቋማት እና ከአጋር ድርጅቶች ጋር እየሠራ 
እንደሚገኝም አመልክተዋል።

እንደ ዶክተር ኤዶሳ ማብራሪያ፤ ሁሉም የከፍተኛ 
ደረጃ የትምህርት ተቋማት የየራሳቸ የዓለም አቀፋዊነትና 
ስኮላርሺፕ ዘርፍ ቢያንስ በዳሬክቶሬት ደረጃ እንዲኖራቸው 
ሲቪል ሰርቪስ ኮሚሽንን ጠይቀን ፀድቆ መጥቶልናል። 
አፅድቆታል። በመሆኑም ሁሉም በዳሬክቶሬት ደረጃ 
ይኖራቸዋል ማለት ነው። 

እንደ ኃላፊው ገለፃ፤ ዴስኩ ዓለም አቀፋዊነትን 
ለማስረጽ በአዲስ መልኩ የተቋቋመና የራሱ የሆነ ዕቅድና 
በጀት ያለው ክፍል ነው:: በፈጠረው ግንኙነት ሳቢያም ብዙ 
ዓለም አቀፍ ድርጅቶች ያግዙታል:: በአዲስ አበባ የሚገኙ 
የአሜሪካን፣ የፈረንሳይ፣ የእንግሊዝ፣ የሩሲያ፣ የቻይና 
ኤምባሲዎች እና ሌሎችም እገዛ ያደርጉለታል:: ክፍሉ 
የያዘውን ግብና ዓላማ እንዲያሳካ በርካቶች ከጎኑ መዋል:: 
ድጋፉም በተለያዩ መንገዶች የሚገለፅ ነው:: 

ተቋማቱ ተቋማችን ዓለም አቀፋዊነትን ለማስረጽ 
ሞዴል እንዲያዘጋጅ እያገዙት ነው:: ለተቋማት ሥልጠና 
እየሰጡልን ነው:: በሁለት ዙር ሁሉንም የከፍተኛ ትምህርት 
ተቋማት አመራሮች (50 የዩኒቨርሲቲ ፕሬዚዳንቶችና 
ምክትል ፕሬዚዳንቶች) ወደ አሜሪካ ሄደው ሥልጠና 
ወስደዋል:: ሠልጣኞቹም ዩኒቨርሲቲዎች ዓለም አቀፋዊነትን 
እንዴት አሰረፁ? ዘመናዊ አመራር እንዴት ፈጠሩ? 

የሚሉትንና ተዛማጅ ጉዳዮችን በመያዝና ሥልጠናዊ 
ጉብኝት በማድረግ ወደ ተቋሞቻቸው ተመልሰው ለውጥ 
እያሳዩ መሆኑን ዶክተሩ አስረድተዋል:: 

እንደ ዶክተር ኤዶሳ ማብራሪያ ተቋማቱ የዓለም 
አቀፋዊነትና ስኮላርሺፕ ዘርፍ እንዲኖራቸው ያስፈለገበት 
አንዱ ምክንያት ተቋማቱ ዓለም አቀፋዊነትን ይላበሱ ዘንድ 
እያሰቡ እንዲያቅዱና እንዲሠሩ፤ ለዚህም ፕሮጀክቶችን 
አብረው እንዲሠሩ ለማድረግ ነው:: ከዚህ አኳያም፣ እገዛና 
እርዳታዎችን አብረው እንዲያገኙ፣ ጥናቶችን አብረው 
እንዲሠሩ እየተደረገ ነው:: 

ትልልቅ ዓለም አቀፍ ተቋማት ሚኒስቴር መሥሪያ 
ቤቱን እንዲጎበኙና በዚያውም እንዲያግዙን የማድረግ 
ሥራም እየተሠራ ነው:: ትልልቅ ዓለም አቀፍ ተቋማት 
ሲመጡ፣ ፕሮጀክቶችንና እገዛዎችን ማግኘት ዘርፈ ብዙ 
ጠቀሜታ አለው:: የውጭ ምንዛሪ ይገኝበታል:: በየዓመቱም 
ለዩኒቨርሲቲዎቻችን በሚሊዮኖች የሚቆጠር ገቢ 
ተገኝቶበታል የሚሉት ዶክተር ኤዶሳ ሀገሪቱ ያጋጠማትን 
የውጭ ምንዛሪ እጥረት ከማሻሻል አንፃር አዎንታዊ ሚና 
አለው:: ስለዚህ ዓለም አቀፋዊነትን ባሰረጽን፤ ባሰፈንን 
ቁጥር ዕውቅናዎች ይሰፋሉ ሲሉም ያብራራሉ።

ዓለም አቀፋዊነት በአህጉር ደረጃ፣ በአፍሪካ ደረጃ 
እንዴት ይታያል ለሚለው «ዓለም አቀፋዊነት ከቤት፣ 
ከውስጥ ነው የሚጀምረው። በክልል ውስጥ ያሉ እርስ 
በርሳቸው፤ በአገር ውስጥ ያሉ እርስ በርሳቸው፤ በአህጉርም 
ውስጥ ያሉ እርስ በእርሳቸው በመያያዝ፣ በመተሳሰር አንዱ 
የሌለውን ካለው እየወሰደ እንዲያድግ፣ እንዲያማሏ ነው 
እሚፈለገው» በማለት አስረድተዋል።

በመሆኑም በአፍሪካ ደረጃ ጥሩ እየሰራን ነው ያሉት 
ዶክተሩ፤ ከግብፅ፣ ሞሮኮ፣ ደቡብ አፍሪካ፣ አልጄሪያ፣ 
አረብ አገራት ∙ ∙ ∙ ዩኒቨርሲቲዎች ጋር መልካም ግንኙነትን 
በመፍጠር በመስራት ላይ መሆናቸውን ይናገራሉ።

ዓለም አቀፋዊነት ትኩረት ተሰጥቶት መሰራት 
ከተጀመረ ሁለት ዓመታትን ማስቆጠሩን የሚናገሩት 
ዶክተር ኤዶሳ፣ በከፍተኛ ትምህርት ተቋማት ያለው 
የአጭር ጊዜ ዕቅድ አብሮ የመሥራት፣ ጥናቶችን የማካሔድ፣ 
ፕሮጀክቶችን የመንደፍ፣ አብሮ አዳዲስ ነገሮች ማምጣት 
እንደሆነም ይናገራሉ:: በረጅም ጊዜ ዕቅድ ደግሞ 
ልምድ መለዋወጥ፣ ሦስት አራት ዓመት ሔዶ ሳይንሱን፣ 
ኢኖቬሽኑን፣ ቴክኖሎጂውን እና አዳዲስ ዕይታዎችን መማር 
ነው:: የረጅም ጊዜ ውጤቱ የቴክኖሎጂ፣ የዕውቀት ሽግግር 
ማድረግ ነው:: የተማሯቸውን አዳዲስ ይዘቶች፣ ያገኟቸውን 
ነገሮች ያመጡና በተቋማቸው ውስጥ እንዲተገብሩት 

ይደረጋል:: ይህም የሰዎችን ዕይታ ሊቀይር የሚችል 
ዕውቀትን ያመጣል:: ዕይታና አመለካከት ሲቀየር ሁሉ ነገር 
እየተቀየረ ይሄዳል ሲሉም ያስረዳሉ።

ዶክተር ኤዶሳ በቅርቡ (በሌላ እትም) ከዚሁ ጋዜጣ 
ጋር አድርገውት በነበረው ቆይታ እንደተናገሩት ከሆነ 
የትምህርት ዓለም አቀፋዊነት ጉዳይ በመንግስት ከፍተኛ 
የትምህርት ተቋማት ተወስኖ የሚቀር ሳይሆን የግሉን 
ዘርፍም የሚያካትት ነው።

የዓለም አቀፋዊነት ጽንሰ ሃሳብን ስናመጣው ለትምህርት 
ሥርዓታችን በማሰብ ነው የሚሉት ዶክተር ኤዶሳ፤ 
የትምህርት ሥርዓታችን ሁለቱንም የግልና የመንግሥት 
ከፍተኛ ትምህርት ተቋማት ያጠቃልላል:: ስለዚህ ከፍተኛ 
ትምህርት ተቋሞቻችን በአንድ ሃሳብ እንዲሔዱ እያደረገ 
ነው:: ይህን ስናደርግ የግልና ከፍተኛ ትምህርት ተቋሞቻችን 
ቀደም ብለው የጀመሩትን የዓለም አቀፋዊነት ማስፋፋት 
አለ። ሪፍት ቫሊ፣ አድማስ፣ አልፋ ዩኒቨርሲቲን የመሳሰሉ 
በምሥራቅ አፍሪካ ሀገራት ውስጥ ቅርንጫፍ ከፍተው 
እየተንቀሳቀሱ መሆናቸውንም ተናግረዋል::

በተለያየ መልኩ ከአቻ ተቋማት የጀመሩት ግንኙነት 
ቢኖርም መስተካከል የሚገባው ነገር አለ:: በአንድነት 
የመሥራት አካሄድ አይታይም:: ትብብሩ የለም፤ ውድድሩ 
ነው የሚታየው:: ዕይታቸው በሙሉ ገቢ ላይ ነው:: 
በእርግጥ ገቢ ማስገኘት ግድ ነው:: ነገር ግን ገቢን እያስገኙ 
የትምህርት ጥራትን ከማስጠበቅ አንፃር የሚጎላቸው ነገሮች 
አሉ:: ወደ ፊት የትምህርት ሥርዓቱ እንደ አጠቃላይ 
በተሻለ መልኩ የዓለም አቀፍ ሁኔታውን ግንዛቤ ውስጥ 
ባስገባ መልኩ እንዲሔድ እየተደረገ ነው ያሉት ኃላፊው፣ 
በተሻለ መልኩ እንዲሠሩ ለመንግሥት ከፍተኛ ትምህርት 
ተቋማት እየተሠራ ባለው ልክ ለግሎቹም እየተሠራ እንደሆነ 
አብራርተዋል::

የከፍተኛ ትምህርት ራስ በራስ ማስተዳደርን በተመ 
ለከተም ጠይቀናቸው፤ ያደጉት አገራት ዩኒቨርሲቲዎች 
በሙሉ ለማለት በሚያስችል ደረጃ ራስ ገዝ ናቸው። ወደዚህ 
ራስ ገዝነትም ሊመጡ የቻሉት ትምህርትን ዓለም አቀፋዊ 
በማድረግና በሱው ውስጥ በማለፍ ነው። የጀርመን፣ 
አሜሪካ፣ ፈረንሳይ ወዘተ ዩኒቨርሲቲዎች ለዚህ ጥሩ 
ማሳያዎች ናቸው ሲሉ መልሰውልናል።

ኢትዮጵያ በአዲስ አበባ ዩኒቨርሲቲ አማካኝነት ራስ ገዝ 
አስተዳደርን የጀመረች ሲሆን፣ በሂደት ሁሉም ወደ እዚሁ 
አሰራር ነው የሚገቡት። ለዚህ ሁሉም መዘጋጀትና ከዚሁ 
አኳያ መስራት ይጠበቅባቸዋል የሚሉት የዴስክ ኃላፊው 
ተቋማቸው ትምህርት ሚኒስቴርም ከዚሁ አኳያ እየሰራ 
መሆኑን ይናገራሉ። 

አሁን ካለንበት የቴክኖሎጂ እድገት አኳያ ብቻ 
እንኳን ብናየው ዓለም አቀፋዊነት እጅጉን አስፈላጊ ነው።  
ምንም እንኳን ያደጉት አገራት ቀድመውን የሄዱ ቢሆንም 
ቢያንስ ልንከተላቸው የምንችለው በዚሁ፣ ትምህርትን 
ዓለም አቀፋዊ በማድረግ ነው የሚሉት ዶክተር ኤዶሳ፤  
እውቀታችንን በጥቂቱ እንድናስተካክል እና በአገር አቀፍ 
እና በግል ዩኒቨርሲቲዎች መካከል ያለው የአቅም ልዩነት 
ምን እንደ ሆነ እንድንለይ፤ ለአካባቢያችን እድገት ምን ያህል 
አስተዋፅዖ ማድረግ እንዳለብን እራሳችንን እንድንጠይቅ 
ያስችለናል ሲሉም የትምህርት ዓለም አቀፋዊነትን ዘርፈ 
ብዙ ፋይዳ ያስረዳሉ።

የዴስክ ኃላፊው ዶክተር ኤዶሳ ተርፋሳ እንደሚሉት፤ 
የከፍተኛ ትምህርት ተቋማትን ዓለም አቀፋዊ ማድረግ፣ 
ከላይ ከገለፅናቸውም በላይ፣ ፋይዳው ብዙ ሲሆን በተለይ 
በዚህ፣ ዓለም ወደ አንድ መንደር በተለወጠችበትና 
በቴክኖሎጂ በተራቀቀ ዘመን በብቸኝነት የሚሰራ ስራ 
የለም። ያደጉት አገራት የደረሱበት ለመድረስ፤ ለመከተል 
እንኳን ዓለም አቀፋዊነትን መላበስና ማስረፅ የግድ ይሆናል። 

ከላይ እያብራራን እንደ መጣነው፣ ዶክተር 
ኤዶሳም ሆኑ ሌሎች እንደሚያምኑበት በዚህ በ21ኛው 
ክፍለ ዘመን አጋማሽ የትምህርት ዓለም አቀፋዊነት 
(ኢንተርናሽናላይዜሽን) አስፈላጊነት የምርጫ ጉዳይ 
ሳይሆን ግዴታ ነው። ምክንያቱም ተቋማትም ሆኑ ምሁራኑ 
እውቀቶቻቸውን ወደ አደጉት ደረጃ ከፍ እንዲያደርጉ፤ 
በአገር አቀፍ እና በግል ዩኒቨርሲቲዎች መካከል ያለው 
የአቅምም ሆነ ሌላ ልዩነት ምን እንደ ሆነ እንዲለይ፤ 
እንዲሁም ለየአካባቢያቸው እድገትና ብልፅግና ምን ያህል 
አስተዋፅዖ ማድረግ እንዳለባቸው እራሳቸውን እንዲጠይቁ 
እድል ይሰጣል፤ አለም አቀፍ ምሁራንን ለማፍራት 
ያስችላል። በአጠቃላይ እድገትምም ሆነ ተጠቃሚነትን፤ 
እንዲሁም ተደራሽነትን ለተመለከቱ  ጥያቄዎች መልስ 
የሚሰጠው ትምህርትን ከብሔራዊነት (አካባቢያዊነት) 
ባለፈ ዓለም አቀፋዊ ማድረጉና መፍትሄውም ዓለም 
አቀፋዊነት መሆኑ ከዓለም ተሞክሮ እየታየ ነውና ጠበቅ 
አድርጎ መያዝ የግድ ይሆናል። 

ዶክተር ኤዶሳ ተርፋሳ፣

ርሃ

አዲስ ዘመን፡- ኢትዮጵያ ከራስ ገዟ 
ሱማሌላንድ ጋር ያደረገችው የባሕህር በር 
ስምምነት አንዳንድ ሀገራትን  ያስደነገጠበት 
ምክንያቱ ምንድን ብለው ያስባሉ?

መምህር አዳፍረው፡- ኢትዮጵያ ከራስ ገዟ 
ሱማሌላንድ ጋር ያደረገችው ስምምነት እንደ አገር 
ትልቅ ቦታ ሊሰጠው የሚገባ ነው፡፡ በስምምነቱ 
ዙሪያ ብዙ የሚንጸባረቁ የሀሳብ ልዩነቶች ቢኖሩም 
የተኬደበት መንገድ ግን የአገራችንን የወደፊት 
እጣ ፈንታ እና  በአፍሪካ ቀንድ አገራት መካከል 
የሚኖረውን የግንኙነት መስመር ሊወስን የሚችል 
መስመር አድርጌ የምወስደው ስምምነት ነው፡፡

በእርግጥ ስምምነቱ ከራስ ገዟ ሱማሌላንድ ጋር 
መሆኑ አንዳንድ ጩኸቶችን አስተናግዷል፡፡ ይህ 
ደግሞ ከተለያዩ ምክንያቶች ሊመነጭ ይችላል፡፡ 
አንደኛው ብዙዎቹ ሱማሌላንድ ዓለም አቀፍ የሆነ 
እወቅና የተሰጣት አገር አይደለችም የሚል መነሻ 
ነጥብ ያነሳሉ፡፡ ነገር ግን ከተባበሩት መንግስታት 
እውቅና ባይሰጣትም እንኳን ከ1991 ጀምሮ ረዘም 
ያለ ዓመታትን እራሷን  ስታስተዳድር  ቆይታለች፡፡

ከዚህም የተነሳ ራስ ገዝ የሆነች አገር ናት። 
ከዚያ ወዲያ የተለያዩ ምርጫዎችን ያካሔደች 
እና የራሷ የሆነ የመንግስት ስርዓት ያላት መሆኑ 
የሚካድ አየይደለም፡፡ በተጨማሪም ሚኒስቴር 
መስሪያ ቤቶች ያሏት አገርም ናት፡፡ የራሷ የሆነ 
መገበያያ ገንዘብ ያላት አገር ናት፡፡ ዜጎቿ ከአገር 
አገር የሚንቀሳቀሱበት እና የሚዘዋወሩበት የራሷ 
የሆነ ፓስፖርት ያላት አገርም ጭምር ናት፡፡

በአንድ ወቅት በ2005 አካባቢ ሱማሌላንድ 
ከአንድ ያልተወከለው የብሔሮች እና ሕዝቦች 
ድርጅት  (Unrepresented Nations and 
Peoples Organization) ከሆነ ዓለም አቀፍ 
ተቋም (ተቋሙ ባልተወከሉ ሕዝቦች ዙሪያ 
የሚሰራ ነው) ወይም ደግሞ የሕዝቦች ራስን በራስ 
የማስተዳደር መብት ለማስጠበቅ የሚንቀሳቀስ 
ድርጅት ነውና እሱንም ተቀላቅላለች፡፡ ከዚህ 
የተነሳ አንድ እርምጃ ወደፊት የሄደች አገር ናት 
ማለት እንችላለን፡፡

ትልቁ ነገር እና በአብዛኞቹ የሚነሳው የእውቅና 
እና የሕልውና ጉዳይ ነው፡፡ የእውቅና ጉዳዩ እንደ 
ትልቅ  ጉዳይ የሚነሳው ወይም እንደ ትልቅ ጉድለት 
የሚነሳው ኢትዮጵያ ላይ ብቻ መሆኑ ነው ትልቅ 
ጥያቄ የሚያስነሳው፤ ወይም ደግሞ ትልቅ ጥያቄ 
ያስነሳል ብዬ የማስበው ኢትዮጵያ እና ሱማሌላንድ 
የተፈራረሙት የመግባቢያ ሰነድ ላይ ሲሆን መጉላቱ 
ነው፡፡ ለምን ቢባል ሱማሌላንድ በተደጋጋሚ 
ጊዜ ምርጫ ስታካሒድ ቆይታለች፡ በእነዚህ 
ጊዜያት ሁሉ ታዛቢዎችን ሲልኩ የነበሩ አካላት 
አሉ፤ በዋናነት የአውሮፓ ኅብረት ታዛቢዎችን 

አዲስ ዘመን፡- የባሕር በር ስምምነቱን 
ተከትሎ የወጡ መግለጫዎች ሲጤኑ 
ከሱማሊያ ጎን የቆሙ የሚመስሉ ይሁኑ 
እንጂ ኢትዮጵያን ፊት ለፊት የተጋፈጡ 
አይደለም የሚሉ አሉ፤ በእርግጥ ይህ ምንን 
የሚያመላክት ነው?

መምህር አዳፍረው፡- ልክ ነው፤ እስካሁን 
እየወጡ ያሉ መግለጫዎች ስናያቸው ኢትዮጵያን 
በግልጽ የኮነነ ሳይሆን በተዘዋዋሪ ነካ ለማድረግ 
የሚሞክሩ አይነት መግለጫዎች ናቸው፡፡ 
የሱማሊያን ሉዓላዊነት  በተመለከተ ይህን ሁሉ 
ዓመት ራስ-ገዝ ሆና ስትቀጥል የራሷ መንግስት፣ 
ገንዘብ፣ የመንግስት ስርዓት ኖሯት ስትቀጥል 
ለሱማሊያ ሉዓላዊነት እንደ አገር ካሰብነው ትርዒት 
ነው የሚሆነው፡፡ ማለትም የሱማሊያ የሉዓላዊነት 
ጉዳይ አሳሳቢ ሆኖ ቢሆን እና ሱማሌላንድ የእኔ 
ናት የሚባል ከሆነ አቤቱታው መሰማት የነበረበት 
በእነዚህ ሒደቶች ውስጥ ነበር፡፡ 

ስለዚህ አንድ ግዛት በእኛ ሁኔታ ምናልባት 
እንደ ክልል ልንወስደው የምንችለው አይነት ግዛት 
የራሱ የሆነ መንግስት፣ የራሱ የሆነ ገንዘብ፣ የውጭ 
ጉዳይ ግንኙነት እያደረገ እንቅስቃሴ ከጀመረ 
ለማዕከላዊ መንግስቱ ፈተና ነው የሚሆነው በለን 
ስለምንደመድም ከወዲሁ የራሱ የሆነ መንግስት፣ 
የራሱ የሆነ ገንዘብ፣ የውጭ ጉዳይ ግንኙነት 
እያደረገ እንቅስቃሴ እንዳይጀምር በመጀመሪያ 
ነው ሊሰራበት ይገባል የምንለው፡፡ ምክንያቱ 

እሱ የአገር ሉዓላዊነት ላይ የሚመጣ ፈተና ነውና 
ነው፡፡ ስለዚህ ይህ ከሆነ ሱማሌላንድ ከ25 ዓመት 
ወደዚህ ምርጫ አድርጋለች፡፡ ከዛ በፊት የነበሩ 
ዓመታትን ደግሞ ስንጨምር ወደ 33 ዓመታት 
በራሷ ኖራለች፡፡ በእነዚህ ሁሉ ዓመታት ውስጥ 
ግን የጎላ ነገር አልሰማንም፡፡ 

አገራቱ ኢትዮጵያ ላይ ስለምንድን ነው በግልጽ 
ተቃውሞ ያልገለጹት የሚለው ነገር በጣም ትልቅ 
ጥያቄ ነው፡፡ ምናልባትም እንደ ዓለም አቀፍ ሕግ 
ስናየው (ዓለም አቀፍ ሕግ በእርግጥ ተፈጻሚነቱን 
ካየነው በጣም ደካማ የሚባል የሕግ አይነት ነው) 
ሕጉ አገም ጠቀም ነው፡፡ ከአገር ብሔራዊ ጥቅም 
ጋር የሚያያዝ  ነው፡፡ አገራት ሁሉ የሚወዳደሩት 
ብሔራዊ ጥቅማቸውን አስቀድመው ነው፡፡ 

የአንድን አገር ብሔራዊ ጥቅም ማዕከል ያደረገ 
አይነት የዓለም አቀፍ ሕግ ተፈጻሚነትን እስከዛሬ 
አላየንም፡፡ እንኳን የአንድን አገር አይደለም፤ 
የዓለም የጋራ የሆኑ ችግሮችንም ለመፍታት የዓለም 
አቀፍ ሕጎች ቶሎ አይፈጸሙም፤ ወይም ደግሞ 
ቀላል የሆነ የማስፈጸሚያ ዘዴ የላቸውም፡፡ 

በኢትዮጵያ ላይ ስምምነቱን ተከትለው 
የሚወጡ መግለጫዎች በቀጥታ ኢትዮጵያ 
ያልጠቀሱበት ምክንያት የራሱ የሆነ ክፍተት 
የሚያመጣ በመሆኑ ነው፡። እስከ ዛሬ ድረስ 
ያሉ ክፍተቶችም አሉ፡፡ የዓለም አቀፍ ስርዓቱም 
ይታዘበዋል፡፡ የዓለም አቀፉ ማኅብረሰብም 

ወቅታዊ
ወቅታዊና ልዩ ልዩ

«ሀገራት በቀይ ባሕር አካባቢ ይዞታቸውን እያጠናከሩ ኢትዮጵያ 
ላይ ጥያቄ መነሳቱ  አስገራሚ ነው»

                              -አዳፍረው አዳነ 
                           ወልቂጤ ዩኒቨርሲቲ መምህር 

ልከው ምርጫ ታዝበዋል፡፡ ይህን ይህን ነገር ሁሉ 
ሲያደርጉ የዚያን ያህል የጎላ ነገር አልነበረም፡፡ 
የጎላ ኮሽታም አልነበረም፡፡ ኢትዮጵያ ያደረገችው 
ስምምነት ላይ ግን የዚያን ያህል መጉላቱ በራሱ 
አጠያያቂ እንደሆነ እረዳለሁ፡፡ ሀገራት በቀይ ባሕር 
አካባቢ ይዞታቸውን እያጠናከሩ ኢትዮጵያ ላይ 
ጥያቄ መነሳቱ  አስገራሚ ነው፡፡

ሌላው ይህን ጩኸት ያጎላው ነገር ነው 
ብዬ የማስበው በአሁኑ ወቅት ኢትዮጵያ 
እያስመዘገበችው ያለውን የእድገት ጎዳና እንደ 
ስጋት የሚያዩ አገራት በመኖራቸው ነው፡፡ ለምሳሌ 
ከታላቁ የኢትዮጵያ ሕዳሴ ግድብ ጋር ተያይዞ 
ጎረቤት አገር ሱዳንና ግብጽ የሚሔዱባቸው 
ርቀቶች የኢትዮጵያን የጋራ ተጠቃሚነት ፍላጎት 
ወደጎን በመተው ለማዳፈን ነው፡፡ በዋናነት አሁን 
ግብጽን ከወሰድን የቅኝ ግዛት ሰነዶችን የማስቀጠል 
ፍላጎት ያላት ናት፡፡ ከዚህ የተነሳ የኢትዮጵያን 
የመልማት ጥያቄ በበጎ ጎኑ ሳይሆን በክፉ ጎኑ 
የምትመለከት አገር ናት፡፡ 

ከእርሷ ጎን የሚሰለፉም አገራት አሉ፡፡ ይህ 
ከጂኦፖለቲክሱ ጋርም ይያያዛል ብዬ አስባለሁ፡፡ 
እናም ኢትዮጵያ ባለንበት ቀጣና ወይም በአፍሪካ 
ቀንድ ላይ በኢኮኖሚ፣ በፖለቲካ፣ በሌሎችም 
አቅጣጫዎች ላይ ጎልታ እንድትወጣ አይፈለግም፡፡ 
ይህ ደግሞ የጎረቤት አገሮች ፍላጎት ብቻም ሳይሆን 
(ጎረቤት አገሮች ስል ሁሉንም ማለት አይደለም) 
የሌሎችም ሀገራት ስጋት ሊሆን ይችላል፡፡ ከእነዚህ 
አገራት በተጨማሪ ደግሞ ኃያላን የሚባሉ አገራት 
ፍላጎትም ሲታከልበት ኢትዮጵያን በዚህ መንገድ 
ጎልቶ መታየት ወይም ደግሞ በዚህ ጎዳና ላይ 
የመንቀሳቀስ ጅማሮዎችን በበጎ የሚያዩትም 
እንዳሉ ሁሉ በመጥፎ ጎን የሚመለከቱ አገራትም 
ይበዛሉ፡፡ 

ይህ የዓለም ስርዓት ባሕሪም ነው፡፡ 
በእርግጥም ቋሚ የሆነ ወዳጅ የለም፤ ቋሚ የሆነ 
ጠላትም የለም፡፡ ሁሉም አገር የአንድን አገር 
እድገት የሚፈልገው ከእርሱ አገር ብሔራዊ ጥቅም 
ጋር የሚሔድ ከሆነ ነው፡፡ የአንድ አገር እድገት 
ከእነርሱ ወይም ደግሞ ከእነርሱ ብሔራዊ ጥቅም 
ጋር የሚጻረር ከሆነ እና መስሎ ከታያቸው ያንን 
ነገር ለማደናቀፍ የማይኬድበት ርቀት የለም፡፡ 
እንደ ማሳያ የታላቁ የኢትዮጵያ ሕዳሴ ግድብን 
በድጋሚ መውሰድ እንችላለን፡፡ ስለዚህ ኢትዮጵያ 
እርዳታም ድጋፍም እንዳታገኝ እና ነገሮች 
እንዲጓተቱ የሚደረግ ጣልቃ ገብነቶች የዚህ ማሳያ 
ናቸው፡፡ አሁንም ያለንበት የኢትዮጵያ የባሕር በር  
ማግኘት የምትችልበት ሰነድ መፈራረም በጣም 
የጎላ ተቃርኖዎችን እና ጩኸቶች ሊያስተናግድ 
የቻለው በእነዚህ ምክንያቶች ነው፡፡

አስቴር ኤልያስ 

ኢትዮጵያ መቼም ቢሆን የመልማት ጥረቷን የምታቋርጥ አገር አይደለችም፡፡ ትናንት 
የተፈጥሮ ሀብቷን በአግባቡ ተጠቅማ ለመልማት የሔደችበት መንገድ የማንንም ሉዓላዊ መብት 
እንዳልተጋፋ ሁሉ ዛሬም ያንኑ በመድገም የማንንም አገር ሉዓላዊ መብት ሳትነካ ያቀደቻቸውን 
የልማት ትልሞች ከማሳካት ወደኋላ አትልም፡፡ ይህን የምታደርገው ግን እቅዷን ሊያቆረፍድና 
ሊያዘገይ የሚፈልግ አካል ሳይኖር በመቅረቱ አይደለም፡፡

 ከአንድ ወር በፊት ለልማቷ መሳለጥ የጀርባ አጥንት የሆነውን የባሕር በር ለማግኘት 
የሚያስችላትን ስምምነት ከራስ ገዟ ሱማሌላንድ ጋር መፈራረሟን ተከትሎ ተፈጥሮ ጠላቶች የሆኑ 
ሀገራት ላይ  ድንጋጤን መፍጠሩ የሚታወስ ነው፡፡ ይሁንና ዛቻም ሆነ ማስፈራሪያ የማያስበረግጋት 
ኢትዮጵያ የብልጽግና ጉዞዋን ቀጥላለች፡፡

 ከሰሞኑን የኢትዮጵያ ፕሬስ ድርጅት የጋዜጠኞች ቡድን ለመስክ ዘገባ ወደተለያዩ ክልሎች 
መውጣቱን ተከትሎ አዲስ ዘመንም ወደ ወልቂጤ ዩኒቨርሲቲ ጎራ በማለት በዩኒቨርሲቲው በስነ 
ዜጋ እና ስነ ምግባር ትምህርት ክፍል የመልካም አስተዳደርና ልማት መምህር የሆኑትን መምህር 
አዳፍረው አዳነን ከዚሁ ከባሕር በር ስምምነቱ ጋር አያይዞ ቃለ ምልልስ አድርጎ ተከታዩን 
አጠናቅሯል፡፡ መልካም ንባብ፡፡   

ይታዘበዋል፡፡ አሁን ሁሉም የዓለም ማኅብረሰብ 
አንድ አይነት አመለካከት አይኖረውም፡፡ 

ግብጽና እና ሱዳንን ጨምሮ እንዲያውም 
ግብጽ በሱማሊያ ሰሜኑ አካባቢ ላይ የራሷ የሆነ 
የወታደራዊ ቤዝ ያላት አገር ናት፡፡ ስልጠናዎችን 
ትሰጣለች፡፡ ወታደራዊ ድጋፍ ትሰጣለች፡፡ መሰል 
ነገሮችም ይኖራሉ፡፡ ነገር ግን በቀጥታ ኢትዮጵያን 
ለመኮነን ያልደረፈሩበት ምክንያት ምናልባት 
ምስጢራዊ ሊሆን ይችላል፡፡  የዓለም አቀፍ 
ሕጎችን ስናያቸው ተፈጻሚነታቸው ደካማ ነው። 
እና የሱማሊያ ሉዓላዊነት ተደፍሯል ለማለት 
የትኛውን ሕግ ልንጠቀም እንችላለን? ምክንያቱም 
ቀደም ብሎ የነበሩ ታሪኮችን ስናይ በቅኝ ግዛትም 
የተለያዩ ቦታ ላይ የነበሩ አገራት ናቸው፡፡ አንደኛዋ 
በጣሊያን ስር፣ ሱማሌላንድ ደግሞ በእንግሊዝ 
ቅኝ ግዛት ስር የነበረች አገር ናት፡፡ አንድ ላይ 
ለመዋሃድ ሙከራዎች የነበሩትም ከነጻነት በኋላ 
ነው፡፡ ይሁንና መልሰው የተለያዩ አገሮች ናቸው፡
፡ እነዚህ እነዚህ ክፍተቶችም ምናልባት እንደ 
ክፍተት የሆኑ ይመስለኛል፡፡ በቀጥታ ኢትዮጵያን 
ላለመኮነን ምክንያቶች ናቸው ብዬ አስባለሁ፡፡  

አዲስ ዘመን፡- ኢትዮጵያ ከሱማሌላንድ 
ጋር ስምምነት ማድረጓ ቀጣናው 
እንዳይረበሽ ያሰጋናል የሚሉ አካላት አሉ፤ 
ተስማምቶ አካባቢን ለማልማት የሚደረግ 
ሙከራ ጦርነት ማወጅ የሆነው ከመቼ ጀምሮ 
ነው? 

መምህር አዳፍረው፡- የጦርነት ስጋቶች 
ይኖራሉ፡፡ አገራትም እነዚህን ስጋቶች 
ያንጸባርቃሉ። ነገር ግን የተፈረመው ስምምነት 
ጦርነት ሊያመጣ ይችላል ወይ የሚለው ነው 
ዋናው ቁም ነገር፡፡ ምክንያቱም የተደረገውን 
ስምምነት በቀና መንገድ ካየነው የጦርነት መንስዔ 
ይሆናል ብዬ አላስብም። ነገር ግን እውነት 
ለመናገር ብዙ ጊዜ ኢትዮጵያ ላይ ሲሆን ነገሮች 
ይበረታሉ። እንዲያም ሆኖ ግን በተደረሰበት 
ስምምነት ምክንያት ነገሮች ጦዘው ወደጦርነት 
ሊያመራ ይችላል የሚል ግምት ላስቀምጥ 
አልችልም፡፡፡ ነገር ግን ስጋቶች አሉ፡፡ በእርግጥ 
ስምምነቱ የጦርነት መነሻ ሊሆን ይችላል ወይ? 
የሚለውን ካየን ግን ሊሆን አይችልም ባይ ነኝ፡፡ 

ምክንያቱም የአንድ አገር በኢኮኖሚ መበልጸግ 
በማንም ላይ ተጽዕኖ ለመፍጠር ነው ብሎ 
መደምደም የሚያስኬድ አስተሳሰብ አይደለም። 
በአንድ ቀጣና ውስጥ ወይም በአንድ የአፍሪካ 
ቀንድ ላይ የአንድ አገር መልማት የሌላውም 
አገር መልማት ነው፡፡ የአንድ አገር በኢኮኖሚ 
ከፍ ማለት ለሌላውም የኢኮኖሚ መተሳሰሮችን 
የሚፈጥር ነው፤ እንዲያውም አፍሪካ አንድ ወጥ 
የሆነ የኢኮኖሚ ስርዓት እና የግብይት ስርዓት 
የምትፈጥርበት ሒደት ነው፡፡ ይህ አይነት 
እሳቤ ባለበት ሒደት ውስጥ የአፍሪካ አገራት 
እርስበእርሳቸው አንዱ ለሌላኛው እንቅፋት 
የመሆን እንቅስቃሴዎች መታየታቸው አሁንም 
ከቅኝ ግዛት አስተሳሰብ አለመውጣታችንን 
የሚያመላክት ነው፡፡ አፍሪካውያን ከቅኝ ግዛት 
አስተሳሰብ አልወጣንም የሚል እሳቤም እንድናነሳ 
ያደርገናል፡፡

ምክንያቱም እኔ የአፍሪካን እድገት የማይ 
ፈልጉት አፍሪካውያን አይደሉም የሚል አተያይ 
አለኝ፡፡  አፍሪካ በኢኮኖሚ፣ በፖለቲካና 
በሌሎችም ረገዶች እንዳትበለጽግ የሚፈልጉት 
ቀድሞ ቅኝ ሲገዙ የነበሩ አገራት ናቸው፡፡ 
እስካሁንም ደግሞ ኒኮሎኒያሊዝም የምንለው 
ሒደት ውስጥ ከአፍሪካ የራሳቸውን የሆነ ጥቅም 
ማስጠበቅ የሚፈልጉ አገራት ናቸው፡፡ 

እነርሱ ይህን ውዥንብር ሊነዙት ይችላሉ። 
በተጨማሪም ደግሞ ይህንን አጀንዳ ተቀብለው 
የሚያስፋፉትና የሚነዙት አፍሪካ አገራትም አሉ፡፡ 
ጎረቤት አገራትም አሉ፡፡ ብዙ ያልተስማማንባቸው  

«ሀገራት በቀይ ባሕር አካባቢ...

ልቦናውም ረገድ የተሻለ ነገር ይዞ ይመጣል ብዬ 
አስባለሁ፡፡ 

ስለዚህ እኛ የባሕር በር የመጠቀም እድል 
አለን ማለት ትልቅ ነገር ነው፡፡ እኛ ቀይ ባሕር 
ጎረቤታችን ሆኖ መጠቀም አለመቻላችን ከስነ 
ልቦና ጋር የሚያያዝ ጉዳይ ይመስለኛል፡፡ 
ምናልባትም እንደ ሕዝብ የተሻለ  መነቃቃትን 
ይፈጥራል የሚል ግምት አለኝ፡፡ 

አዲስ ዘመን፡- የባሕር በር ስምምነቱን 
ተከትሎ ብዙዎች የየራሳቸውን ፍላጎት 
የሚያሳብቅ አይነት መግለጫ እንዳለው 
ሁሉ አንዳንድ  ኢትዮጵያውያንም 
ስምምነቱን ሲቃረኑ ይስተዋላል፤ ለእነዚህ 
ሰዎች ያልዎት አመለካከት ምንድን ነው?

መምህር አዳፍረው፡- ይህ ከምን 
ይመነጫል የሚለውን አስቀድሞ ማየቱ ጠቃሚ 
ነው። በእርግጥም ስምምነቱን የደገፉ እንዳሉ 
ሁሉ የተቃወሙ እና የተለያዩ ድምጾችን 
ያሰሙ ግለሰቦችም ቡድኖችም አሉ፡፡ ነገር ግን 
ለዚህ ምንጮቹ ምንድን ናቸው? የሚለውን 
ማየት አግባብ ነው፡፡ ምናልባት ምንጩ ነው 
ብዬ የማስበው በአሁኑ ወቅት አገራችን ላይ 
የሚታዩ ነገሮች አንደኛው አለከመረጋጋት 
መስተዋሉ ነው። ግጭቶች ይስተዋላሉ፡ 
ቅድሚያ ሊሰጣቸው ይገባል ተብሎ የሚታሰቡ 
ነገሮች አሉ፡፡ እዚያም እዚህም የድርቅ ችግር 
አለ፡፡ ተፈጥሯዊም ሆነ ሰው ሰራሽ የሆኑም 
ችግሮች አሉና ምናልባትም ሕዝቡ ቅድሚያ 
ሊሰጣቸው የሚችሉ ነገሮች እያሉ ሌላ ተጨማሪ 
ግጭት መጥመቅ እና ሌላ ጦርነት መጥራት 
ለምን አስፈለገ የሚሉ ነገሮች ላይ ይነሳሉና 
ምናልባትም መነሻ ምክንያቶቹ አገራችን አሁን 
ያለችበት ነባራዊ ሁኔታ ይመስለኛል፡፡ ነገር ግን 
ልክ ነው አይደለም የሚለው በእርግጥ አወዛጋቢ 
ሊሆን ይችላል፡፡ አጠያያቂም ሊሆነ ይችላል፡፡ 
ነገር ግን እኛ በውስጥ ጉዳያችን ወይም በውስጥ 
ፈተናዎቻችን ተተብትበን ነው ያለነው ብለን 
ማግኘት ያለብንን ጥቅም ማለትም ውጪያዊ 
ጥቅም ጊዜ ሊሰጣቸው ይገባቸዋል የሚል አቋም 
አይኖረኝም፡፡ እና አንድ ላይ ማስኬድ እንችላለን 
ወይ ለሚለው አዎ! ማስኬድ እንችላለን ነው 
መልሴ።

የውጪ ጉዳዮቻችንን በተሻለ መንገድ ወይም 
የተሻለ የዲፕሎማሲያዊ አካሄድን በተከተለ 
መንገድ እነሱን ማሳካት እንችላለን፡፡ ሁሌም 
በውስጥ ችግሮቻችን ብቻ ታጥረን የምንቆይ 
ከሆነ ከዚያ አዙሪት ውስጥ ላንወጣ እንችላለን። 
የአገራችን ችግር ብዙ ዘመናትን ያስቆጠረ 
ነው።አንዳንድ ጊዜ መሻሻሎች የሚታዩ ሲሆ፣ 
አንዳንድ ጊዜ ደግሞ የሚብሱ ነገሮች አሉና 
በዚህ ሒደት ውስጥ የምንቀጥል ከሆነ ወደተሻለ 

ወቅታዊ
ወቅታዊና ልዩ ልዩ

ነገሮች ይኖራሉ፡፡ የሕዳሴ ግድቡን መውሰድ 
እንችላለን፡፡ ነገር ግን ኢትዮጵያ የባሕር በር 
ለማግኘት በምታደርገው ጥረት ከጎረቤት አገራት 
ጋር ጦርነት እንድትገባ መንስዔ ይሆናል ብዬ 
አላስብም፡፡ ነገር ግን አሰላለፎችን ስናይ ሌላው 
ቀርቶ ጎረቤት አገራት ያላቸው አሰላለፍ አንደኛው 
ከሌላኛው ጋር ጎራ ሲይዝ የባላንጣነት አይነት 
ነጸብራቆች ናቸው ያሉት፡፡ ምናልባት እነዚህ 
ነገሮች ሊያጦዙ እና ወደጦርነት ሊያመሩ ይችላሉ 
የሚሉ ስጋቶች ሊነሱ ይችላሉ፡፡ ነገር ግን ራሱ 
ጉዳዩ የጦርነት መነሻ ምክንያት ይሆናል የሚል 
እሳቤ አይኖረኝም፡፡ 

አዲስ ዘመን፡- የባሕር በር ስምምነቱ 
ኢትዮጵያን ተጠቃሚ የሚያደርገው ከምን 
አንጻር ነው?? ሕዝቡስ የሚጠቀመው 
ምንድን ይላሉ? 

መምህር አዳፍረው፡- የባሕር በር ለማግኘት 
የተደረገው ስምምነት በሒደት ከጥቅም አንጻር 
ያየነው  እንደሆነ ያሉት ዘርፈ ብዙ ጥቅሞች 
ናቸው፡፡ የባሕር በር እንደ ጽንሰ ሀሳብ ወይም 
እንደ አንድ ትልቅ ጉዳይ ከወሰድነው ለአንድ አገር 
የኢኮኖሚ፣ የፖለቲካ እና ማኅበራዊ እድገት ትልቅ 
መሰረት ሊጥል የሚችል ጉዳይ ነው፡፡ ምክንያቱም 
አሁን ያለንበት የዓለም ስርዓት አንድ አገር እንኳን 
ኢትዮጵያን የሚያህል የሕዝብ ብዛት ያለው አገር 
ቀርቶ በጣም አነስተኛ ቁጥር የሕዝብ ብዛት 
ያለው አገር አንኳን ወደብ አልባ ሆኖ የሚቆይበት 
ከተቀረው ዓለም ጋር ለመገናኘት ትልቅ ዋጋ 
የሚከፍልበት እና ራስን ነጥሎ የሚቆይበት ነገር 
የማይታሰብ ነው፡፡  

ስለዚህ የዓለም የፖለቲካ፣ የኢኮኖሚ ስርዓት 
እየተሳሰረ ያለ ነው፡፡ ወደፊት ደግሞ ከዚህ የባሰ 
ነው፡፡ በዚህ ሒደት ውስጥ የምናገኛቸው ነገሮች 
ምንድን ናቸው ከተባለ አንደኛው የኢኮኖሚ 
ተጠቃሚነትን ነው፡፡ በዚህ መንገድ አገሪቷ 
ልታስመዘግብ የምትችለው ወይም ደግሞ 
ልታተርፍ የምትችለው የኢኮኖሚ ተጠቃሚነት 
ኢኮኖሚው ላይ ብቻ የሚቀር አይደለም፡፡ 

ምናልባት የሰላም መሰረትም አንዳንድ ጊዜ 
ኢኮኖሚ እንደ ትልቅ ዋልታ የሚወሰድ ጉዳይ 
ነው። ስለሆነም ሕዝቦች መሰረታዊ ጥያቄዎቻቸው 
ከተመለሱና የኦኮኖሚ ጥያቄዎቻቸው ከተመለ 
ሰላቸው፤ ሕዝቦች ወደሰላም እና የመልካም 
አስተዳደር ጥያቄዎቻቸው ይመለሳል የሚል 
አስተሳሰብ ይኖራቸዋል፡፡ 

ስለሆነም ኢኮኖሚ እና ፖለቲካ፣ ኢኮኖሚ 
እና ሰላም የምንላቸው ነገሮች የሚነጣጠሉ 
አይደለም። አንድ አገር በኢኮኖሚ እያደገች 
ስትሔድ ጥሩ መሪ ካላት እየሰፈነ የሚሄደው 
ሰላማዊ የሆነ መስተጋብር ነው፡፡ በዚህ መንገድ 
በኢኮኖሚው፣ በፖለቲካዊና በማኅበራዊው በስነ 

ከፍታ ከመሄድ ይልቅ ወደ አዘቅት ውስጥ 
ልንወርድ እንችላለን፡፡ ስለዚህ ባሉብን ችግሮች 
ብቻ ታጥረን መቆየቱ እና እነርሱን ብቻ ነው 
እናስተካክል ማለቱ አዋጭ አይደለም። በቀጣይ 
ማድረግ ያለብን ወይም ቅድሚያ መስጠት ያለብን 
የሚለው ነገር ምናልባት እንደ አገር ካየነው ፈተና 
ነው ብዬ አስባለሁ፡፡ ፈተና ሊሆንም ይችላል፡፡ 

ከተቻለ ለአገራችን የሚበጃት ውስጣዊ 
ችግሮቻችንን ሰላማዊ በሆነ መንገድ መፍታት 
ጠቃሚ ነው፡፡ በእርግጥ ደግሞ ከዚህ ጋር 
ተያይዞ የተጀመሩ ስራዎች እንዳሉ እሙን ነው። 
አሁንም እኔ የተሻለ ነው ብዬ የማስበው እነዚህ 
ውስጣዊ ናቸው ምንላቸው ችግሮች ራሳችን 
የፈጠርናቸው ችግሮች ናቸው፡፡ ተፈጥሯዊ ችግሮ 
ሳይሆኑ ሰው ሰራሽ ችግሮች ናቸው፡፡ ሰው ሰራሽ 
ችግሮቻችንን እኛው የፈጠርናቸው ችግሮች 
ናቸውና ልንፈታቸው እንችላለን፡፡ በጠረጴዛ 
ዙሪያ በመነጋገር ልንፈታቸው እንችላለን፡፡ ነገር 
ግን እነዚህ ችግሮች ስላሉብን አገራችን ማግኘት 
የተጋባትን ጥቅም መጠየቅ የለባትም የሚለው 
አስተሳሰብ ጨለምተኝነት የሚታይበት ነው ብዬ 
አስባለሁ፡፡  

አዲስ ዘመን፡- የመግባቢያ ሰነዱ 
ተፈርሟል፣ መመሪያዎችና ደንቦችም 
ይዘጋጃሉ  ተብሎ ሲነገር ቆይቷል፤ በቀጣይስ 
ምን መሆን አለበት ይላሉ? ከዜጋውስ ምን 
ይጠበቃል? 

መምህር አዳፍረው፡- እንደ መንግስት 
መሰራት ያለበት የተጀመረው ትልቅ ነገር ከዳር 
ማድረስ ነው፡፡ ይህን ትልቅ ነገር ውጤታማ በሆነ 
መንገድ ጫፉ ላይ ለማድረስ ደግሞ  የሕዝብ ድጋፍ 
እና ይሁንታ ሊኖረው  ይገባል። በተቻለ መጠን 
አስተሳሰብ ላይ መስራት እና ግንዛቤ ለመፍጠር 
መጣር ይገባል፡፡ ከዚህ አንጻር ሚዲያው ትልቁን 
ሚና መጫወት ይጠበቅበታል። በተለይ ሚዲያው 
የአመለካከት ክፍተት ላይ ሊሰራ ይገባል፡፡ 

እንደ ሕዝብ ሲታሰብ ደግሞ አሁንም ቢሆን 
ነገሮችን ሆደ ሰፊ ሆኖ ማየት ጠቃሚ ነው 
የሚል አተያይ አለኝ፡፡ የማይካዱ ነገሮች አሉ፤ 
የምናያቸውም ፈታኝ ጉዳዮች አሉ፡፡ ለምሳሌ 
ከሰላምም ሆነ ከኢኮኖሚ አንጻር ሲታይ በአሁኑ 
ወቅት አገራችን ያለችበት ነባራዊ ሁኔታ ሕዝቡን 
የሚፈትነው እንደሆነ የሚታወቅ ነው፡፡ በእርግጥ 
የሚሰሩና እየተመዘገቡ ያሉ ነገሮች መልካም 
የሚባሉ ናቸው፤ ነገር ግን ገበያውን ልናይ 
ይገባናል። የኑሮ ውድነቱና የመሳሰሉ ነገሮችን ስናይ 
ሕዝቡን እንደ ሕዝብ ወደዳር ሊገፉት የሚችሉ 
ምክንያቶች ናቸው፡፡ መንግስት እነዚህ ነገሮች 
ላይ የመስራት፣ ጣልቃ የመግባት እና በተቻለ 
መጠን የማረጋጋት ስራዎችን እየሰራ በጎን ደግሞ 
ስለ ባሕር በሩ ሊሆን ይችላል ስለሌሎች አገራዊ 
ጉዳዮችም  ሊሆን ይችላል ግንዛቤ የማስጨበጥ 
ስራዎች ላይ መስራት ይጠበቅበታል፡፡

ከሕዝቡ የሚጠበቅ ነው ብዬ የማስበው 
ነገሮችን ሆደ ሰፊ ሆኖ መመልከት ነው፡፡ እርስ 
በእርስ የሚያጋጩን ነገሮች መቀነስ ነው፡፡ 
የማኅበራዊ ትስስር ገጽ ላይ በሚታዩ ነገሮች አንዱ 
ከሌላው ጋር የሚቆራቆዝበት ጉዳይ ከማድረግ 
መቆጠብ ነው፡፡ ነገሮችን እያጦዙ ያሉት 
የማኅበረሰብ አንቂ ከሚባሉት መካከል ነው፡
፡ ከዚህ ጎን ለጎን ደግሞ ማኅበራዊ ሚዲያውን 
የምንጠቀምና ተማርን የምንል ሰዎች ነን፡። 
አንዳንድ ጊዜ ግጭትን የምንጠምቀው እኛው 
ራሳችን ነን ብዬ አስባለሁ፡፡ ምሁራን ናቸው 
ብለን የምንጠራቸው ደግሞ ነገሮችን ማርገብና 
ሰላማዊ ሒደቶችን መፍጠር ላይ ቢጠመዱ 
ሕዝቡን ወደ ተሻለ አስተሳሰብ ሊመሩ የሚችሉ 
ናቸው፡፡ የተሻለም ሰላም ማምጣት ይቻላል ብዬ 
አሳስባለሁ፡፡ 

አዲስ ዘመን፡- ለሰጡን ማብራሪያ ከልብ 
አመሰግናለሁ፡፡

መምህር አዳፍረው፡- እኔም አመሰግናለሁ። 

ኢትዮጵያ የባሕር በር 
ለማግኘት በምታደርገው 

ጥረት ከጎረቤት አገራት ጋር 
ጦርነት እንድትገባ መንስዔ 
ይሆናል ብዬ አላስብም



ሰሚራ በርሀ 

ብዙዎች በህይወት ዘመናቸው ሁሉ እጅግ የተደሰቱበትን 
ቀን አስታውሱ ቢባሉ የሠርግ ቀናቸውን እንደሚያነሱ 
ይገለጻል። ወላጆችም ቢሆኑ ልጅ  ከወለዱበት ቀን ያልተናነሰና 
እጥፍ ድርብ የሆነ ደስታን የሚጎናጸፉት ልጆቻቸውን አሳድገው 
አስተምረውና ለቁምነገር ከማድረስ ባለፈ በወግ በማዕረግ 
ኩለው ሲድሩ ነው፡፡

ሠርግ ለተጋቢዎቹና ለዘመድ አዝማዱ ከሚሰጠው ደስታ 
ባለፈ ማስጨነቁ እና ማሳሰቡ አይቀርም፡፡ ምክንያቱ ደግሞ 
በሕይወት ዘመን አንድ ጊዜ የሚገኝ ክስተት በመሆኑ ነው፡፡ 
ከአልባሳት ጀምሮ ቦታው፣ መስተንግዶውና አጠቃላይ ስነ-
ስርዓቱ ከፍተኛ ጥንቃቄ የሚያሻው ትልቅ ጉዳይ እንደመሆኑ 
ሠርጉ ተጀምሮ እስኪጠናቀቅ ድረስ የሙሽሮቹንና  የቤተሰቡን 
ከፍተኛ ክትትልና ትኩረት የሚፈልግ ጉዳይ ነው፡፡

አጠቃላይ የሠርግ ስነ-ስርዓት የሙሽሮቹንና የቤተሰቡን 
ከፍተኛ ትኩረት የሚጠይቅ ቢሆንም ከተጋቢዎቹ መካከል 
ደግሞ እጅግ የሚጓጉት ሴቶች እንደሆኑ ይታመናል፡፡  ‹‹ሴቶች 
ከልጅነት ዕድሜያቸው ጀምረው ስለ ሠርግ ቀናቸው አብዝተው 
ይጨነቃሉ›› ሲባልም ይደመጣል፡፡ በተለይም ሙሽሪት በሠርጓ 
ቀን ስለምትለብሰው የሙሽራ ልብስ (ቬሎ) ስለ መጫሚያዋና 
መዋቢያዋ ከፍተኛ ዝግጅት በማድረግ አብዝታ ትጨነቃለች፡፡ 

አመጣጡ ከታላቋ ብሪታኒያ እንደሆነ የሚነገርለት 
ሙሽሪት በሠርጓ ዕለት የምትለብሰው ነጭ ልብስ /በተለምዶው 
‹‹ቬሎ›› ተብሎ የሚጠራው/ነው፡፡ ይህ ነጭ የሠርግ አልባስ 
በሀር መሳይ ጨርቅ የተሰራ፣ አብረቅራቂ  ጌጣጌጦች  ያሉትና 
በተለያየ መልኩ የተጌጠ ሲሆን፤  ዘመናትን አልፎ አሁንም ድረስ 
የሴቶች የሠርግ ልብስ ምርጫ ሆኖ ቀጥሏል፡፡ በኢትዮጵያም 
ያለው ልምድ ይሄው በመሆኑ  ሀጫ በረዶ የመሰለውንና ውብ 
ጸአዳ የሆነውን ቬሎ ወደ ሀገር  ውስጥ አስገብተው ለገበያ 
የሚያቀርቡ፣ የሚያከራዩ እንዲሁም የሚያስውቡ  ባለሙያዎች  
በሥራው ተሰማርተው ይገኛሉ፡፡ 

ከእነዚህ ባለሙያዎች መካከል ቹቹ አበራ አንዷ ናት፡፡ 
ቹቹ፤ በሠርግ ወቅት የሚለበሱ የተለያዩ አልባሳትን  በተለያዩ 
አማራጮች ታቀርባለች፡፡ በርካታ ደንበኞችንም አፍርታለች፡፡ 
በቦሌ ሞርኒንግ ስታር ህንጻ ላይ አሞሬ የሙሽራ ቀሚስ የሚል 
ስያሜ ያለው ድርጅት አላት፡፡  ሶስት ዓመታትን በዚህ ሥራ 
ላይ የቆየችው ቹቹ ወርሃ ጥር  እና ሚያዝያ ሠርግ የሚበዛበት 
ወቅት እንደሆነ ጠቅሳ፤ ‹‹በሁሉም እምነት ተከታዮች ዘንድ 

ዋለልኝ አየለ

በ19ኛው እና በ20ኛው ክፍለ ዘመን 
በነበረ የጂኦግራፊ ፅንሰ ሀሳብ የአካባቢ ውሳኔ 
(Environmental determinism) የሚባል ነበር፡፡ 
አካባቢ (ተፈጥሮ) የሰውን ልጅ ሕይወት ሲቆጣጠር 
ማለት ነው፡፡ የዚህ ተቃራኒ ደግሞ  አካባቢን 
መቆጣጠር (Environmental Possibilism) 
ይባል ነበር፡፡ የሰው ልጅ ተፈጥሮን ሲቆጣጠር 
ማለት ነው፡፡ 

ዓለም  እየዘመነ፣ ነገሮች እየተለወጡ፣ የሰው 
ልጅ ሥልጣኔ እያደገ ሲሄዱ ተፈጥሮ የሰውን ልጅ 
ከሚቆጣጠረው ይልቅ የሰው ልጅ ተፈጥሮን 
የሚቆጣጠረው በለጠ፡፡ የሰው ልጅ ተፈጥሮን 
መቆጣጠር (Environmental Possibilism) 
ያደጉ እና የበለጸጉ አገራት የሚጠቀሙበት ነው። 
ገና በማደግ ላይ ያሉ እና ያላደጉ አገራት ግን 
ዛሬም ተፈጥሮ ናት የምትቆጣጠራቸው፡፡ ተፈጥሮ 
በሰጠቻቸው ነገር ብቻ ነው የሚኖሩት፡፡ 

ወደ አገራችን ኢትዮጵያ እንምጣ፡፡ ኢትዮጵያ 
በተፈጥሮ የታለደች አገር ናት፡፡ ተስማሚ አየር እና 
ለምለም ምድር ያላት ናት፡፡ ችግሩ ግን እኛ ሰዎቿ 
ለሥልጣኔ ቅርብ አይደለንም፡፡ ይህ ምቹ አየርና 
ተፈጥሮ ሲራቆት ምን እንደሚውጠን ያስፈራል፡፡ 
እየኖርን ያለነው ተፈጥሮ በሰጠችን ፀጋ ብቻ ነው። 
ተፈጥሮ የምታስከትላቸውን ጉዳቶች መቋቋምና 
መከላከል የሚያስችሉ ዘመኑ የፈጠራቸውን ነገሮች 
መጠቀም አልቻልንም፡፡ ይህ ማለት ተፈጥሮ 
እየተራቆተች በሄደች ቁጥር ድህነታችን እየባሰበት 
ይሄዳል ማለት ነው፡፡

ብዙ የዓለም አገራት የአየር ንብረታቸው እንደ 

      አዲስ ዘመን   ሰኞ ጥር 27 ቀን 2016 ዓ.ም ገጽ 11

ትዝብት/ ማረፊያ 

ፋሽን   
ስፖርት እና መዝናኛ

ተፈጥሮን የሚቆጣጠሩ እና ተፈጥሮ የምትቆጣጠራቸው

ወቅቱ የጾም ወቅት  ከሆነ ለሠርግ የማይመረጥ ነው›› ትላለች፡፡ 
በተለይም በወርሃ ጥርና ሚያዚያ በርካታ ሠርጎች 

የሚከናወኑበት እንደመሆኑ ቬሎ ፈልገው የሚመጡ በርካታ 
ደንበኞች እንዳሏት የገለጸችው ቹቹ፤  ለመጀመሪያ ጊዜ  
ራሳቸውን በቬሎ ሲያዩ የሚያለቅሱ ሴቶች  እንዳሉና ይህም 
እጅግ የተለየ ስሜት የሚፈጥር እንደሆነ አጫውታናለች፡፡ 

አሁን ያለው የሠርግ አልባሳት ፋሽን እየተቀየረ መሆኑን 
ጠቅሳ፤  የአሁኖቹ ቬሎዎች ከተለመደው ነጭ ቀለም  ወጣ 
ያሉና  የተለያየ ቀለም ያላቸው እንደሆኑ ገልጻለች፤ እነዚህን  
የተለያየ   ቀለም ያላቸው ቬሎዎች ሙሽሮች በአብዛኛው  
በሠርጋቸው ዕለት የፎቶ ስነ-ስርዓት ያከናውኑበታል፡፡   
በቀደመው ጊዜ ቁመታቸው አጠር ያሉ   ቬሎዎች ይዘወተሩ 
ነበር፤ ከዚያም ረጅምና  ከሙሽሪት ጋር ተመጣጣኝ ቅርጽና 
ቁመት አልፈው መሬት ላይ የሚጎተቱ ቬሎዎች  ተመራጭ 
እንደሆኑ አስረድታለች፡፡ 

በተለምዶ ‹‹ ስፓጌቲ ›› የሚባለው የቬሎ አይነት በሙሽሪት 

አንገት ላይ  እንደ  ክርክር   ቀጭን ዲዛይን ያለው   ሙሉ 
የደረት ክፍልን የማይሸፍን ነው፣  ቲሸርት የዲዛይን አይነት  
ትከሻን ሙሉ ለሙሉ ሸፍኖ ከትከሻ በታች ያለውን እጅም 
ይሸፍናል፡፡ ከዚህ ባለፈም  ሙሉ ለሙሉ እጅን የሚሸፍነው  
‹‹መርሜድ››   ዲዛይን  የሚባለው  ሴቶች ያላቸውን የሰውነት 
ቅርጽ ይዞ የሚወርድ  የቬሎ አይነት  ነው፡፡  

በእስልምና እምነት ተከታዮች ዘንድ ተመራጭ የሆነው 
ደግሞ አንገት ድረስ የሚሸፍነው ‹‹መስከሪና ›› የሚባለው 
ዲዛይን መሆኑን ጠቅሳ፤ አብዛኛዎች ደንበኞች ተሰቅሎ 
ከሚያዩት ይልቅ በሰው ላይ ሲያዩት አይናቸው ውስጥ 
እንደሚገባና ራሳቸው ሲለብሱት  ይበልጥ እንደሚማርካቸው 
ትናገራለች ፡፡ 

አልባሳቱን ከአገረ ቻይና  በራሷ ዲዛይን በትዕዛዝ 
የምታስመጣ መሆኑን የገለጸችው ቹቹ፤ አልባሳቱ ደንበኞች  
በሚፈልጉት አይነት እንዲመቻቸው  ተደርጎ  የሚስተካከል 

መሆኑንም ገልጻለች፡፡ ቬሎን ከሌላው አልባሳት ጎላ ብሎ 
እንዲታይና እንዲያምር የሚያደርገው  ከልብሱ ውስጥ 
የሚደረገው  መወጠርያ  መሆኑን ጠቅሳ፣ ይህም  ቬሎው  
ይበልጥ ውበት እንዲኖረው የሚያደርግና ሙሽሮችም 
የሚፈልጉት እንደሆነ ነው ያስረዳችው፡፡    

‹‹ቬሎ ለገበያ የሚቀርበው በኪራይ ነው›› የምትለው ቹቹ፤ 
ሰዎች ከሠርግ ቀናቸው ሶስትና አራት ወራት አስቀድመው 
መምረጥና  ቀጠሮ መያዝ እንዳለባቸው ጠቅሳለች፡፡ በተለያየ 
አማራጭ የሚቀርብ መሆኑንም ገልጻለች፡፡ ከቬሎ በተጨማሪ 
በተናጠል በሠርጋቸው እለት ብቻ የሚለብሷቸው እንዲሁም 
ለፎቶ ፕሮግራም ብቻ የሚፈለጉ  አልባሳት  በጥቅል መልክ 
እንደሚዘጋጁም ተናግራለች፡፡

ቬሎው ለኪራይ የሚቀርብበት ዋጋን አስመልክታም፤ 
እንደ ቬሎው አዲስነት  የሚወሰን መሆኑን ነው የገለጸችው፤ 
ዋጋቸው ከሚሸጥበት ሱቅ፣ ቬሎው ከሚመጣበት ቦታና 
በቆይታ ጊዜው ጭምር የሚከራይበትን ዋጋ እንደሚወስኑት 
አስታውሳለች፡፡ 

 እሷ እንዳለችው፤ በተናጠል አንድ ቬሎ ከ15 ሺህ ብር 
ጀምሮ እስከ  45 ሺህ ብር ድረስ አሁናዊ ገበያው  ነው። 
በአሞሬ የሙሽራ ልብስ ዲዛይን ለተጠቃሚዎች የቀረበው 
አማራጭ የሙሽራ ልብስ ጥቅል ሶስት ቬሎዎችን በአንድ 
የያዘ  ለመስክና ለስቱዲዮ ፎቶ ፕሮግራም  የሚውለው ነው። 
ሙሽሮች  ለሰርጋቸው ቀን የሚለብሱት አንድ ላይ  ነው፤ ይህም 
ከ65 ሺህ ብር እስከ  95 ሺህ ብር ድረስ ለኪራይ ይቀርባል፡፡ 

ቬሎ በባህሪው ትልቅና ነጭ በመሆኑ ደንበኞች 
ሲወስዱት  ጥንቃቄ ሊያደርጉ ይገባል የምትለው ቹቹ   ልብሱን 
ከመውሰዳቸው በፊት ግማሽ ክፍያ ፈጽመው እና ተጨማሪ 
ገንዘብ  አስይዘው ነው ትላለች፡፡ አከራይ ባለሱቆች ደግሞ 
በምትካቸው የማረጋገጫ ደረሰኝ፣ ልብሱ ላይ ሊደረግ የሚገባን 
ጥንቃቄ  ከውል ጋር አስፍረው ያከራያሉ፡፡ 

ልብሱ ቢቀደድ፣  የማይለቅ መጠጥ ቢፈስበት፣  ተመልሶ 
ሊስተካከል የማይችልበት እንከን ቢኖረው እንዲሁም 
በተስማሙበት ቀን ካልተመለሰ እንደማስያዣ የተቀመጠው 
ገንዘብ ተመላሽ አይደረግም፡፡ 

ደንበኞች ልብሶቹን ተጠቅመው ሲመልሱም  ቀላል 
እጥበት ተደርጎላቸው ለሌላ ደንበኛ ይዘጋጃሉ፣ ከአንድ ዓመት 
በኋላ  ለሽያጭ ይቀርባሉ፡፡ እነዚህ የሙሽራ ልብሶች ከሚዜ 
ልብሶች ጋር  አንድ ላይ የሚቀርቡ ሲሆን፣ የሙሽራ ልብስን 
ብቻ የሚያቀርቡም እንዳሉ በገበያው ላይ ይስተዋላል፡፡  

ኢትዮጵያ ምቹ አይደለም፡፡ ዳሩ ግን ተፈጥሮን 
በቁጥጥራቸው ሥር ስላደረጉ በሰው ሰራሽ ኃይል 
ምቹ እንዲሆን አድርገውታል፡፡ ከፍተኛ ቅዝቃዜ 
ያለባቸው አገራት የአየር ማሞቂያ አላቸው፡፡ 
ከፍተኛ ሙቀት ያለባቸው አገራት የአየር ማቀዝቀዣ 
አላቸው፡፡ ማሞቂያውም ሆነ ማቀዝቀዣው በክፍል 
ውስጥ ብቻ አይደለም፤ እንደ ስቴዲየም ያሉ ሰፋፊ 
ቦታዎችን ጨምሮ በሁሉም የአገልግሎት ቦታዎች 
ነው፡፡ 

በኢኮኖሚ ደረጃ እንደ አገር ከፍተኛ ዕድገት 
የሚያስመዘግቡ አገራት ከፍተኛ የተፈጥሮ ሀብት 
ካላቸው የአፍሪካ አገራት በዕድገት በልጠዋል፡፡ 
እምቅ የተፈጥሮ ሀብት ያላቸው የአፍሪካ አገራት 
በተፈጥሮ ውሳኔ ላይ ብቻ የሚኖሩ ስለሆነ ድሃ 
ናቸው፡፡ ተፈጥሮን መቆጣጠር የቻሉት ግን ምድረ 
በዳ ሆነው ሳለ ምቹ ኑሮ ያለው ግን ከእነርሱ ጋር 
ነው፡፡ 

በነገራችን ላይ የዘርፉ ምሁራን እንደሚሉት 
ተፈጥሮን መቆጣጠር አሉታዊ ጎኖችም አሉት፡፡ 
ከተፈጥሮ መገኘት ያለበትን ይዘት ያሳጣል፡፡ ራሱ 
ተፈጥሮን እያመነመነ ይሄዳል፡፡ ለምሳሌ፤ የፋብሪካ 
ምግብ እና በልማዳዊ መንገድ ከሚዘጋጀው የእህል 
ወይም አትክልትና ፍራፍሬ ምግብ የሚገኘው ይዘት 
እኩል አይሆንም፡፡ ሳር እና ለምለም ዛፎች ያሉበት 
ቦታ ላይ የሚገኘውን ቅዝቃዜ በማሽን ማቀዝቀዣ 
ማግኘት አይቻልም፡፡ በቬንትሌተር ከመቀዝቀዝ 
በዋርካ ጥላ ሥር መቀዝቀዝ ይሻላል፡፡ በዘመናዊ 
ማሽን ቤትን ማሞቅ ፀሐይ እንደመሞቅ ሊሆን 
አይችልም፡፡ 

ይህንንም ለማግኘት ግን ተፈጥሮን መንከባከብ 
ያስፈልጋል፡፡ ተፈጥሮን መንከባከብ ደግሞ 

ተፈጥሮን መቆጣጠር ማለት ነው፡፡ ተፈጥሮ 
በራሳቸው ጊዜ ይወድቃሉ፤ ያንን መንከባከብ የሰው 
ልጅ ድርሻ መሆን አለበት፡፡ ለምሳሌ፤ ተክሎችን 
ውሃ ማጠጣትና መንከባከብ ጥቅሙ ለተክሎች ብቻ 
ሳይሆን ለሰው ልጅ ጭምር ይሆናል ማለት ነው፡፡ 
ተክሎች ሕይወት ቢኖራቸውም ነፍስ ስለሌላቸው 
መጎዳታቸውና መጎሳቆላቸው አይሰማቸውም፤ 
ስለዚህ ጠቀሜታው የበለጠ ለሰው ልጅ ይሆናል 
ማለት ነው፡፡

እንደ ኢትዮጵያ ያሉ አገራት ግን ምቹ 
አየር፣ እምቅ የተፈጥሮ ሀብት ይዘው ተፈጥሮ 
በምትወስንላቸው ብቻ ይኖራሉ፡፡ ያ ደግሞ 
የሕዝብ ብዛት እየጨመረ በሄደ ቁጥር እየተመናመነ 
ይሄዳል፡፡ የሰው ልጅ ጥበበኛ ነው፤ አሳቢ ነው፡፡ 
ስለዚህ ወደፊት ምን ሊሆን እንደሚችል ማሰብ 
አለበት፣ አስቦም መሥራት አለበት፡፡ ስለዚህ 
እንዴት ይህን ማሰብ አልቻልንም?

በየቦታው የምናየው ነገር አደገኛ አየር 
ሊፈጥር የሚችል ቆሻሻ መጣል ነው፡፡ የተፈጥሮ 
ተረፈ ምርቶችን በየመንገዱ በመጣል ለበሽታ 
የሚያጋልጡ ነገሮችን ማስፋፋት ነው፡፡ በተፈጥሮ 
የበቀሉትን መንከባከብ ሲገባን ጭራሽ የሚጎዳ ነገር 
እናደርግባቸዋለን፡፡ ታዲያ የሰው ልጅ ጥበበኛ እና 
አሳቢነታችን የቱ ነው?

የሰው ልጅ ከእንስሳት የሚለየው አሳቢ በመሆኑ 
ነው፤ ስለዚህ ነገውን ማሰብ አለበት፡፡ ነገን ለማሰብ 
ደግሞ ተፈጥሮን በምትመቸው ልክ መቆጣጠር 
አለበት፡፡ ለምሳሌ፤ ያደጉት አገራት ከፍተኛ 
የሕዝብ ቁጥር የላቸውም፡፡ ከፍተኛ የሕዝብ 
ቁጥር ያላቸው ያላደጉት አገራት ናቸው፡፡ ለነገ 
እያሰቡ አይደለም ማለት ነው፡፡ ከዘመን ወደ ዘመን 

የሙሽሪቷ መድመቂያ - «ቬሎ»   

የሚያሸጋግሩት ድሃ ሕዝብ ነው፡፡ የአውሮፓ አገራት 
ግን ወጥነት ያለውና ያልተቆሳቆለ ሕዝብ ከትውልድ 
ወደ ትውልድ ያስተላልፋሉ፡፡ የሥልጣኔ ደረጃቸው 
ሲጨምር የሕዝብ ቁጥራቸውን ግን ይመጥናሉ። 
ይህ የሚሆነው በትዕዛዝ ሳይሆን እያንዳንዱ ዜጋ 
በሚሰማው ግላዊም ሆነ አገራዊ ኃላፊነት ነው፡፡ 
ያላደጉት አገራት ግን የሕዝብ ቁጥራቸው በከፍተኛ 
ፍጥነት ይጨምራል፣ ተፈጥሮን አይንከባከቡም፣ 
ይባስ ብሎ በተፈጥሮ ቁጥጥር ሥር ከመሆናቸውም 
ባሻገር ተጨማሪ ጥፋቶችን ያጠፋሉ፡፡ 

ብዙዎቻችን ዝግመተ ለውጥ ሲባል አካላዊ 
ብቻ ይመስለናል፡፡ የሰው ልጅ በዋሻ ውስጥ ይኖር 
በነበረበት ዘመን ያለው አካላዊ ቅርጽ እና ዛሬ ላይ 
ያለው አካላዊ ቅርጽ ሌላ ፍጥረት እና ሌላ ፍጥረት 
እስከሚመስል ድረስ በብዙ ይራራቃል፡፡ ይህ 
ዝግመተ ለውጥ ነው፡፡ ዝግመተ ለውጥ ግን በአካላዊ 
ቅርጽ ብቻ ሳይሆን በስነ ልቦና (አስተሳሰብ) ጭምር 
ነው፡፡ የሰው ልጅ በዋሻ ውስጥ ይኖር በነበረበት 
ዘመን ያለው አስተሳሰብና የዛሬው በእጅጉ ይለያያል። 
የአስተሳሰብ ለውጥ ስላመጣ ነው ዛሬ ላይ ያለው 
የረቀቀ ቴክኖሎጂ መፈጠር የቻለው፡፡ የአስተሳሰብ 
ለውጥ ስላመጣ ነው ተፈጥሮን በቁጥጥሩ ሥር ማዋል 
የቻለው፡፡ 

በዚህ ተፈጥሯዊ ሂደት መሰረት ከዛሬ 100 እና 
1000 ዓመታት በኋላ የሰው ልጅ በቁጥርም በአኗኗር 
ሁኔታም ሌላ መልክ ይይዛል፡፡ ስለዚህ ተፈጥሮን 
ማስቀጠል እና ለቀጣዩ ትውልድ እንዲያመች ማድረግ 
አለብን፡፡ ችግኝ መትከል ብቻ ሳይሆን መንከባከብ፣ 
የተፈጥሮ ሀብቶችን መጠበቅ፣ የተፈጥሮ አደጋዎችን 
መቋቋም የሚያስችል ሥርዓት መዘርጋት … የዚህ 
ትውልድ ኃላፊነቶች ናቸውና ተፈጥሮን እንቆጣጠር! 



በትረ ሙሴ (መልከ ኢትዮጵ)

የሰላም ጥያቄ ከሕልውና ጥያቄ ጋር እኩል ዋጋ 
ያለው ነው፡፡ የሰው ልጅ ሕልውናውን በተለያዩ 
መንገዶች ሊያረጋግጥ ይችላል፤ እንደሰላም ግን 
የመኖር ዋስትና የሚረጋገጥበት አጋጣሚ የለም። 
እንደ ሀገር ሰላም ባጣንባቸው የጦርነት ዓመታት 
ውስጥ የደረሰብንን የሕይወት መጥፋትና የአካል 
መጉደል እናውቀዋለን፡፡ ማኅበራዊና ስነልቦናዊ 
ጫናው እንዳለ ሆኖ ብዙ ነገራችንን  በመንጠቅ 
ለአዲስና ለማይለመድ የሕይወት ተግዳሮት የሚዳርግ 
የሕይወት ፈተና ነው፡፡ 

የሰላም እጦት መቆሚያ የለውም፡፡ ሰላም 
ሀገር የሚሰራ፣ ትውልድ የሚያቆም የአንድነትና 
የመጽናት ምሳሌ እንደሆነ የሚጠፋው አይኖርም፡፡ 
በተቃራኒው የሰላም እጦት ደግሞ መቆሚያ የሌለው፣ 
ከታሪክ ጋር አብሮ የሚዘከር፣ ከትውልድ ጋር አብሮ 
የሚተላለፍ የበቀልና የቂም የመገፋፋትም አረንቋ 
ነው፡፡ ለዚህ ምሳሌ እንዲሆነን በሀገራችን በተለያየ 
ጊዜ የተነሱትን  ግጭቶች እና ይዘዋቸው የመጡትን 
መዘዝ ማስታወሱ ይበቃል፡፡

በሰፋና በገዘፈ አብሮነት ውስጥ እኔነትን አስርጸን 
በተዛነፈ ትርክት በውንብድና የቆምነው ትላንት 
ላይ በተነገረን ውደ ዛሬ ባመጣነው የሀሰት ትርክት 
ነው፡፡ የወንድማማችነት ግፊያ ማንንም ፊተኛ 
እንደማያደርግ ሲነገረን ያደግን ነን፡፡ ‹ወንድሙን 
ታግሎ የጣለ ጀግና አይባልም› እየተባልን ቂምና 
በቀልን በሚሽር የአብሮነት መንፈስ የመጣን ነን፡፡ 
ኢትዮጵያ በሌለችበት የከረረ የብሄር እሳቤ ጨቅይተን 
አደበዘዝነው እንጂ ስርዐቶቻችን ከየትኛውም 
ሕገመንግስት በላይ በአብሮነት አዋህደው ያኖሩን  
ነበሩ፡፡

ከመነሻችን ጀምሮ  ኢትዮጵያዊነት ከማንነት 
ገዝፎ የታየበት የታሪክ ስርዐት አልነበረንም፡፡ 
በአብሮነት የረገጥነው ሰርጠ ዳና ኢትዮጵያዊነትን 
ኩሎ ፍቅርን ያተመ እንደሆነ ታሪክ ማገላበጡ 
ብቻ በቂ ነው፡፡ በየትኛውም ማኅበራዊና ፖለቲካዊ 
አውድ ፊት ሀገር ቀድማ እኛ ስንከተል ዛሬን ያየን 
ሕዝቦች ነን፡፡ ይሄን በመሰለው ብዙሀነት ጸንሶ 
በወለደው የአብሮነትና የመተሳሰብ ባሕልና ስርዐት 
ዘመን አሳልፈናል፡፡ 

አሁናዊ ትርምሳችን ከስልጣኔ ሳይሆን ከስይጥንና 
ስለመመንጨቱ አንድ ጊዜ ማሰቡ ብቻ በቂ ነው። 
ስልጣኔ ሰላም ተኮር አስተሳሰቦችን በማራመድ 
እና ተነጋግሮ በመግባባት የሚያምን የአካላዊና 
የአእምሮአዊ ስብጥር እንደሆነ ከገባን ቢቆይም 
ለሰላም ዋጋ ስንከፍል ግን እንብዛም አንታይም፡፡ 
እዚም እዛም የተፈጠሩ አለመግባባቶች በቀጥታም 
ሆነ በተዘዋዋሪ መንገድ የእኛ እጆች አሉበት፡፡ 
ችግሮቻችን እኛ የፈጠርናቸው ስለሆኑ ነው ማስቆም 
ያልተቻለው፡፡ 

ከችግር ፈጣሪነት ተላቀን ለሰላም የሚሆን የሞራል 
ልዕልና ስንገነባ ነው ተነጋግረን የምንግባባውም ሆነ 
ተግባብተን የጋራ ስርዐት የምናቆመው፡፡ መልካም 
አንደበት ብዙ ሕይወትን ማዳን እንደሚችል፤ 
ነውረኛ አንደበት የብዙ ጥፋት ምንጭ መሆኑ 
አይቀርም፡፡ አሁን አሁን በአፎቻችን ሀገር ስለማዳን፣ 
ትውልድ አንድ ስለማድረግ ከመናገር ይልቅ፤ ድምጽ 
ማጉያ በጨበጥን ቁጥር የሚቀናን ስለሌላው ክፉ 
ማውራት እየሆነ መጥቷል፡፡ መድረክ ፊት በቆምን 
ቁጥር ሌላው የሌለበትን የብቻ ዓለም በመፍጠር 
ራስወዳድነትን የምንሰብክ ሆኗል፡፡ ይሄን መሰሉ 
ያልተገራ አካሄድ   ለሀገራችን ሰላም እጦት ተጨማሪ  
ቤንዚል ሆኖ ትውልዱን እየበላው ነው፡፡

ከዛሬ ወደነገ የሚሻገር ለዘላቂ ሰላምና አብሮነት 
መሰረት የሚሆን የእርቅና የተግባቦት አቅጣጫ 

ነፃ ሃሳብ
      አዲስ ዘመን   ሰኞ ጥር 27 ቀን 2016 ዓ.ም

ፖለቲካ እና ልዩ ልዩ 

ሰላም ናፍቆን እንዳይቀር! በአዲስ አቅጣጫ የተዘጉ
 የሰላም ደጆቻችንን እንክፈት

ያስፈልገናልም፡፡  ፈረንጆች ‹ከፍጥነት አቅጣጫ 
ይበልጣል› ይላሉ፡፡ ልብ ብለን ካስተዋልን አብዛኞቹን 
ሀገራዊ ተግዳሮቶቻችንን ከዚህ እውነታ ጋር ማያያዝ 
ይቻላል፡፡ ለማደግ፣ ለመሰልጠን ብሎም ከድህነት 
ለመውጣት ጽኖ የሆነ መሻት አለን፡፡ 

ከተረጂነት ለመውጣት፣ መካከለኛ ገቢ ካላቸው 
ሀገራት ጎን ለመቆም እቅድና ስትራቴጂ ተነድፎ 
እንቅስቃሴ ላይ ነን፡፡ በትምህርቱ፣ በጤናው፣ 
በግብርናው፣ በኢንዱስትሪው አመርቂ ውጤት 
ለማምጣት እንቅልፍ አጥተናል፡፡ በፖለቲካው፣ 
በኢኮኖሚው፣ በዲፖሎማሲው፣ በማኅበራዊ 

ህይወታችን ከትላንት የተሻለ እምርታን ለማየት 
ትጋታችን ከፍተኛ ነው፡፡ ግን የአቅጣጫ ለውጥ 
አላደረግንም፡፡ ዛሬም የምንሄደው በትላንቱ ነባር 
አቅጣጫ  ነው፡፡

”ከፍጥነት አቅጣጫ ይበልጣል ”ሲባል  ልክ 
ባልሆነ አቅጣጫ ላይ ልክ የሆነ ውጤት አይገኝም 
ማለት  ነው፡፡  ወቅታዊም ሆነ ነባር ችግሮቻችን 
የአቅጣጫ ለውጥ ባለማድረግ የመጡ መጥተውም 
አልሄድ ያሉ ናቸው፡፡ ለዚህ  ጥሩ ምሳሌ የሚሆነን 
በትምህርት ስርዐታችን ላይ እያየነው ያለውን 
ተዐምራዊ ለውጥ ነው፡፡ የትምህርት ስርዐታችን 
ምን ይመስል እንደነበረ  መናገሩ ለቀባሪ ማርዳት 
ያህል ነው፡፡ ባልተስተካከለና ባልዘመነ አንድ አይነት 
አቅጣጫ ላይ አንድ አይነት ተማሪዎችን ስናፈራ 
መቆየታችንም የቅርብ ጊዜ ትስውታ ነው፡፡

በዚህም ከነበርንበት ሳንቀሳቀስ ለበርካታ 
ዓመታት በአንድ አይነት ሁኔታ ውስጥ ነበርን። 
በቅርብ በተደረገ የአቅጣጫ ለውጥ ግን አዲስ 
ስርዐትን እያየን እንገኛለን፡፡ የትምህርት ስርዐቱ 
ምንም የተለየ ነገር አላደረገም ያደረገው የአቅጣጫ 
ለውጥ ነው፡፡ በአቅጣጫ ለውጡም ብዙ ተስፋ 
የሚጣልበት ነገር እያየነው ነው፡፡ የነበረውን ሽሮ 
ወዳላየነውና ወዳልሞከርነው አዲስ አቅጣጫ ኃይሉን 
አድርጎ ለውጥ ተኮር በሆነ ትግበራ ላይ ነው፡፡ 

  ከነበርንበት አንድ እርምጃ ፈቀቅ ለማለት 
ከፍጥነት ይልቅ የአቅጣጫ ለውጥ ወሳኝ ነው፡፡ 
በአንድ አይነት አስተሳሰብ፣ በአንድ አይነት አረዳድ 
እንደሀገርም ሆነ እንደግለሰብ ለውጥ ማምጣት 
አንችልም፡፡ በዘመናዊው ዓለም አቅጣጫ የስኬትና 
የድል አድራጊነት አርማ ተደርጎ ይወሰዳል፡፡ 
ራሳቸውንም ሆነ ሀገራቸውን ነጻ ያወጡ መንግስታትን 
የመጠየቅ እድሉ ቢገጥመን የምናገኘው ምላሽ ከአዲስ 
አስተሳሰብና እይታ ጋር የተዛመደ መልስ ነው፡፡

ለዚህ ጥሩ ማሳያ የሚሆነን የቻይና እና የሕንድ 
ስልጣኔ ነው፡፡ ቻይናና ሕንድ የቅርብ ጊዜ ስልጣኔና 
ኃያልነታቸውን ከማግኘታቸው በፊት ድሀ ከሚባሉ 
የዓለም ሀገራት ውስጥ ቀዳሚዎቹ ነበሩ፡፡ ድንገት 
በታሰበ ሀሳብና በተቀየረ አቅጣጫ ግን የአዲስ ታሪክ 
ባለቤቶች ሆነዋል፡፡ የቻይና የስልጣኔ መነሻ ወይም 
ደግሞ የአቅጣጫ ለውጥ ‹አይጥ የማትይዝ ድመት 
ምን ትሰራልናለች? የሚል ሕዝባዊ አንድምታ ያለው 
ንቃትና ብርታት ነው፡፡  

በዚህ ንግግር ውስጥ በተለይ ምን ”ትሰራለች? 
”በሚለው ውስጥ ብዙ ሀሳቦችንና አዲስ 
አቅጣጫዎችን መዞ ማውጣት ይቻላል፡፡ ቻይናውያን 
በመሪያቸው በኩል በተወሰደ የአዲስ አቅጣጫ 
ለውጥ የዓለምን ግዙፍ ኢኮኖሚና ፖለቲካ፣ ስልጣኔና 
ቴክኖሎጂ በቀዳሚነት መሪዎች ሆነዋል፡፡

የሕንድም የምጣኔ ሀብትና የኢኮኖሚ 
ግስጋሴም ከዚህ እውነታ ጋር መሳ ለመሳ የቆመ 
ነው፡፡ የአቅጣጫ ለውጥ በማድረግ  በዚህ አውድ 
ስር የምትጠራው ሌላዋ ሀገር ደቡብ ኮርያ ናት፡፡ 
አብዛኞቹ የዓለም ሀገራት አሳፋሪ ከሚባል ድህነት 
የወጡት በአዲስ አስተሳሰብና በአዲስ የአቅጣጫ 
ለውጥ በኩል ነው። ሕይወት ምርጫ ናት፡፡ ልክ 
እንደዚህ ሀገርም በምርጫ የምትመራ  ናት፡፡ ምርጫ 
ሁሉ ብልጫ  አይደለም፡፡ ከሀሳባችን መካከል ምርጥ 
የሆነው ነው ወደ ብልጫ የሚወስደን፡፡

እኛም ይሄን እውነታ ወደተግባር በመቀየር 
ብልጫ ባለው ፖለቲካ፣ ብልጫ ባለው ምክክር፣ 
ብልጫ ባለው የሀሳብ የበላይነት እንዲሁም 
ብልጫ ባለው የአቅጣጫ ለውጥ አዲስ ለውጥን 
እንደምናመጣ እምነት አለኝ፡፡ ዋናውና ሊሰመርበት 
የሚገባው ጉዳይ ከነበርንበት፣ ለውጥ እና ሰላምን 
ካላመጣልን አቅጣጫ ፈቀቅ ማለት  ነው፡፡ 

ችግሮቻችንን ነቅሰን ሰላም ለማምጣት 

ባዘጋጀነው ሕዝባዊ መድረክ ላይ እንደትልቅ ሊወሰድ 
የሚገባው የመድረኩ ዓላማ በብዙ ልዩነት ውስጥ 
እርቅን በሚያመጡ ሀሳቦች ወደተግባቦት መሄድ 
ነው፡፡ ይሄን መረዳት ወደ አንድነት የሚወስደን 
የአቅጣጫ ለውጥ ነው፡፡ እንዳለፈው ጊዜ ተነጋግረን 
ያለተግባቦት የምንለያይ ከሆነ በአዲስ የአቅጣጫ 
ለውጥ ላይ እንዳይደለን አመላካች ነው፡፡

ሀገራችን የሚያስፈልጋት  ተግባቦት ነው፡፡ 
ለመግባባት መነጋገር ቀዳሚው ቢሆንም የአቅጣጫ 
ለውጥ ካልታከለበት ብቻውን አመርቂ ውጤት 
አያስገኝም፡፡ ለአዲስ ስርዐት ልምምድ የትኛውም 
የስልጣኔና የዘመናዊነት ተናጋሪ ጠቢብ እንደመነሻ 
የሚወስደው ተዐምርን ሳይሆን አዲስ እይታን ነው። 
በአዲስ እይታ ካልተግባባን አሁን ባለውና ጦርነት 
ፈጣሪ በሆነ አረዳድ ኢትዮጵያን ነጻ ማውጣት 
አንችልም፡፡ የሀገራችን ነጻ መውጣት፣ የትውልዱ 
የፍቅር አብራክ ያለው በፉክክር ውስጥ ሳይሆን 
በምክክር ውስጥ ነው፡፡

  ያለፉትን በርካታ ዓመታት በተግባቦት ይልቅ 
በመናናቅ፣ ከምክክር ይልቅ በፉክክር የመጣን ነን። 
ውጤቱም ዛሬም ያልዳነች..ዛሬም ያልሻረ ሕዝብን 
ሰጥቶናል፡፡ ጠቢብ ማለት ካለፈው ተምሮ ዛሬን 
በማስተዋል የሚኖር ነው፡፡ እኛ ደግሞ ብዙ  አስተማሪ 
ታሪኮች ያሉን ሕዝቦች ነን፡፡ በነዚህ ታሪኮቻችን 
ተገርተን ሰላም ፈጣሪዎች ካልሆንን በምንም 
የሚበረታ አቅም  አይኖረንም፡፡ ፉክክር የስልጣኔ 
በኩር ቢሆን ከማንም ቀድመን አንደኛ የምንሆነው 
እኛ ነበርን፡፡ አንደኛ ልንሆን ቀርቶ መጨረሻ ቆመንም 
ኋላ ባቆመን የጥላቻ መንፈስ ውስጥ ነን፡፡ አንደኛ 
ልንሆን ቀርቶ ኋላነት የማይቆጨን ሆነናል፡፡

ሰላም በሌላት ሀገር ውስጥ ምንም ነገር ልክ ሊሆን 
አይመጣም፡፡ መኪና ያለሞተር፣ ሰው ያለ ነፍስ ምንም 
እንደሆነ ሁሉ ሀገርም ያለሰላም ምንም ናት፡፡ ሰላም 
የሀገር ሕልውና ነው፡፡ በእኔ እበልጥ እኔ በህልውናችን 
ላይ አሲዘን ብዙ ጸጋዎችን ተበልተናል።  አሁን 
ጊዜው በፍቅር እነዛን የተበላናቸውን ጸጋዎቻችንን 
የምናስመልስበት ነው።  በአዲስ አቅጣጫ አብሮነትን 
ፊተኛ ያደረገች አዲስ ሀገርን የምንሰራበት ነው፡፡

አቅጣጫችን ካልቀየርን ሕይወታችንን 
አንቀይርም፡፡ እንደነበርን ኖረን እንደነበርን 
እናልፋለን፡፡ ብዙዎቻችን ፈጣኖች ነን፡፡  በፍጥነት 
ለመብለጥ ያለ የሌለ ኃይላችንን ተጠቅመን የምንሮጥ 
ነን፡፡ እንደሀሳባችን ከፊት ቆመን ግን ስንታይም ሆነ 
ሲጨበጨብልን አይታይም ምክንያቱም ስንሮጥበት 
የነበረው አቅጣጫ ልክ ያልሆነ ስለነበር ነው፡፡ ይሄን 
እውነታ ወደሀገር ስንቀይረው የማደግና የመለወጥ፣ 
የሰላምና የአብሮነት መንፈሳችን እንዲመለስ 
የአቅጣጫ ለውጥ እናድርግ፡፡

ለሰላም የሚከፈሉ ዋጋዎች ማንንም ባለእዳ 
አድርገው አያውቁም፡፡ ባለእዳ ያደረጉን ስለጦርነት 
በእልህ የተወራወርናቸው ቃላቶች፣ ስለጥላቻ 
ማይክ ጨብጠን የተናገርናቸው አንደበቶቻችን 
ናቸው፡፡ ባለእዳ ያደረጉን ስለእኔነት የሰበክናቸው 
የጥላቻና የዘረኝነት ስብከቶች ናቸው፡፡ እዳዎቻችንን 
ወደሚያቀልልን የፍቅር አፍ እንመለስ፡፡ የተግባቦት 
አቅጣጫ እንይ፡፡ ብሄራዊ ምክክር የልዩነታችን 
ማብቂያ፤ የአንድነታችን ማበቢያ እንዲሆን ሁላችንም 
ስለኢትዮጵያ አደራ አለብን፡፡ 

በሰላም ውስጥ እንጂ በጥላቻ ውስጥ የሚሰምር 
ትልም የለም፡፡   የዓለም ስርዐት የሚያሳየው ይሄንን 
ነው፡፡ ለሰላም የምንከፍለው የትኛውም ዋጋ ጦርነት 
ካስከፈለን ዋጋ ቢያንስ እንጂ አይበልጥም፡፡ በመሸነፍ 
ውስጥ ማሸነፍ እንዳለ የገባው በቃ የሚል ድምጽ 
አጥተን ብዙ ዋጋዎችን ከፍለናል፡፡ እንደሀገር አሁን 
ላይ ከምንተነፍሰው አየር እኩል የሰላም ናፋቂዎች 
ነን፡፡ ሰላም ናፍቆን እንዳይቀር በአዲስ አቅጣጫ 
የተዘጉ የሰላም ደጆቻችንን እንክፈት፡፡

ከችግር ፈጣሪነት 
ተላቀን ለሰላም የሚሆን 

የሞራል ልዕልና 
ስንገነባ ነው ተነጋግረን 
የምንግባባውም ሆነ 
ተግባብተን የጋራ 

ስርዐት የምናቆመው



ብርሃን ፈይሳ   

ከንክኪ ስፖርቶች መካከል አንዱ የሆነው ቦክስ 
የተመልካችን ቀልብ በመሳብ ቦክስን የሚስተካከለው 
የለም ቢባል ማጋነን አይሆንም፡፡ ለዚያም ነው ውድድሩ 
በሚካሄድበት ስፍራ ከፍተኛ የተመልካች ቁጥርና ድጋፍ 
የሚታየው፡፡ በዚህ ስፖርት በተለይ በከባድ ሚዛን 
በሚደረጉ ውድድሮች አጓጊ በመሆናቸው ከፍተኛ ገንዘብ 
ወጥቶባቸው የሚካሄዱ ሲሆን፤ በዚህም ምክንያት ቦክስ 
ረብጣ ገንዘብ ከሚንቀሳቀስባቸው 10 ስፖርቶች መካከል 
አንዱ ነው፡፡ 

ይህ ስፖርት በኢትዮጵያ ደግሞ እንደሚገባቸው 
አላደጉም ከሚባሉት መካከል ይመደባል፡፡ በእርግጥ 
ኢትዮጵያ በኦሊምፒክ ለበርካታ ጊዜ ከተሳተፈችባቸው 
አትሌቲክስና ብስክሌት ስፖርቶችን ተከትሎ የሚቀመጥ 
ነው፡፡ ይሁንና በተሳትፎ የተወሰነና ከቦክሰኞች ጋር 
በተያያዘ ተደጋጋሚ የተከሰተ መጥፎ ገጠመኝ በማህደሩ 
መዝግቧል፡፡ በአህጉር ደረጃም ቢሆን ከጥቂት መልካም 
ውጤቶች ባለፈ እምብዛም የሚነሳ ስኬት አልተገኘም።ነገር 
ግን በቅርቡ ጭላንጭል የታየባቸውን ተሳትፎዎች 
እንዲሁም አህጉር አቀፉ የቦክስ ማህበር በኢትዮጵያዊ 
ፕሬዚዳንት የሚመራ መሆኑን ተከትሎ ተስፋ እየታየበት 
ነው፡፡ 

አሁን ደግሞ በኢትዮጵያ ታሪክ የመጀመሪያ የሆነ 
ፕሮፌሽናል የቦክስ ውድድር በአዲስ አበባ ከተማ 
ሊካሄድ መሆኑ ተሰምቷል፡፡ ይህን ዓይነት ውድድር 
በሌላው ዓለም የተለመደ ሲሆን፤ ጎረቤት ሀገራት ሳይቀሩ 
ፕሮፌሽናል ውድድሮችን በማካሄድ ዘርፈ ብዙ ጥቅሞችን። 
ኢትዮጵያም በዚህ ውድድር ቦክሰኞቿን የማነቃቃት 
እንዲሁም ታዳጊዎቿ በስፖርቱ እንዲሳቡ የሚያደርግ 
ተስፋ የጣለችበትን ውድድር ለማከናወን አዲስ አበባ ላይ 
ቀጠሮ ይዛለች፡፡   

በኢትዮጵያ የመጀመሪያ የተባለውን ውድድር 

ስፖርት

የአፍሪካ ካናዳ ዓለም አቀፍ የቦክስ ማህበር ምክትል 
ፕሬዚዳንት ኢንስትራክተር ዮሴፍ ነጋሽ፤ በውድድሩ ላይ 
ከኢትዮጵያዊያን ቦክሰኞች ባለፈ የእንግሊዝ፣ የኬንያ፣ 
የኡጋንዳ እና የኮትዲቯር ቦክሰኞች የሚሳተፋ መሆኑን 
አሳውቀዋል፡፡ በዚህም ታዋቂ ቦክሰኞች የሚሳተፉ ሲሆን፤ 
በአፍሪካ የከባድና የቀላል ሚዛን ቻምፒዮን የሆኑት ኮፊል 
ሚካኤል እና ዱኩ ሮናልድ በከባድ ሚዛን ዘርፍ በ71 ኪሎ 
ይወዳደራሉ፡፡ በውድድሩ ተካፋይ የሚሆኑ ኢትዮጵያዊያን 
ቦክሰኞችም በብሄራዊ ቡድን ደረጃ ሀገርን ለመወከል የቻሉ 
እንዲሁም መስፈርቱን የሚያሟሉ አማተሮች ናቸው፡፡ 

በትውልደ ኢትዮጵያዊያን የተቋቋመው ይህ 
ማህበር፤ ከውድድሩ ጎን ለጎን ኢትዮጵያዊያን ዳኞችን 
ወደ ፕሮፌሽናልነት ለማብቃት የሚያስችል ስልጠናም 
የሚሰጥ መሆኑንም ምክትል ፕሬዚዳንቱ ያብራራሉ። 
ማህበሩ በቀጣይም ታዳጊዎች ላይ እንዲሁም የተለያዩ 
የሙያ ስልጠናዎች ላይ ለመስራት እቅድ ያለው ሲሆን፤ 
በኢትዮጵያ እንዲሁም በሌሎች የአፍሪካ ሀገራት ላይም 

ተመሳሳይ ውድድሮችንም ያዘጋጃል፡፡   
ለመጀመሪያ ጊዜ የሚካሄደው ውድድሩ ስፖርቱን 

ሊያነቃቃ እንደሚችልም ይታመናል፡፡ የአፍሪካ ካናዳ 
ዓለም አቀፍ የቦክስ ማህበር ምክትል ፕሮጀክት ሥራ 
አስኪያጅ መላከ ተሰማ፤ ኢትዮጵያዊያን ቦክሰኞችን 
ለማበረታታት እንዲሁም ወደ ፕሮፌሽናልነት የማሳደግ 
ዕድል እንዲያገኙ ያለመ ውድድር መሆኑን ጠቁመዋል፡፡ 
በኢፌዴሪ ጠቅላይ ሚኒስትር ዐቢይ አህመድ ለሁለተኛው 
ትውልድ ኢትዮጵያዊያን ዳያስፖራዎች የቀረበውን ሀገራዊ 
ጥሪ ተከትሎ የሚደረገው ውድድሩ፤ የሀገርን መልካም 
ገጽታ ከመገንባት አኳያም ከፍተኛ ሚና ያለው መሆኑን 
አስረድተዋል፡፡ 

በውድድሩ ላይ የዓለምና የአፍሪካ ቦክስ ማህበራት 
አመራሮች፣ ዳያስፖራዎች፣ የስፖርቱ አፍቃሪያን 
እንዲሁም ጥሪ የተደረገላቸው እንግዶች ይገኛሉ፡፡ 
አሸናፊ የሚሆኑ ቦክሰኞችም የገንዘብ እና የቤልት ሽልማት 
የሚበረከትላቸው ይሆናል፡፡ 

ያዘጋጁት የአፍሪካ ካናዳ ዓለም አቀፍ የቦክስ ማህበር 
(ACISA) ከዓለም አሊያንስ ቦክስ ማህበር (WABA) 
እና ከሶሎ ኢንተርናሽናል ስፖርት ጋር በመሆን ነው። 
በኢትዮጵያ በሀገር አቀፍ አሊያም ክልሎች አዘጋጅነት 
ከሚካሄዱ የቦክስ ቻምፒዮናዎች ባለፈ መሰል ውድድሮች 
የተለመዱ ባለመሆናቸው በአፍሪካም ሆነ በዓለም አቀፍ 
ደረጃ ያለው ተወዳዳሪነት አነስተኛ ሊባል የሚችል ነው። 
በመሆኑም ከዓለም አቀፍ ተቋማት ዕውቅና ያገኘው 
ማህበሩ ከኢትዮጵያ ቦክስ ፌዴሬሽን እንዲሁም የኢፌዴሪ 
ባህልና ስፖርት ሚኒስትር ጋር ግንኙነት በመፍጠርም ነው 
መድረኩን ያዘጋጀው፡፡ 

ውድድሩ በአምስት ዘርፎች የሚደረግ ሲሆን፤ 
ይኸውም በ71 ኪሎ ግራም(ፕሮፌሽናል)፣ በ57 ኪሎ 
ግራም፣ 63 ኪሎ ግራም፣ በከፊል ፕሮፌሽናል እንዲሁም 
ወደፊት በሚገለጽ የሴቶች ተሳትፎ ነው፡፡ ውድድሩ 
በመጪው ወር መጋቢት 15/2016ዓም የሚደረግ 
ሲሆን፤ ‹‹ሰላም በአፍሪካ›› የሚል መሪ ሃሳብም አለው። 

ለኢትዮጵያ በዓይነቱ የመጀመሪያ የሆነ የቦክስ ውድድር

የጨረታ ማስታወቂያ
የጨረታ ማስታወቂያ ቁጥር አአከመባ/ግብዓት/ቡ-1/015/2016

የአዲስ አበባ ከተማ መንገዶች ባለሥልጣን

የአዲስ አበባ ከተማ መንገዶች ባለሥልጣን በ2016 በጀት ዓመት የተለያየ የቀላል  ተሽከርካሪዎች፣ 
የከባድ ተሽከርካሪዎች፣ የኮንስትራክሽን ማሽነሪዎች እና የፕላንቶች መለዋወጫ ዕቃዎች በብሄራዊ 
ግልፅ ጨረታ አወዳድሮ መግዛት ይፈልጋል፡፡

ስለዚህ፡-

1.	 ተጫራቾች አግባብነት ያለው ለዘመኑ የታደሰ የንግድ ፈቃድ፣ የንግድ ምዝገባ ፈቃድ፣ 

የተጨማሪ እሴት ታክስ ምዝገባ ሰርተፊኬት፣ የግብር ከፋይ ሰርተፊኬት እና በጨረታ 

የሚገዛው ዕቃ  
ዓይነት

ብዛት የጨረታ መለያ ቁጥር

ጨረታው 
ፀንቶ 

የሚቆይበት 
ጊዜ

የጨረታ 
መዝጊያ 

ቀንና 
ሰዓት

የጨረታ 
መክፈቻ 

ቀንና 
ሰዓት

የጨረታ 
ማስከበሪያ 
መጠን በብር

ሎት 1. የቀላል 
ተሽከርካሪዎች 
መለዋወጫ 
ዕቃዎች

የጨረታ 
ሰነድ ክፍል 
4 እና 6 ላይ 
በተገለፀው 
መሰረት 

ነው

“1 60 ቀን

የካቲት 
19 ቀን 
2016 
ዓ.ም 

ከጠዋቱ 
4፡00 
ሰዓት

የካቲት 
19 ቀን 

2016 ዓ.ም 
ከጠዋቱ 
4፡30 
ሰዓት

ሎት 1. 
100,000.00
/አንድ መቶ 
ሺህ ብር/

ሎት 2. የከባድ 
ተሽከርካሪዎች 
መለዋወጫ 
ዕቃዎች

ሎት 2. 
150,000.00
/አንድ መቶ 
ሃምሣ ሺህ 

ብር/

ሎት 3. 
የኮንስትራክሽን 
ማሽነሪዎች 
መለዋወጫ 
ዕቃዎች

ሎት 1. 
250,000.00
/ሁለት መቶ 
ሃምሣ ሺህ 

ብር/

ሎት 4. 
የተለያዩ 
ፕላንቶች 
መለዋወጫ 
ዕቃዎች

ሎት 1. 
300,000.00
/ሦስት መቶ 
ሺህ ብር/

መወዳደር የሚያስችል የዘመኑን ግብር የከፈሉበትን ታክስ ክሊራንስ እንዲሁም በመንግሥት 

ግዥና ንብረት አስተዳደር ኤጀንሲ ድረ-ገፃ (WWW.PPA.gov.et) የአቅራቢዎች ዝርዝር 

ውስጥ ለመመዝገባቸው ማስረጃ ሰርተፊኬት ማቅረብ ይኖርባቸዋል፡፡ ተጨማሪ መቅረብ 

የሚገባቸው አጠቃላይ ዝርዝር ሰነዶች በጨረታ ሰነዱ መሰረት ይሆናል፡፡

2.	 ተጫራቾች የጨረታውን ሠነድ የማይመለስ ብር 500.00/አምስት መቶ ብር/ በመክፈል ይህ 

ማስታወቂያ መጀመሪያ ከወጣበት ቀን ጀምሮ ከባለሥልጣኑ መ/ቤት የፋይናንስ አስተዳደር 

ዳይሬክቶሬት 1ኛ ፎቅ ቢሮ ቁጥር 135 መውሰድ ይችላሉ፡፡

3.	 ማንኛውም ተጫራች የጨረታ ማስከበሪየ ዋስትና በባንክ በተረጋገጠ የክፍያ ማዘዣ (CPO) 

ወይም ከታወቀ ባንክ የቀረበ የጨረታ ማስከበሪያ ዋስትና (Bid Bond) ከመጫረቻ ሰነዳቸው 

ጋር ማቅረብ ይኖርባቸዋል፡፡ ከባንክ የሚቀርበው በሁኔታ ላይ ያልተመሰረተ የጨረታ 

ማስከበሪያ ዋስትና  (Bid Bond) ለ90 ቀናት ፀንቶ የሚቆይ መሆን ይኖርበታል፡፡

4.	 ማንኛውም ተጫራች የመጫረቻ ሰነዱን በታሸገ ኤንቨሎፕ በማድረግ ከላይ በሰንጠረዡ 

የጨረታ መዝጊያ ተብሎ እስከ ተጠቀሰው ቀንና ሰዓት በባለሥልጣኑ መ/ቤት 1ኛ ፎቅ ቢሮ 

ቁጥር 104 በተዘጋጀው ሣጥን ወስጥ ማስገባት አለባቸው፡፡

5.	 ጨረታው ተጫራቾች ወይም ህጋዊ ወኪሎቻቸው በሚገኙበት ከላይ በሰንጠረዡ የጨረታ 

መክፈቻ ተብሎ በተጠቀሰው ቀንና ሰዓት በባለሥልጣኑ ዋና መ/ቤት ይከፈታል፡፡

  መስሪያ ቤቱ የተሻለ አማራጭ ካገኘ ጨረታውን በሙሉም ሆነ በከፊል የመሰረዝ መብቱ 

የተጠበቀ ነው፡፡

ስልክ ቁጥር 011 371 41 03/011 372 28 15

አድራሻ፡- ሳርቤት ፑሽኪን አደባባይ አጠገብ


	1.pdf
	2.pdf
	3.pdf
	5.pdf
	6.pdf
	7.pdf
	8.pdf
	9.pdf
	10.pdf
	11.pdf
	12.pdf
	35.pdf

